
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᑕᓪᓕᒥᖅ, ᓯᑎᐱᕆ 12, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᒪᓕᒐᓕᐅᖅᑏᑦ ᐅᖃᐅᓯᖏᑦ .................................................................................................................................................... 5 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ............................................................................................................ 8 

ᐅᖃᐅᓯᒃᑯᑦ ᐊᐱᖅᑯᑎᑦ ........................................................................................................................................................... 9 

ᐅᑎᕐᓂᖅ ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ........................................................................................ 30 

ᓴᖅᑭᑕᐅᓂᖏᑦ ᑎᑎᖅᑲᐃᑦ................................................................................................................................................... 32 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ ............................................. 33 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ ....................................................................................................... 39 

ᑲᑎᒪᔾᔪᑎᒃᓴᐃᑦ ....................................................................................................................................................................... 39 



 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐃᖃᓗᐃᑦ, ᓄᓇᕗᑦ 

ᑕᓪᓕᒥᖅ, ᓯᑎᐱᕆ 12, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 08:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᑕᐃᕕᑎ ᐊᕿᐊᕈᖅ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑭᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 2. ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 649 - 6(2): ᐊᖏᕈᑕᖅ ᕿᒥᕐᕈᔭᒃᓴᖅ ᓄᓇᕘᑉ ᒐᕙᒪᓂᑦ ᑲᑐᔾᔨᖃᑎᒌᖏᓐᓂᒃ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᖁᑦᑎᑦᑐᒥᐅᑦ ᑕᕝᕙᐅᕈᑏᑦᑎᐊᖅᐸᒃᑲ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐱᒻᒪᕆᐊᓗᖕᒥᒃ ᑐᓴᒐᒃᓴᒥᒃ ᐱᔾᔪᑎᖃᖅᖢᓂ 

ᐃᖅᑲᓇᐃᔭᖅᑏᑦ ᐋᔩᖃᑎᒌᒃᐸᖕᓂᖏᓐᓂᒃ ᐊᒃᑐᖅᓯᕙᒃᖢᓂ ᐊᒥᓱᓂᒃ ᐱᓕᕆᐊᖃᓪᓚᕆᒍᒪᕙᒃᑐᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐱᔨᑦᑎᕋᕐᓂᕆᕙᒃᑕᖏᓐᓄᓪᓗ ᓄᓇᕗᒻᒥᐅᓄᑦ. 

 

(ᑐᓵᔨᑎᒎᓕᖅᑐᖅ) ᐃᒃᐱᖕᓇᑦᑎᐊᖅᑐᓂᒃ ᐃᑲᔫᑎᖃᑦᑎᐊᖅᑐᓂᒡᓗ ᐅᖃᖃᑎᒌᑦᑎᐊᖃᑦᑕᓵᕋᑦᑕ ᐊᕐᕌᒎᓵᖅᑐᒥ, 

ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᓯᕗᓪᓕᖅᐹᖅᓯᐅᒻᒥᒃ ᐊᖏᖃᑎᒌᒍᑎᒧᑦ ᑎᑭᐅᑎᓂᖏᓐᓂᑦ. 

   

>>ᐸᑦᑕᑐᖅᑐᑦ 

 

ᑖᓐᓇ ᐊᖏᖃᑎᒌᒍᑎ ᑕᑯᒃᓴᐅᑎᑦᑎᕗᖅ ᑲᑐᔾᔨᓪᓗᑕ ᐊᖏᖅᓯᒪᓂᑦᑎᓐᓂᒃ ᐊᔾᔨᒌᒃᑎᑦᑎᓂᕐᒥᒃ, 

ᑲᔪᓰᓐᓇᕈᓐᓇᖅᑎᑦᑎᓂᕐᒥᒃ, ᐱᓕᕆᔾᔪᓯᕐᓗ ᐱᓕᕆᐊᖑᑦᑎᐊᕈᓐᓇᕐᓂᖓᓂᒃ ᐱᐅᔪᒻᒪᕆᖕᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ. 

ᐅᖃᖅᑎᑦᑎᔩ, ᑖᓐᓇ ᐊᖏᖃᑎᒌᒍᑕᐅᓇᓱᒃᑐᖅ ᓴᖅᑭᓚᐅᖅᑐᖅ ᐊᒃᓱᕈᖅᖢᑎᒃ ᐱᓕᕆᓚᐅᕐᓂᖏᓐᓄᑦ ᐋᔩᕋᖅᑏᑦ. 

ᓇᓕᒧᒌᒃᑎᑦᑎᕗᖅ ᐱᔭᐅᔭᕆᐊᖃᖅᐸᒃᑐᓂᒃ ᐃᖅᑲᓇᐃᔭᖅᑎᒋᔭᐅᔪᓄᑦ ᑮᓇᐅᔭᓄᑦ ᐊᑐᖅᑕᐅᓪᓚᕆᒃᐸᒃᑐᓄᑦ 

ᒐᕙᒪᒋᔭᑦᑎᓐᓂ, ᐃᓕᓴᖅᓯᓯᒪᓪᓗᓂᓗ ᐱᒻᒪᕆᐊᓗᖕᓂᒃ ᐃᑲᔪᖅᐸᖕᓂᖏᓐᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕗᑦ 

ᖃᐅᑕᒫᑦ, ᐃᓕᓐᓂᐊᕐᕕᑦᑎᓐᓂ, ᐋᓐᓂᐊᕕᖕᓂ, ᑎᑎᕋᕐᕕᖕᓂ, ᓄᓇᑦᑎᓐᓂᓪᓗ. 

ᖁᔭᓕᔪᒪᕙᒃᑲ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᓯᕗᓕᖅᑎᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐋᔩᕋᖅᑎᖏᑦ 

ᐊᔪᙱᑦᑎᐊᓚᐅᕐᓂᖏᓐᓄᑦ ᐊᒻᒪ ᐊᖏᖅᓯᒪᑦᑎᐊᓚᐅᕐᓂᖏᓐᓄᑦ ᐱᓕᕆᐊᖑᓂᓕᒫᖓᓂ. 

 

ᐅᖃᖅᑎᑦᑎᔩ, ᑖᓐᓇ ᐊᖏᖃᑎᒌᒍᑕᐅᔪᖅ ᑲᔪᓯᓂᐊᓕᖅᑐᖅ ᐊᖏᖅᑕᐅᕙᓪᓕᐊᓗᓂ.  

ᐃᒃᐱᒋᑦᑎᐊᖅᐸᕗᑦ ᑕᒪᓐᓇ ᐃᓱᒪᓕᐅᕈᑕᐅᓂᐊᕐᒪᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓄᑦ, 

ᓂᕆᐅᒃᐳᒍᓪᓗ ᓴᖅᑭᑦᑐᑦ ᓯᕗᒻᒧᐊᒍᓐᓇᖅᑎᑦᑎᓂᐊᕋᓱᒋᓪᓗᑎᒍᑦ ᑲᑐᔾᔨᓗᑕ ᑲᑐᔾᔨᖃᑎᒌᖕᓂᒃᑯᑦ 

ᐱᕙᓪᓕᐊᓂᒃᑯᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 650 - 6(2): ᐊᐅᓚᔾᔭᒃᑕᐅᓂᖓ ᓄᓇᕘᑉ ᐅᑭᐅᖅᑕᖅᑐᒥ ᓇᖕᒥᓂᖃᓐᓂᕐᒧᑦ 

ᐊᑐᒐᓕᐊᖓᑦ (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᐅᓪᓗᑐᐃᓐᓇᑯᓘᓕᕐᒥᒻᒪᑦ. ᐳᓛᕆᐊᖅᓯᒪᔪᑦ ᖁᕕᐊᓇᖅ ᑐᓴᕐᓂᓪᓚᕆᑲᐃᓐᓇᖅᐳᑦ ᑖᓐᓇ ᐊᓂᒎᑎᒻᒥᒻᒪᑦ. 

ᐱᒻᒪᕆᐅᔪᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐱᒻᒪᕆᐊᓗᖕᒥᒃ ᓄᓇᕘᒧᑦ ᑲᓇᑕᒧᓪᓗ: 

ᓴᖅᑭᑕᐅᓂᖓ ᓄᓇᕗᑦ ᐅᑭᐅᖅᑕᖅᑐᖓᑕ ᓄᓇᖁᑎᖓᓂ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᓪᓗ ᐸᕐᓇᒍᑎ. 
 

ᑖᓐᓇ ᓄᓇᕗᒻᒥ ᓴᓇᔭᐅᓯᒪᔪᖅ ᐱᓕᕆᔾᔪᑕᐅᓂᐊᖅᑐᖅ ᓯᕗᓪᓕᖅᐹᑦᑎᐊᖑᕗᖅ ᑕᐃᒪᐃᑦᑐᒥᒃ, ᑐᙵᕕᖃᖅᖢᓂ 

ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᑕᐅᑐᖅᑰᖅᑕᖏᓐᓂᒡᓗ. ᑖᓐᓇ ᓴᖅᑭᓚᐅᖅᑐᖅ ᐅᑭᐅᖅᑕᖅᑑᑉ ᓄᓇᖁᑎᖓᓂ 

ᐊᑦᑕᓇᖅᑐᒦᑎᑦᑕᐃᓕᓂᕐᒧᓪᓗ ᑲᑎᒪᕕᔾᔪᐊᖅᑎᓪᓗᑕ ᔫᓂᒥ. ᐃᓄᐃᑦ ᓯᕗᓕᖅᑎᖏᑦ, ᒐᕙᒪᐃᑦ, ᑲᑐᔾᔨᖃᑎᒋᔭᖏᓪᓗ 

ᑲᑎᓚᐅᕐᒪᑕ ᑲᑐᔾᔨᓪᓗᑎᒃ ᑕᐅᑐᙳᐊᖅᑕᒥᓂᒃ ᐋᖅᑭᒃᓱᐃᓪᓗᑎᒃ ᓄᓇᕗᑦ ᓯᕗᓂᒃᓴᖓᓄᑦ. ᑖᓐᓇ 

ᓴᖅᑭᑕᐅᓚᐅᖅᓯᒪᔪᖅ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᓪᓗᑎᒍᑦ, ᐃᓱᒪᒋᔭᖃᖅᖢᑕ ᑲᑐᔾᔨᓪᓗᑕ ᐅᒃᐱᕈᓱᒃᑲᑦᑕ 

ᓄᓇᖁᑎᖓ ᐱᒋᐊᓲᖑᒻᒪᑦ ᓴᙱᔪᓂᑦ, ᓴᐱᓕᖅᓴᕋᐃᙱᑦᑐᓂᑦ ᓄᓇᓕᖕᓂ ᐃᓄᐃᓪᓗ ᐃᓱᒪᓕᐅᖃᑕᐅᖃᑦᑕᕐᓗᑎᑦ 

ᓄᓇᑦᑕ ᐃᒪᐅᓪᓗ ᒥᒃᓵᓄᑦ. 

 

ᐅᖃᖅᑏ, ᓯᓚᕐᔪᐊᕐᒥᐅᑦ ᐅᑭᐅᖅᑕᖅᑐᒧᑦ ᓵᑉᐸᓪᓕᐊᓕᕐᒪᑕ. ᐊᐱᖅᑯᑎᐅᔪᑦ ᓄᓇᖁᑎᖓᓂ, 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᑦ, ᓴᐱᓕᖅᓴᕋᐃᙱᓐᓂᕐᒥᓪᓗ ᐃᓱᒪᒋᔭᐅᑐᐃᓐᓇᕈᓐᓃᖅᑐᑦ; ᑐᐊᕕᕐᓇᖅᑑᕗᑦ 

ᑐᙵᕕᒋᔭᐅᓪᓗᑎᒡᓗ ᑲᓇᑕᐅᑉ ᓯᕗᓂᒃᓴᖓᓄᑦ. ᑖᔅᓱᒧᖓ ᐸᕐᓇᒍᑎᒧᑦ, ᓄᓇᕗᑦ ᓯᕗᒧᑦ ᐊᓪᓗᕆᐊᖅᑐᖅ 

ᓯᕗᓕᖅᑎᐅᓗᓂ ᓯᕗᒧᒋᐊᖅᑎᑦᑎᓂᕐᒧᑦ ᑲᓇᑕᐅᑉ ᓴᖅᑭᔮᕐᓂᖓᓂᒃ ᓯᕗᓪᓕᐅᑎᔪᒪᔭᖏᓐᓂᓪᓗ ᐅᑭᐅᖅᑕᖅᑐᒥ. 

 

ᐸᕐᓇᒍᑕᐅᔫᑉ ᑐᙵᕕᓪᓗᐊᑕᖓ ᑎᓴᐅᕗᑦ ᐃᓄᖕᓄᑦ−ᐊᐅᓚᑕᐅᔪᑦ ᑲᓇᑕᒥ−ᐱᕈᖅᐸᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᑦ 

ᐊᔭᐅᖅᑐᖅᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ: ᕿᑭᖅᑕᕐᔪᐊᕐᒥ ᐃᑎᔪᒥ ᑐᓚᒃᑕᕐᕕᒃ, 

ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᖅᑯᑎ/ᖁᕐᓗᖅᑐᐊᕐᔪᖕᒥ ᑐᓚᒃᑕᕐᕕᒃ ᐊᒻᒪ ᐊᖅᑯᑦ, ᑭᕙᓪᓕᕐᒥ ᐃᒪᕐᒧᑦ 

ᓄᑭᓪᓚᐅᑎᒧᑦ ᐊᑦᑕᑕᕐᕕᒃ, ᐊᒻᒪ ᐃᖃᓗᖕᓂ ᐃᒪᕐᒧᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᖅ.  

 

ᐊᑐᓂ ᑖᒃᑯᐊ ᐊᓯᔾᔨᖅᐸᓪᓕᐊᔪᑦ ᐱᓕᕆᐊᖑᕙᓪᓕᐊᔪᒪᔪᑦ ᓴᙱᒃᑎᒋᐊᖅᑎᑦᑎᕗᑦ ᓄᓇᖁᑎᖓᓂ 

ᑲᔪᓯᑎᑦᑎᓪᓗᑎᒡᓗ ᓄᓇᕗᒻᒥᐅᓄᑦ ᐃᑲᔫᑎᐅᓂᐊᖅᑐᓂᒃ. ᐱᐅᓯᕚᓪᓕᖅᑎᑦᑎᓂᐊᖅᐳᑦ ᐊᑦᑕᑕᕐᕕᐅᔪᒥᒃ, 

ᑲᑎᙵᓕᕐᓗᑎᒃ ᓄᓇᕗᒻᒥ ᑲᓇᑕᓕᒫᒧᑦ ᓄᓇᕐᔪᐊᒧᓪᓗ, ᒪᒃᐱᖅᓯᓗᑎᒃ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒥᒃ, 

ᐊᑐᐃᓐᓇᕆᐊᖃᓗᐊᕈᓐᓃᕐᓗᑎᒃ ᐅᖅᓱᐊᓗᖕᒥᒃ. ᑲᑎᖦᖢᒋᑦ, ᑕᑯᒃᓴᐅᑎᑦᑎᕗᑦ ᖃᓄᖅ ᑮᓇᐅᔭᓕᐅᕋᓱᐊᕐᓂᖅ 

ᓄᓇᕗᒻᒥ ᑐᑭᖃᕐᒪᖔᑦ ᐱᕈᖅᓴᐃᓂᖅ ᑲᓇᑕᐅᑉ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᔪᖅᓴᙱᓐᓂᖓᓄᓪᓗ. 

 

ᐸᕐᓇᒍᑕᐅᔪᑦ ᐋᖅᑭᒃᑕᐅᓯᒪᕗᖅ ᑕᓪᓕᒪᓂᒃ ᑲᑎᙵᔪᓂᒃ ᑐᙵᕕᖕᓂᒃ: ᐊᓂᒍᐃᔪᓐᓇᑦᑎᐊᖅᑐᓂᒃ ᓄᓇᓕᖕᓂ, 

ᓄᓇᖁᑎᖓᓂ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᖅ ᑐᙵᕕᖃᖅᑐᑦ ᓄᓇᕗᒻᒥ ᑕᐅᑐᖅᑰᖅᑕᐅᔪᓂᒃ, ᓄᓇᕗᑦ 

ᐱᓕᕆᐊᒃᓴᖓ ᐅᑭᐅᖅᑕᖅᑐᒥ ᓄᓇᕐᔪᐊᒥ, ᑮᓇᐅᔭᓕᐅᕋᓱᖕᓂᕐᒧᑦ ᐱᕕᒃᓴᑦ, ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᐃᔪᓐᓇᕐᓂᖅ. ᑖᒃᑯᐊ ᑐᙵᕖᑦ ᓇᓗᓇᐃᖅᓯᕗᑦ ᓇᓗᓇᙱᑦᑐᒥᒃ ᓱᓕᔪᒥᒃ: ᐅᑭᐅᖅᑕᖅᑐᒥ ᓄᓇᖁᑎᖓᓂ 

ᐊᒻᒪ ᐃᓄᖕᓂᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᖅ ᓯᕗᒻᒧᐊᒋᐊᖃᖅᐳᖅ ᑲᑐᑎᓗᑕ. 

 

ᐅᖃᖅᑏ, ᑖᓐᓇ ᐸᕐᓇᒍᑕᐅᔪᖅ ᓇᓗᓇᐃᖅᓯᕗᖅ ᓱᓕᑦᑎᐊᖅᑐᒥᒃ: ᑲᓇᑕᐅᑉ ᓄᓇᖁᑎᖓᓂ ᐅᑭᐅᖅᑕᖅᑐᒥ 

ᑐᙵᕕᖃᖅᐳᖅ ᐃᓄᐃᑦ ᐱᑕᖃᕐᓂᖏᓐᓄᑦ, ᖃᐅᔨᒪᔭᖏᓐᓄᑦ, ᐊᒻᒪ ᑲᒪᔨᐅᓂᖏᓐᓄᑦ. ᑮᓇᐅᔭᖃᖅᑎᑦᑎᓂᒃᑯᑦ 

ᓄᓇᓕᑦᑎᓐᓂ ᑲᑐᔾᔨᖃᑎᒌᖕᓂᕐᒥᓪᓗ, ᐊᖅᑯᓯᐅᖅᐳᒍᑦ ᓄᓇᕗᒻᒥᐅᓂᑦ ᐱᔨᑦᑎᕋᕐᓂᐊᖅᑐᓂᑦ ᐅᓪᓗᒥ 

ᑲᔪᖏᖅᓴᐃᓗᑕᓗ ᑭᖑᕚᕆᓂᐊᖅᑕᑎᓐᓂ ᑲᔪᓯᑎᑦᑎᖁᓪᓗᒋᑦ ᑕᐅᑐᙳᐊᖅᑕᒥᑦ ᓯᕗᒧᑦ. 

 

ᐱᓗᐊᖅᑐᒥᑦ ᒪᒃᑯᑦᑐᓄᑦ ᐅᖃᕈᒪᕗᖓ ᓄᓇᕗᒻᒥᐅᓂᑦ: ᑖᓐᓇ ᐸᕐᓇᐅᑎ ᐃᓕᖕᓄᑦ ᑐᕌᖓᕗᖅ. ᓄᓇᕗᑦ 

ᓯᕗᓂᒃᓴᖓᓄᑦ, ᐱᕕᒃᓴᕆᔭᐅᔪᓂᑦ ᐱᑖᕆᓂᐊᖅᑕᔅᓯᓐᓄᑦ, ᑲᒪᒋᔭᒃᓴᓄᓪᓗ ᑲᔪᓯᑎᓐᓂᐊᖅᑕᔅᓯᓐᓄᑦ ᓯᕗᒧᑦ 

ᓯᕗᓕᖅᑎᐅᓗᓯ ᓯᕗᓂᒃᓴᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 651 - 6(2): ᐅᑎᖅᑐᓄᑦ ᐃᓕᓐᓂᐊᕝᕕᓐᓄᑦ ᑐᙵᓴᐃᓂᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓪᓛᒃᑯᑦ, ᐃᓘᓐᓇᓯ ᐅᕙᓃᑦᑐᓕᒫᑦᑎᐊᑦ ᐊᒻᒪ 

ᓄᓇᕗᒻᒥᐅᓕᒫᓪᓗ ᓈᓚᑦᑐᐃᑦ. 

 

ᐅᖃᖅᑏ, ᖁᕕᐊᓱᑉᐳᖓ ᑐᙵᓱᒃᑎᑦᓯᔪᓐᓇᕋᒪ ᐅᑎᕐᒥᒻᒪᑕ ᐃᓕᓐᓂᐊᖅᑏᑦ, ᐃᓕᓐᓂᐊᑎᑦᓯᔩᑦ, ᐃᖅᑲᓇᐃᔭᖅᑏᑦ, 

ᐃᓚᒌᓪᓗ 2025-2026 ᐃᓕᓐᓂᐊᕐᓇᒧᑦ ᐊᕐᕌᒍᒧᑦ. 

 

ᓄᓇᕘᓕᒫᒥ, 11,000 ᐅᖓᑖᓃᑦᑐᑦ ᐃᓕᓐᓂᐊᖅᑏᑦ ᐅᑎᕐᓂᐊᓕᖅᐳᑦ ᐃᓕᓐᓂᐊᕐᕕᒻᒧᑦ ᐅᑭᐊᑦᓵᖑᓂᐊᖅᑐᖅ. 

ᓴᓂᐊᓃᑦᑐᑦ ᐃᓕᓐᓂᐊᑎᑦᓯᔨᕗᑦ, ᐃᓕᓐᓂᐊᖅᑎᓄᑦ ᐃᑲᔪᖅᑎᕗᑦ, ᐃᓕᓐᓂᐊᕐᕕᒻᒥ ᐃᓅᓯᓕᕆᔨ, ᑎᑎᕋᖅᑏᑦ, 

ᓴᓗᒻᒪᖅᓴᐃᔩᑦ, ᐊᓯᖏᓪᓗ ᐊᒥᓱᑦ ᐃᓕᓐᓂᐊᕐᕕᑦᑎᓐᓂ ᐃᖏᕐᕋᑎᑦᓯᕙᑦᑐᑦ ᖃᐅᑕᒫᑦ. ᑲᑐᔾᔨᓗᑕ, ᓴᖅᑭᑎᑦᓯᕗᓯ 

ᐃᓂᓂᒃ ᐃᓕᑦᓯᕙᓪᓕᐊᑎᑦᓯᓂᕐᒧᑦ. 

 

ᑕᒪᑐᒪᓂ ᐊᕐᕌᒍᒥ, ᐃᓕᓐᓂᐊᓕᓵᖅᑐᑦ ᐊᒻᒪᓗ ᖁᕝᕙᓯᓐᓂᓖᑦ 1-ᒥ ᐃᓕᓐᓂᐊᖅᑏᑦ ᓯᕗᓪᓕᖅᐹᖑᕗᑦ 

ᐃᓕᑦᓯᕙᓪᓕᐊᓪᓗᑎᒃ ᓄᑖᒥᑦ ᓄᓇᕗᒻᒥ ᐃᓕᓐᓂᐊᕈᑎᑦᓴᓂᒃ. ᓴᓇᔭᐅᓯᒪᕗᖅ ᑕᑯᒃᓴᐅᑎᑦᓯᔪᒪᓪᓗᓂ 

ᐃᓕᖅᑯᓯᑦᑎᓐᓂᒃ, ᐅᖃᐅᓯᑦᑎᓐᓂᒃ, ᐱᒻᒪᕆᐅᒋᔭᐅᓂᓪᓗ, ᐃᑲᔪᕐᓂᐊᖅᓱᓂᓗ ᐃᓕᓐᓂᐊᖅᑎᓂᒃ 

ᐃᓕᑦᓯᕙᓪᓕᐊᓂᕐᒥᒃ ᐊᑦᑐᐊᓂᖃᖅᑐᓂᒃ ᐃᓅᓯᖏᓐᓄᑦ ᓄᓇᓕᖏᓐᓄᓪᓗ. 

 

ᐅᖃᖅᑏ, ᐱᒋᐊᓕᕋᑖᖅᑎᓪᓗᒍ ᐃᓕᓐᓂᐊᕐᓇᐅᑉ ᐊᕐᕌᒍᖓ ᖁᕕᐊᓇᐃᓐᓇᐅᔭᕐᒪᑦ ᐊᔪᕐᓇᙱᑦᓱᓂᓗ.  

 

ᐃᓕᑦᓯᕙᓪᓕᐊᓂᖅ ᐅᖃᓕᒫᒐᕐᓂᑐᐃᓐᓇᐅᙱᓚᖅ ᐃᓕᓐᓂᐊᕐᕕᐊᕈᓯᕐᓂᓘᓐᓃᑦ. ᐃᓅᖃᑎᒌᓐᓂᒃᑯᑦ 

ᐱᕈᖅᑎᑦᓯᕙᓪᓕᐊᓂᐊᕗᖅ ᐃᓄᑐᖃᕐᓂᒃ, ᐃᓚᒌᓂᒃ, ᐊᓯᑦᑎᓐᓂᓪᓗ.  

 

ᑎᓕᐅᖅᐸᒃᑲ ᐃᓕᓐᓂᐊᖅᑎᓕᒫᑦ ᐱᒋᐊᖁᓪᓗᒋᑦ, ᐃᓚᐅᖁᓪᓗᒋᑦ, ᐊᒻᒪᓗ ᑖᓐᓇ ᐊᕐᕌᒍ ᐱᕈᖅᐸᓪᓕᐊᑎᓪᓗᒍ, 

ᖁᕕᐊᓇᕐᓗᓂ, ᖃᐅᔨᕙᓪᓕᐊᓗᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᑲᒪᒋᔭᖃᖅᑐᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, ᒥᔅ 

ᓇᑲᓱᒃ. 

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 652 - 6(2): ᖁᓪᓖᑦ ᑭᖑᓕᕇᓕᐊᑦ ᑕᕐᕆᔭᒐᒃᓴᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ, ᑕᕝᕙᓃᑦᑐᓪᓗ ᑐᙵᓱᒋᔅᓯ ᐊᒻᒪᓗ ᐅᐱᒋᕙᔅᓯ 

ᐱᓕᕆᐊᕆᓚᐅᖅᑕᓯᓐᓂᒃ ᑲᔪᓰᓐᓇᕋᔅᓯ. 

 

ᐅᖃᖅᑏ, ᐅᑭᐊᒃᓵᖑᓚᐅᖅᑐᖅ ᓇᖏᖅᓯᓚᐅᕋᒪ ᑕᕝᕙᓂ ᒪᓕᒐᓕᐅᕐᕕᖕᒥ ᑐᓴᖅᑎᑦᑎᓪᓗᖓ ᓯᕗᓪᓕᖅᐹᒥ 

ᑕᕐᕆᔮᒃᓴᒥᒃ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᖁᕕᐊᓇᖅᑐᒥᒃ ᐱᓕᕆᐊᖓᓂᒃ ᑲᔪᖏᖅᓴᐃᓪᓗᑎᒃ ᓄᓇᕗᒻᒥ 

ᐊᕐᓇᓂᒃ, ᓂᕕᐊᖅᓯᐊᓂᒃ, ᐊᕐᓇᐃᓪᓗ ᐊᖑᑏᓪᓗ ᐊᔾᔨᒌᙱᑦᑐᓂᒃ ᕿᓂᖁᓪᓗᒋᑦ ᓯᕗᓕᖅᑎᐅᓂᕐᒥᒃ ᐊᒻᒪᓗ 

ᐱᓕᕆᐊᒃᓴᓂᒃ ᓄᓇᕗᒻᒥ. 

 

(ᑐᓵᔨᑎᒎᓕᖅᑐᖅ) ᐅᓪᓗᒥ, ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᓯᕗᓪᓕᖅᐹᒥ ᑕᕐᕆᔮᒃᓴᖅ 6-ᖑᓕᕐᒪᑦ, 

ᖃᕋᓴᐅᔭᒃᑯᑦ ᐊᒻᒪ ᐃᑲᔫᑎᒃᓴᖅᑕᖃᓕᖅᖢᓂ ᐃᑲᔫᑕᐅᓪᓗᓂ ᑲᔪᖏᖅᓴᐃᓂᕐᒧᑦ. ᖁᓪᓖᑦ ᒫᓐᓇ ᑖᒃᑯᓂᖓ 

ᑕᕐᕆᔮᒃᓴᓂᒃ ᐊᑐᐃᓐᓇᐅᑎᑦᑎᖃᑦᑕᓕᖅᐳᑦ ᖃᔅᓯᑲᓪᓚᖕᓂ ᐅᑯᓂᖓ: 

 

• ᐊᐃᑐᕆᐊᓇ ᑯᓱᒐᖅ ᖃᐅᔨᓇᓱᒃᐳᖅ ᖃᓄᖅ ᓯᕗᓕᖅᓯᐅᖃᑦᑕᕐᒪᖔᑦ ᓇᒡᓕᓂᖃᖅᖢᓂ;  

• ᐄᕙ ᐋᕆᐊᒃ ᕿᒥᕐᕈᕗᖅ ᐊᑐᖅᓯᒪᔭᒥᓂᒃ ᑲᔪᓯᑦᑎᐊᖅᑐᒥᒃ ᓂᕈᐊᖅᑎᑦᑎᓂᕐᒥᒃ; 

• ᑭᓕᐅᕋ ᐃᕙᓕᒃ ᐅᖃᐅᔾᔪᐃᕗᖅ ᐊᐅᓚᑦᑎᕙᖕᓂᕐᒥᒃ ᑲᑎᒪᔨᑦᑎᐊᕙᐅᓂᕐᒥᒡᓗ; 

• ᐳᓃᔅ ᑰᑑ−ᑲᓛᒃ ᐅᖃᐅᓯᖃᖅᑐᖅ ᐊᑐᖅᓯᒪᔭᒥᓂᒃ ᓴᓇᓪᓗᓂ ᓇᓗᓇᐃᒃᑯᑕᕐᒥᒃ; 

• ᒪᐃᓇ ᐃᓱᓗᑕᖅ ᐅᓂᒃᑳᖅᐳᖅ ᐃᖅᑲᓇᐃᔮᖅᑖᖅᐸᓪᓕᐊᑎᑦᑎᓂᐅᑉ ᒥᒃᓵᓄᑦ ᐃᓕᖅᑯᓯᕐᒥᓂ 

ᖁᕕᐊᒋᔭᖃᖅᖢᓂ; ᐊᒻᒪᓗ  

• ᐋᓂ ᕗᓯᐊᒥ ᐅᖃᐅᓯᖃᖅᑐᖅ ᑲᔪᓯᑦᑎᐊᕐᓂᖓᓂ ᐊᕐᓇᐅᓪᓗᓂ ᓴᓈᖅᑖᕋᓱᒃᖢᓂ. 

 

ᐅᖃᖅᑎᑦᑎᔩ, ᑖᒃᑯᐊ ᑕᕐᕆᔮᒃᓴᑦ ᖃᕆᑕᐅᔭᒦᑦᑐᑦ www.qnsw.ca, ᐱᖃᓯᐅᑎᓪᓗᒋᑦ ᐃᓕᓐᓂᐊᕈᑎᒃᓴᑦ ᐊᒻᒪ 

ᑎᑎᕋᖅᑕᐅᕙᓪᓕᐊᔪᑦ, ᓴᖅᑭᔮᖅᑎᑕᐅᓂᐊᖅᖢᑎᒡᓗ ᐃᓯᕆᐊᕐᕕᖕᒥ ᓄᖅᑲᖓᑎᓪᓗᑕ ᐅᓐᓄᒃᓴ. ᑎᓕᐅᖅᐸᔅᓯ 

ᑕᒪᔅᓯᑦᑎᐊᖅ ᑕᑯᓇᓱᖁᓪᓗᒋᑦ ᓴᖅᑭᑎᑦᑎᒃᑲᓐᓂᕐᓗᓯᓗ ᓄᓇᔅᓯᓐᓂ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᒃᓴᖅ ᐊᔪᕐᓇᙱᑎᑕᐅᓯᒪᕗᖅ ᑮᓇᐅᔭᖃᖅᑎᑕᐅᓂᒃᑯᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐊᕐᓇᓂᑦ ᐊᕐᓇᐃᓪᓗ ᐊᔾᔨᒌᒃᑎᑕᐅᓂᖏᓐᓂᑦ, ᖁᔭᓕᑦᑎᐊᕈᒪᕙᕗᓪᓗ. ᓂᕆᐅᒋᔭᖃᖅᐳᒍᑦ ᑲᓇᑕᒥ 

ᑮᓇᐅᔭᖃᖅᑎᑦᑎᖃᑦᑕᐃᓐᓇᕐᓂᐊᕐᓂᖓᓂᒃ ᑕᒪᑐᒥᖓ ᐱᒻᒪᕆᐊᓗᖕᒥ ᐱᓕᕆᐊᒃᓴᒥᑦ, ᓄᓇᕗᒻᒥᐅᑦ 

ᐊᑐᕈᓐᓇᖁᓪᓗᒋᑦ ᐱᒻᒪᕆᐊᓗᖕᒥᑦ ᐱᓕᕆᐊᒃᓴᒥᑦ ᓴᖅᑭᑎᑦᑎᓂᐊᕐᓗᓂ ᐊᔾᔨᒌᒃᑎᑦᑎᔪᒥᒃ ᐊᕐᓇᓄᑦ, ᓂᕕᐊᖅᓵᓄᑦ, 

ᐊᔾᔨᒌᙱᑦᑐᓄᓪᓗ ᐃᓄᖕᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 653 - 6(2): ᐃᔨᓕᕆᓂᕐᒧᑦ ᑲᒪᔨᐅᓲᓄᑦ ᐱᔨᑦᑎᕈᑕᐅᓲᑦ ᓄᓇᕘᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᒃᑰᖅᖢᒋᑦ ᒪᓕᒐᓕᐅᖅᑎᐅᖃᑎᒃᑲ, ᐱᓗᐊᖅᑐᒥᖃᐃ 

ᐃᒡᒑᖅᓯᒪᔪᑦ, ᐅᑉᓛᖅ, ᐅᖃᖅᑎᑦᓯᔩ, ᐃᒡᒑᖅᓯᒪᒻᒥᒐᕕᑦᑕᖅ. 

 

ᐅᖃᖅᑏ, ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ ᐱᕚᓪᓕᖅᓯᒪᒻᒪᕆᒃᑐᓂᒃ ᐃᔨᓕᕆᔨᑦ ᐱᔨᑦᑎᕋᖅᑎᖏᓐᓂᒃ ᓄᓇᕘᒥ, 

ᑖᓐᓇ ᐃᓚᒋᔭᐅᓪᓚᕆᒃᑐᖅ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᕙᒃᑐᓂᑦ ᐃᑲᔪᖅᑐᐃᔾᔪᑕᐅᓪᓗᓂ ᓄᓇᓕᖕᓂ 

ᖃᓄᐃᙱᑦᑎᐊᖁᓪᓗᒋᑦ ᐱᕙᓪᓕᐊᖁᓪᓗᒋᓪᓗ, ᐱᓗᐊᖅᑐᒥ ᓄᑕᖅᑲᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐊᔾᔨᒌᒃᑐᒥᒃ ᐊᑐᐃᓐᓇᖃᖅᑎᑦᑎᔪᒪᓪᓗᑎᒃ ᐃᔨᓕᕆᔨᓄᑦ ᐱᔨᑦᑎᕋᖅᑎᓂᑦ ᓄᓇᓕᓕᒫᓂᑦ.  

 

http://www.qnsw.ca/

5 

ᐃᑲᔪᖅᑐᐃᕗᒍᑦ ᐃᔨᓕᕆᔨᐅᖃᑎᒌᑦ ᓄᒃᑕᕈᑎᒋᓂᐊᖅᑕᖏᓐᓂᒃ, ᓄᓇᓕᖕᓂ ᐱᔪᓐᓇᖅᑎᑕᐅᔪᑦ 

ᐊᑐᕈᓐᓇᖅᑐᐃᓐᓇᐅᖁᓪᓗᒋᑦ ᐱᒻᒪᕆᐅᔪᓂᑦ ᐱᔨᑦᑎᕋᐅᑎᓂᑦ. 2024-2025−ᒥ, ᑲᑎᖦᖢᒋᑦ 5,977−ᓂᒃ ᐃᔨᖏᓐᓂᒃ 

ᖃᐅᔨᓴᖅᑕᐅᑎᑦᑎᓚᐅᖅᐳᒍᑦ ᓄᓇᕘᓕᒫᒥ. ᑖᒃᑯᐊ ᓈᓴᐅᑎᑦ ᓴᖅᑭᑎᑦᑎᕗᑦ ᐊᖏᕈᑎᒋᓯᒪᔭᑦᑎᓐᓂ ᐊᔾᔨᒌᒃᑐᒥᒃ 

ᐊᑐᐃᓐᓇᐅᑎᑦᑎᖁᓪᓗᒋᑦ ᑲᒪᒋᔭᐅᕙᒃᑐᑦ ᐊᕕᒃᑐᖅᓯᒪᔪᓕᒫᓂ. 

 

ᓇᓗᓇᐃᕈᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᓂᖏᓐᓂᒃ, ᐃᑲᔪᖅᓯᒪᖕᒪᑕ ᓄᑖᓂᒃ ᐃᓕᓐᓂᐊᕐᕕᖕᓂ 

ᐃᔨᓕᕆᔭᐅᖃᑦᑕᖅᑐᓂᒃ. ᑎᓯᐱᕆ 2024−ᒥ, ᓄᑕᕋᓕᕆᔨᑦ ᐊᕐᕕᓕᒡᕈᐊᖅ ᐃᓕᓐᓂᐊᕐᕕᖕᒥ ᑰᒑᕐᔪᖕᒥ 

ᖃᐅᔨᓴᓚᐅᖅᐳᑦ 114−ᓂᒃ ᓄᑕᖅᑲᓂᒃ. ᐃᓚᖏᑦ ᓱᕈᓰᑦ ᐃᒡᒑᖅᑖᕆᐅᓚᐅᖅᐳᑦ, ᐊᓯᖏᓪᓗ 

ᑕᐅᑐᑦᑎᐊᙱᕕᒡᔪᐊᖅᖢᑎᒃ ᐃᒡᒑᖃᙱᒃᑯᑎᒃ. ᑖᒃᑯᐊ ᐃᔨᓕᕆᕝᕖᑦ ᐃᓅᓯᕐᒥᑦ−ᐊᓯᔾᔩᔪᓐᓇᖅᑐᓂᑦ ᐃᑲᔪᖅᑐᐃᕗᑦ. 

 

ᐅᖃᖅᑎᑦᑎᔩ, ᑐᕌᒐᖃᖅᐳᒍᑦ ᐊᑕᐅᓯᕐᒥᒃ ᐃᓕᓐᓂᐊᕐᕕᖕᒥ ᐃᔨᓕᕆᔨᖃᖅᑎᑦᑎᕙᒡᓗᑕ ᐊᑐᓂᑦ ᓄᓇᓕᖕᓂ 

ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ. ᐃᔨᓕᕆᔨᑦ ᐱᕙᒌᔭᖅᑕᐅᓯᒪᓕᕇᖅᐳᑦ ᖃᒪᓂ'ᑐᐊᕐᒥ, ᖁᕐᓗᖅᑐᕐᒥ, ᑕᓗᕐᔪᐊᕐᒥᓗ 

ᓯᑎᐱᕆᐅᓕᖅᐸᑦ, ᑕᖅᑭᑕᒫᖅ ᐃᔨᓕᕆᔭᐅᓂᐊᖅᑐᑦ ᐋᖅᑭᒃᑕᐅᓯᒪᓪᓗᑎᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᒪᐃ 

2026−ᒧᑦ ᑎᑭᓪᓗᒍ. 

 

ᐃᔨᓕᕆᔨᑦ ᐱᔨᑦᑎᕋᖅᑎᖏᑦ, ᐅᑯᐊᓗ ᐃᔨᖏᑦ ᖃᐅᔨᓴᖅᑕᐅᔪᑦ ᐃᒡᒐᖅᑖᖅᑐᓪᓗ, ᑮᓇᐅᔭᖃᖅᑎᑕᐅᖃᑦᑕᖅᐳᑦ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᖏᓐᓄᑦ ᑲᓇᑕᒥ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᐅᑎᓄᑦ ᐃᑲᔫᓯᐊᑎᒍᑦ 

ᐊᐅᓚᑕᐅᓪᓗᓂᓗ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂ ᐊᕐᕌᒍᑕᒫᖅᓯᐅᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒃᑯᑦ. ᑖᓐᓇ 

ᐊᖏᖃᑎᒌᒍᑎ ᐅᕙᑦᑎᓐᓂᒃ ᑲᔪᓯᑎᑦᑎᔪᓐᓇᖅᑎᑦᑎᕗᖅ ᐱᔨᑦᑎᕋᐅᑎᓂᒃ ᒐᕙᒪᑐᖃᒃᑯᑦ ᐃᔨᓕᕆᔭᐅᓂᕐᒧᑦ 

ᐊᑐᖅᑕᐅᕙᒃᑐᒥᒃ ᒪᓕᒃᖢᑎᒃ, ᑖᓐᓇᓗ ᐋᖅᑭᒃᓯᓯᒪᓪᓗᓂ ᐃᑲᔫᑎᒋᔭᐅᔪᓐᓇᖅᑐᓂᒃ ᐱᔪᓐᓇᖅᑎᑕᐅᔪᓄᑦ ᐃᓄᖕᓄᑦ 

ᓄᓇᖃᖅᑳᖅᓯᒪᔪᓄᓪᓗ ᓄᓇᖃᖅᑐᓄᑦ.  

 

ᐱᓕᕆᖃᑎᒋᕙᒃᑕᕗᑦ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᓄᑦ ᑲᓇᑕᒥ ᐃᑲᔪᖅᑐᐃᓯᒪᖕᒥᔪᑦ 

ᐱᖁᑎᑖᒃᑲᓐᓂᕆᐊᓕᖕᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑭᓴᐃᓂᐊᖅᑐᑦ 9−ᓂᒃ ᓄᑖᓂᒃ ᓇᒃᓴᑲᑕᒐᒃᓴᓂᒃ 

ᐃᔨᓕᕆᔾᔪᑎᓂᒃ 2025-2026 ᐊᕐᕌᒍᒋᔭᐅᔪᒥᑦ. ᑖᒃᑯᐊ ᑲᑎᖅᓱᖅᓯᒪᔪᑦ ᐃᑲᔫᑕᐅᓂᐊᖅᐳᑦ ᓇᓗᓇᐃᖅᓯᔾᔪᑕᐅᓗᑎᒃ 

ᑕᑎᒋᔭᐅᔪᓐᓇᑦᑎᐊᖅᑐᓂᒃ ᐱᔨᑦᑎᕋᐅᑎᓂᒃ ᑲᒪᒋᔭᐅᓗᐊᙱᓪᓗᑎᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᕚᓪᓕᕈᑎᖃᖅᓯᒪᒻᒪᕆᒃᑎᓪᓗᑕ ᓱᓕ ᐊᒃᓱᕈᕐᓇᖅᑐᖅᓯᐅᖃᑦᑕᖅᐳᒍᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᓚᐅᖅᑑᒐᓗᐊᑦ ᐅᓄᖅᓯᒋᐊᖅᑕᐅᖁᔨᓪᓗᑎᒃ ᐱᔨᑦᑎᕋᕐᕕᐅᖃᑦᑕᕐᓂᐊᖅᑐᓂ 

ᐅᓪᓗᓂᒃ ᑕᒪᑐᒪᓂ ᐊᕐᕌᒍᒋᔭᐅᔪᒥ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᓄᑕᖅᑲᓂᒃ ᐃᔨᓕᕆᔭᐅᕙᒃᑐᑦ, ᑭᓯᐊᓂ ᑖᓐᓇ 

ᑐᒃᓯᕋᐅᑎᒋᔭᐅᔪᖅ ᐊᖏᖅᑕᐅᓚᐅᙱᒻᒪᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ ᐊᑐᐃᓐᓇᐅᓂᖅᓴᐅᖁᓪᓗᒋᑦ ᐊᒻᒪ ᐱᐅᓯᕚᓪᓕᖁᓪᓗᒋᑦ 

ᐱᔨᑦᑎᕋᐅᑏᑦ. ᖁᔭᓕᔪᒪᕙᒃᑲ ᐱᓕᕆᖃᑎᒋᔭᕗᑦ, ᐱᔨᑦᑎᕋᖅᑎᕗᑦ, ᓄᓇᓕᖕᓂᓗ ᐋᓐᓂᐊᕐᕖᑦ 

ᐱᓕᕆᑦᑎᐊᖏᓐᓇᖃᑦᑕᕐᒪᑕ. ᐃᔨᓕᕆᔨᑦ ᐱᔨᑦᑎᕋᖅᑎᖏᑦ ᑕᐅᑐᑦᑎᐊᕐᓂᑐᐃᓐᓇᐅᙱᓚᖅ, ᐱᔾᔪᑎᖃᖅᐳᖅ 

ᓄᑕᖅᑲᑦ ᐃᓕᑦᑎᔪᓐᓇᑦᑎᐊᖁᓪᓗᒋᑦ, ᐃᓐᓇᐃᑦ ᓇᖕᒥᓂᖅ ᐃᓅᓯᖃᕈᓐᓇᕐᓂᖏᓐᓂᒃ, ᓄᓇᓖᓪᓗ 

ᑲᔪᓯᑦᑎᐊᕈᓐᓇᕐᓂᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 896 - 6(2): ᐸᕐᓇᒌᖅᓯᒪᓂᕋ ᐆᒃᑐᒃᑲᓐᓂᕋᓱᒃᖢᖓ 

ᒪᓕᒐᓕᐅᖅᑎᐅᒃᑲᓐᓂᕋᓱᓐᓂᕐᒧᑦ ᐃᒡᓗᓕᒑᕐᔪᒻᒧᑦ ᐊᒻᒪ ᑲᖏᖅᖠᓂᐅᑉ ᐅᐊᖕᓈᓄᑦ (ᓴᒻᒧᖅᑐᖅ)  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

 

ᓴᒻᒧᖅᑐᖅ: ᐅᑉᓛᒃᑯᑦ ᑲᖏᖅᖠᓂᕐᒥᐅᑦ ᐃᒡᓗᓕᒑᕐᔪᒻᒥᐅᑦ. ᓇᖏᖅᓯᔾᔪᑎᖃᖅᑐᖓ ᖁᔭᓕᔪᒪᑉᓗᖓ ᑕᐃᒃᑯᐊ 

ᓂᕈᐊᖅᑎᒋᓚᐅᖅᑕᒃᑲ ᐃᒡᓗᓕᒑᕐᔪᒻᒥᓪᓗ ᑲᖏᖅᖠᓂᕐᒥᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᒑᕐᔪᓪᓗ ᑲᖏᖅᖠᓂᕐᒥᐅᓪᓗ ᖃᐅᔨᒃᑲᕈᒪᓪᓗᒋᑦ ᐊᒻᒪᓗ ᖁᔭᓕᔪᒪᓪᓗᒋᑦ 

ᑎᓴᒪᓄᑦ ᐊᕐᕌᒍᓄᑦ ᑭᒡᒐᖅᑐᕈᓐᓇᓚᐅᕋᒃᑭᑦ. ᖃᐅᔨᒃᑲᐃᔪᒪᓕᖅᖢᖓ ᑕᖅᑲᒃᑯᓄᖓ ᑕᒪᑐᒪᓂ ᐅᑭᐊᒃᓵᖑᓂᐊᖅᑐᒥᑦ 

ᐆᑦᑐᒃᑲᓐᓂᕐᓂᐊᕋᒪ ᐃᒡᓗᓕᒑᕐᔪᒻᒧ ᑲᖏᖅᖠᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 897 - 6(2): ᐅᓗᕆᐋᓇᖅᑕᐃᓕᓂᖅ ᒪᖃᐃᑦᑐᓂᒃ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᐅᑉᓗᖃᑦᓯᐊᕐᓂᐊᖅᐳᓯ 

ᐅᑉᓗᒥᓗ ᑕᓪᓕᒪᙳᕐᒪᑦ ᖁᕕᐊᓇᕐᓂᐊᓕᕐᒥᔪᖅ, ᑕᐃᒪ ᐅᓪᓗᒥ ᐊᒥᓱᑦ ᒪᖃᐃᑦᑐᐊᖅᖢᑎᑦ ᐃᓱᒪᖕᒪᑕ 

ᒪᖃᐃᑦᓯᐊᕐᓂᐊᖅᐳᓯ ᖃᓄᐃᙱᑎᐊᕐᓗᓯᓗ. ᖃᑉᓗᓈᑑᕐᓂᐊᕋᒪ ᒪᒃᑯᑦᑐᓄᑦ ᑐᕌᖅᑎᓐᓂᐊᕋᒃᑯ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᒃ ᐅᑭᐊᒃᓵᖑᓕᕐᒪᑦ ᓄᓇᑦᑎᓐᓂᑦ, ᑕᐃᒃᑯᐊ ᒪᒃᑯᑦᑐᑦ ᐱᓗᐊᕐᓗᒋᑦ 

ᐅᖃᓪᓚᕝᕕᒋᔪᒪᔭᒃᑲ. 

 

ᐊᖑᓇᓱᒋᐊᕐᓂᐊᕐᕈᕕᑦ ᓇᒧᙵᐅᓂᐊᕐᒪᖔᓐᓂ ᓇᓗᓇᐃᖅᓯᖃᑦᑕᕐᓂᐊᖅᐳᑎᑦ, ᑕᐃᒃᑯᐊ ᒪᑯᐊ 

ᐅᕙᓃᑉᐳᖔᓚᔾᔪᑎᑯᓪᓗᓐᓂᑦ ᐊᑐᖅᑐᐊᖅᑎᑦᑎᖃᑦᑕᓕᒪᑕ ᑕᐃᒪᐃᑦᑐᖃᕐᓗᑎᑦ ᓇᕿᑐᐃᓐᓇᕆᐊᓕᓐᓂᑦ.  

 

ᐊᒻᒪᓗ ᐆᒪᔪᑦ ᑕᒪᒃᑯᐊ ᐅᔾᔨᖅᓱᑦᑎᐊᕐᓗᒋᑦ, ᒪᑯᐊ ᖃᕐᕕᒑᕐᔪᐃᑦ, ᐊᒪᕈᐃᑦ, ᑕᒪᒃᑯᐊᖑᕙᒻᒪᑕ ᓂᕿᓯᐅᖅᑐᑦ, 

ᐅᔾᔨᖅᓱᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, ᐅᖅᑲᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 898 - 6(2): ᓄᓇᕘᑉ ᒐᕙᒪᓂᑦ ᑲᑐᔾᔨᖃᑎᒌᖏᓐᓂᒃ  ᐊᖑᕈᑎᓕᐊᖓᓄᑦ 

(ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ ᖁᕕᐊᓲᑎᒋᔪᒪᓪᓗᒋᑦ 

ᑕᒪᒃᑮᒃ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ ᐊᖏᕈᑏᑦ ᐃᖅᑲᓇᐃᔭᖅᑏᓪᓗ ᑲᑐᔾᔨᖃᑎᒌᖏᑦ ᐊᖏᖃᑎᒌᑉᐸᓪᓕᐊᓕᕐᒪᑕ. 

 

ᐊᒻᒪᓗ ᖃᐅᔨᒪᓪᓗᑕ ᑕᒪᓐᓇ ᐃᓱᒫᓘᑎᒋᓪᓚᕆᓚᐅᕋᒃᑯ ᓄᖅᑲᖓᔪᐊᓘᕐᓕᒪᑕ ᒪᐅᓇᑐᐃᓐᓇᖅ, ᐊᒻᒪ ᑕᐃᒃᑯᐊ 

ᑭᒡᒐᖅᑐᕋᑦᑎᒃᑯᑦ ᑭᓇᒃᑰᒻᒪᖔᕐᓗ ᖃᐅᔨᒐᑦᑕ, ᑐᑭᓯᐅᒪᖃᑎᒌᓐᓂᕐᒥᑦ ᑕᒪᒃᑯᓄᖓ ᐱᕙᓪᓕᐊᓕᓚᐅᖅᓯᒪᔪᒍᑦ. 

 

ᐊᒻᒪᓗ, ᑕᐃᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᑦᑎᓐᓂᒃ ᑭᒡᒐᖅᑐᐃᖃᑦᑕᕐᒪᑕ, 

ᐊᒻᒪᓗ ᐃᓅᓯᖃᑦᑎᐊᕐᒧᑦ ᑐᕌᒐᖃᖅᖢᑎᒃ ᑭᒡᒐᖅᑐᐃᖃᑦᑕᕐᒪᑕ. 

 

ᐅᓪᓗᒥ ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᓂᒃ ᓈᒻᒪᑦᑐᓂᒃ ᐱᑕᖃᖅᑎᓪᓗᑕ, ᑕᒃᑯᓄᖓ 

ᐃᖅᑲᓇᐃᔭᖅᑎᔅᓴᖅᓯᐅᕈᑎᒋᖃᑦᑕᖅᑕᕗᑦ ᐊᒻᒪᓗ ᐃᖅᑲᓇᐃᔭᖁᑖᓐᓂᖅᓴᐅᓲᖑᓪᓗᑎᑦ. ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ ᓄᖅᑲᕕᒃᑳᖓᒥᒃ ᐃᓕᐅᖅᑲᐃᕙᓪᓕᐊᖃᑦᑕᕐᒪᑕ ᓄᖅᑲᕈᒪᓯᐊᒃᓴᒥᓐᓄᑦ, ᐊᒻᒪᓗ 

ᑮᓇᐅᔭᓄᑦ ᓄᓇᓕᓐᓃᑎᑦᑏᓐᓇᖃᑦᑕᖅᓱᑎᑦ. ᑕᐃᒪᐃᑦᑑᒻᒪᑦ ᐅᓄᖏᓐᓂᖅᓴᐃᑦ ᐊᖓᔪᖅᑲᐅᑏᑦ ᑕᒪᒃᑯᓄᖓᓗ 

ᓂᖃᐃᓲᑎᓄᑦ ᐊᓯᖏᓐᓄᑦ ᐊᑐᙱᓂᖅᓴᐅᓲᖑᓪᓗᑎᒃ. 

 

ᐊᒻᒪᓗ ᖁᕕᐊᓱᑦᑐᖓ ᐊᖏᖃᑎᒌᓐᓂᕐᒧᑦ ᑎᑭᑉᐸᓪᓕᐊᓕᕐᒪᑕ ᒐᕙᒪᒃᑯᑦ ᐊᒻᒪᓗ ᑲᑐᔾᔨᖃᑎᒌᓐᓄᑦ 

ᐃᓚᒋᔭᐅᖃᑕᐅᔪᑦ, ᐃᓱᒪᓕᐅᖅᓯᒪᒻᒪᑕ ᐊᖏᕈᑎᓄᑦ ᑎᑭᐅᑎᔪᒪᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ, ᐊᒻᒪᓗ 

ᖁᕕᐊᓲᑎᓪᓚᕆᑉᐸᒃᑲ. 

 

ᖁᔭᓐᓇᒦᓪᓗ ᐊᖏᖅᓯᒪᑦᑎᐊᖅᑐᓯ ᐃᖅᑲᓇᐃᔭᖃᑦᑕᕋᔅᓯᑦ. ᐊᑎᖏᑐᒎᕈᒪᒐᓗᐊᖅᑐᒋᑦ, ᑭᓯᐊᓂ ᖃᐅᔨᒪᖁᔭᒋᑦ 

ᐃᖅᑲᓇᐃᔮᑦ ᐊᔅᓱᐊᓗᒃ ᐱᕐᔪᐊᖑᒻᒪᑦ. ᖁᔭᓐᓇᒦᕐᔪᐊᒻᒪᕆᐊᓗᒃ ᐊᖏᖅᓯᒪᑦᑎᐊᖅᑐᓯ ᐃᖅᑲᓇᐃᔭᖅᓯᒪᒐᔅᓯᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 899 - 6(2): ᐃᖅᑲᐅᒪᔭᖃᓐᓂᖅ ᕌᐳᑦ ᒍᕇᓐᓕᒥᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᓕᔪᒪᓪᓗᖓ ᕌᐳᑦ-ᖑᕙᓚᐅᖅᓯᒪᔪᖅ, ᐹᐱ ᒍᕇᓐᓕ ᐊᖏᔪᖅᑳᕆᔭᐅᔪᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

ᑖᓐᓇ ᒥᔅᑕ ᒍᕇᓐᓕ ᐅᐱᓐᓇᑦᑎᐊᓚᐅᖅᑐᖅ ᑭᒡᒐᖅᑐᐃᑦᑎᐊᖅᑐᓂᓗ ᕿᑎᕐᒥᐅᓂᑦ. ᐅᔭᕋᓐᓂᐊᕐᓂᖅ ᑕᒪᓐᓇ 

ᐱᓕᕆᐊᕆᓪᓚᕆᓚᐅᖅᓯᒪᒐᒃᑯᒃ, ᒐᕙᒪᒃᑯᓐᓄᑦ, ᐊᖓᔪᖅᑳᖑᓯᒪᓪᓗᓂ ᐊᒻᒪᓗ ᐊᖑᓇᓱᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐅᓪᓗᒥ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐹᐱ ᐊᖏᖅᓯᒪᑦᑎᐊᖅᑐᓂ ᓄᓇᓕᒻᒥᓂᒃ ᑭᒡᒐᖅᑐᐃᓯᒪᔪᖅ 

ᕿᑎᕐᒥᐅᓂᑦ ᑭᒡᒐᖅᑐᐃᓯᒪᓪᓗᓂ ᓄᓇᕗᒻᒥᐅᓕᒫᓂᓪᓗ.  

 

ᐹᐱ ᑖᓐᓇ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ ᓇᓪᓕᒍᓱᓐᓂᖓ ᑕᒪᒃᑯᐊᓕᒫᑦ ᐅᔾᔨᕆᓚᐅᖅᓯᒪᔭᒃᑲ. 

ᐃᓱᒪᒋᔭᖃᑦᑎᐊᖅᑐᓂ ᐱᐅᓱᒋᙱᑦᑐᓂ, ᐃᓄᐃᓪᓗ ᑭᙴᒪᔭᖏᑦ ᑕᐃᒃᑯᐊ ᓯᕗᓪᓕᐅᑎᓯᒪᖃᑦᑕᖅᑐᓂᒋᑦ. 

ᐱᔭᕐᓂᖏᑦᑐᖅᓯᐅᕋᓗᐊᖅᑐᓂᒃ ᐱᔪᒪᔭᒥᓂᒃ ᑐᕌᒐᕆᔭᒥᓂᒃ ᓵᙵᐃᓐᓇᖃᑦᑕᓚᐅᖅᑐᖅ ᐃᓄᖁᑎᖏᑦ, 

ᓄᓇᓕᖁᑎᖏᑦ ᑕᒪᒃᑯᐊᓕᒫᑦ.  

 

ᐅᓪᓗᐃᑦ ᖃᔅᓯᑦ ᓄᓇᑦᑎᓐᓂ ᐅᓄᖅᑐᑦ, ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᖏᑦ ᒪᓕᒐᓕᐅᖅᑎ, ᓄᓇᕗᒻᒥᐅᓕᒫᑦ ᐹᐱᒥᒃ 

ᐅᓂᒃᑲᐅᓯᖃᖃᑦᑕᖅᓯᒪᒐᑦᑕ ᐊᒻᒪᓗ ᐃᑲᔪᖅᓯᒪᓪᓚᕆᓐᓂᖓᓂᒃ ᐃᓅᓯᕐᒥᓂᒃ. ᐃᓅᔪᓐᓃᕐᒪᑦ ᑕᐃᒪ 

ᐊᓐᓇᐃᓪᓚᕆᑉᐳᒍᑦ. 

 

ᓄᓕᐊᖓ ᐹᑎ, ᕿᑐᕐᖓᖏᑦ ᒪᐃᓴᑦ, ᒑᕕᑦ, ᑳᔅᐱᐊᑦ, ᐊᒻᒪ ᐃᕐᖑᑕᖏᑦ, ᒍᕇᓐᓕᒃᑯᑦ, ᐃᕙᓕᒃᑯᑦ, ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦᑕ ᑲᑎᒪᔨᖏᑦ ᐃᖅᑲᐃᓇᐃᔭᖅᑎᖏᓪᓗ, ᐃᖃᓗᑦᑑᑦᑎᐊᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ 

ᑕᒪᓐᓇ ᐱᔭᕐᓂᖏᑦᑐᖅ ᐊᑐᖅᑎᓪᓗᑎᒃᑯ.  

 

ᐅᓪᓗᒥ ᑕᐃᒪ ᐃᓗᕕᖅᑕᐅᓂᐊᕐᒪᑦ, ᖃᐅᔨᒪᔪᖓ ᐳᐃᒍᖅᑕᐅᓴᕋᐃᔾᔮᖏᑦᑐᖅ ᓯᕗᒃᑲᖅᑕᖅᑎᐅᓂᖓᓄᑦ, 

ᐱᑦᑎᐊᕐᓂᖓᓄᑦ ᒪᑭᒪᑦᑎᐊᕐᓂᖓᓗ. ᐊᑏ ᐃᓱᒪᒌᓐᓇᕐᓚᕗ ᐱᓕᕆᐊᑦᑎᓐᓄᑦ ᓵᖓᔾᔪᑎᒋᖃᑦᑕᕐᓚᕗᑦ ᑕᒫᓂ 

ᓄᓇᓕᖓᓂ, ᓄᓇᕗᒻᒥ ᐊᒻᒪᓗ ᓄᓇᓕᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐊᐱᖅᑯᑎᒥᓂᕐᓄᑦ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᑉᐸᒌᖅᐳᖓ ᐊᑎᖏᓐᓂᑦ 

ᐅᖃᑦᑎᐊᔾᔮᖅᑐᔅᓴᐅᖏᒻᒥᒐᒪ, ᑭᓯᐊᓂ ᑖᒃᑯᐊ ᐃᓕᓴᕆᔪᒪᒐᒃᑭᑦ ᓄᓇᕗᑦ ᐃᖅᑲᓇᐃᔭᖅᑎᖏᑦᑕ (ᑐᓵᔨᑎᒎᓕᖅᑐᖅ) 

ᑲᑐᔾᔨᖃᑎᒌᖏᓐᓃᖔᖅᑐᑦ: (ᑑᓵᔨᑎᒎᕈᓐᓃᖅᑐᖅ) ᑖᓐᓇ ᓯᕗᒃᑲᖅᑎᒋᔭᐅᓚᐅᖅᑐᖅ ᒐᐃᔪ ᓕᐊᒻ, ᓇᖏᖅᓯᓗᑎᑦ. 

ᐊᒻᒪᓗ ᐊᖏᔪᖅᑳᕆᔭᐅᔪᖅ ᐊᒃᓱᖃᑦᑕᖅᓯᒪᕐᔪᐊᖅᑐᖅ ᑕᕝᕙᓂ ᑖᒃᑯᓄᖓ ᓄᓇᕗᑦ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑯᑦ (ᑐᓵᔨᑎᒎᕈᓐᓃᖅᑐᖅ): ᔭᐃᓴᓐ ᕉᓵᓐ, ᐊᒫᓐᑕ ᐊᐅᓯᓄᓪᑦ, ᔫᓇᐃᓯ ᐸᓂᒐᔭᖅ, 

ᐱᖃᑎᑯᓗᒐᑦᑕᐅᖅ  

ᑖᓐᓇ ᒥᐊᕆ ᐋᓐ ᐅᖃᔪᐃᑦᑐᖅ ᐊᒻᒪᓗ ᑎᐅᕋᓐ ᐱᓲᕙᑦ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᓐᓃᖔᖅᑐᑦ ᑖᓐᓇ ᓯᕗᒃᑲᖅᑎᐅᓚᐅᕐᒥᔪᖅ ᓵᓐᓄᓚ ᒪᑲᓐᓯ ᐊᒻᒪᓗ ᓯᐅᕈᓪ ᕌᒻᓯ, ᓵᓐᑎ 

ᖃᐅᓐᓇᖅ, ᐲᑕ ᐸᓇᑦ, ᓕᕈᐊᐃ ᒧᐃᔅ, ᔮᒃᔅᑎ ᔭᓐᓯᐅᕐ, ᒪᒥᐊᓇᖅ, ᐄᐳᕋHᐊᒻ ᓱᓕᒪᑦ, ᑎᐊᐱ ᑲᒦᓄ, ᔫᓕᐊ 

ᒪᒃᑖᓄᓪᑦ. 

 

ᐊᒻᒪᓗ ᑖᓐᓇ ᑐᕌᓐᑐᒥᐅᑕᐅᓂᕋᖅᑲᐅᓪᓗᓂ ᑭᓯᐊᓂ ᑖᒃᑯᓂᖓ ᐃᑲᔪᖅᑐᐃᓚᐅᕐᒪᑦ (ᑐᓵᔨᑎᒎᓕᖅᑐᖅ) 

ᐊᖏᖃᑎᒌᓕᖅᑎᑦᑎᒐᓱᐊᖅᑎ (ᑐᓵᔨᑎᒎᖁᓐᓃᖅᑐᖅ)-ᑯᑎᒍᑦ, ᑖᓐᓇ (ᑐᓵᔨᑎᒎᓕᖅᑐᖅ) 

ᐊᖏᖃᑎᒌᓕᖅᑎᑦᑎᒐᓱᐊᖅᑎ (ᑐᓵᔨᑎᒎᕈᓐᓃᖅᑐᖅ)-ᕆᔭᐅᓚᐅᖅᑐᖅ ᓗᐊᕋᓐ ᓯᓛᑦᓂᒃ, ᐊᕙᓃᑦᑐᓂ. ᐊᒻᒪᓗ 

ᑖᒃᑯᐊ (ᑐᓵᔨᑎᒎᓕᖅᑐᖅ) ᒥᓂᔅᑕᐃ ᑲᑎᒪᔨᖏᓐᓄᑦ (ᑐᓵᔨᑎᒎᕈᓐᓃᖅᑐᖅ) ᖃᓄᐃᒃᑲᓐᓂᕆᐊᖃᕋᑦᑕᑭᐊᖅ 

ᑐᓴᖅᑎᑦᑎᕙᓪᓕᐊᖏᓐᓇᖅᓱᑎᒃ ᐊᒻᒪᓗ ᑎᑎᕋᕆᐊᖃᑲᑕᐃᓐᓇᖃᑦᑕᖅᓱᑎ ᐅᕙᑦᑎᓐᓂ ᑐᓴᐅᒪᑎᑦᑏᓐᓇᖅᓱᑎᑦ 

ᐋᓪᓚᐅᖏᑦᑎᐊᖅᑐᐃᑦ ᐃᓪᓗᕐᔪᐊᕐᒧᑦ, ᑐᖏᓕᕋ ᐃᐅᓪᒪ ᐹᕗᔅ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑕ 

ᑐᖏᓕᖓ ᑖᓐ ᔭᖕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯᑦ ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ,  ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᓂᕈᐊᖅᑎᒋᔭᕋ ᑕᕝᕙᓂ ᐳᓛᕆᐊᖅᓯᒪᒻᒪᑦ. 

ᔫᓇᐃᓯ ᐸᓂᖓᔭᖅ ᑕᓗᕐᔪᐊᕐᒥᐅᑕᖅ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖃᑕᐅᔪᖅ. ᑖᓐᓇ 

ᒪᐃᔭᕆᔭᐅᔫᑉ ᓄᓕᐊᖓ, ᓕᐊᓂ ᐸᓂᖓᔭᖅ ᓄᓕᐊᖓ. ᐊᑏ, ᑐᙵᓱᑦᑎᔅᓯᐅᒃ ᐃᓪᓗᕐᔪᐊᖅᓯᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒻᒧᑦ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐊᖓᔪᖅᑳᑉ ᑕᐃᕕᑎ ᐊᕿᐊᕉᑉ ᐱᕐᔪᐊᕌᓗᒋᔭᕋ ᑕᕝᕙᓂ 

ᐃᒃᓯᕚᖃᑕᐅᔪᖅ ᐊᖏᖃᑎᒌᑉᐸᓪᓕᐊᓕᕐᒪᑕ ᑲᑐᔾᔨᖃᑎᒌᑦ ᐊᖏᔪᖅᑳᖓᑦ, ᔭᐃᓴᓐ ᕌᓵᓐ, ᐃᓕᓴᕆᔪᒪᔭᕋ 

ᐃᓪᓗᕐᔪᐊᕐᒦᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ  ᓯᒪᐃᓚᒃ.  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᒪᓂᑦᑐᐊᕐᒥᐅᑖᒃ ᑕᕝᕙᓃᑦᑑᒃ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ, 

ᓵᓐᑎ ᖃᐅᓐᓇᖅ, ᐃᓄᓕᕆᔨᒃᑯᓐᓂᑦ ᐊᖏᔪᖅᑲᐅᑕᐅᖃᑕᐅᔪᖅ ᑕᕝᕙᓂ ᒐᕙᒪᒃᑯᓐᓂᑦ, ᖃᒪᓂᑦᑐᐊᕐᒥᓪᓗ ᓵᓐᑎ 

ᖃᐅᓐᓇᖅ ᓂᑯᕕᑲᐃᓐᓇᕈᕕᑦ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᒥᐊᕆᐋᓐ ᐅᖃᔪᐃᑦᑐᖅ, ᒪᓕᒐᓕᕆᔨᒃᑯᓐᓃᖔᖅᑐᖅ ᐋᔩᖃᑏᖃᑕᐅᓯᒪᔪᖅ. ᑖᒃᑲᐅ ᐃᓚᒋᒐᒃᑭᒃ ᐅᕙᓐᓂ 

ᐃᓐᓇᐅᓂᖅᓵᕐᔪᑯᓘᒐᓗᐊᒃ ᑭᓯᐊᓂ ᐱᙳᐊᖃᑎᒋᖃᑦᑕᖅᓯᒪᒐᒃᑭᒃ ᑕᖅᑳᓂ, ᑐᙵᓱᑦᑎᑕᐅᓕ ᒪᓕᒐᓕᐅᕐᕕᔅᓯᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᐃᖃᓗᐃᑦ ᓯᓈᓄᑦ 

ᒪᓕᒐᓕᐅᖅᑎ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑎᕐᓂᑦ ᑕᐃᓯᓂᐊᖅᑲᐅᖏᑦᑐᖓᐅᒐᓗᐊᖅ,  ᑭᓯᐊᓂ 

ᖁᕕᐊᓱᐃᓐᓇᐅᔭᖅᑐᖓ ᑖᓐᓇ ᐊᔅᓱᐊᓗᒃ ᐊᔅᓱᕈᖅᑐᓂ ᐃᖅᑲᓇᐃᔭᖃᑦᑕᕐᒪ ᓄᓇᕗᒻᒥᐅᓂ ᑲᒡᒐᖅᑐᖅᑐᓂ, 

ᐅᐱᑦᑐᖓ  

 

ᐊᒻᒪᓗ ᐅᖃᖅᑏ, ᔭᐃᓴᓐ ᕉᓵᓐ ᓇᖏᖅᓯᖁᓪᓗᒍ, ᒪᕐᕈᐊᖅᑎᖑᓇ ᑕᐃᔭᐅᒐᓗᐊᕋᒥᒃ ᓇᖏᖅᓯᖅᑲᐅᖏᒻᒪᑦ. 

ᑕᐃᒪᓐᓇ  

ᒥᑭᓪᓕᑎᕐᓂᖓ ᓇᓗᓇᙱᔾᔪᑎᒋᕚ ᐊᒻᒪᓗ ᐅᐱᑦᑐᖓ ᐱᖃᑎᐊᓗᒋᔪᓐᓇᕋᒃᑯᒃ ᐊᒻᒪ ᐅᐱᒋᑦᑎᐊᖅᑐᒍ ᑕᐃᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᖏᑦ, ᑐᙵᓱᖁᓪᓗᑎᑦ ᑕᕝᕗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 

ᐸᓐᓂᖅᑑᕐᒧᑦ,  ᐊᖓᔪᖅᑳᖅ ᒫᒡᒍᓚ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔭᐅᕋᑖᖅᑑᒐᓗᐊᖅ ᑭᓯᐊᓂ ᐃᓕᓴᕆᒃᑲᓐᓂᕈᒪᒐᒃᑯᒃ.  

 

ᑎᒃᑯᐊᖅᑕᐅᓯᒪᑎᓪᓗᖓ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒧᑦ, ᐊᕐᓇᓂ ᐊᔅᓱᐊᓗᒃ 

ᐱᓕᕆᖃᑎᒋᖃᑦᑕᖅᑕᑦᑎᓐᓂᒃ ᐅᕝᕙᓗ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᑕᑯᓇᖃᑦᑕᕐᖓ ᐊᕐᓇᐃᑦ ᐊᔅᓱᐊᓗᒃ 

ᐱᒃᑲᐅᒻᒪᑕ ᐊᒻᒪᓗ ᐃᑲᔪᖅᑎᒋᓯᒪᓗᐊᙳᐊᕐᒥᔭᕋ ᐃᓄᓕᕆᔨᒃᑯᓐᓄᑦ ᑎᒃᑯᐊᖅᑕᐅᓯᒪᑎᓪᓗᖓ ᑐᖏᓕᕐᒪ 

ᑐᖏᓕᒃᑲᓐᓂᖓ, ᓵᓐᑎ ᖃᐅᓐᓇᖅ, ᐊᔅᓱᐊᓗᒃ ᐱᓕᕆᒃᑲᐅᒻᒪᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. ᐊᒻᒪᓗ ᑖᒃᑯᐊ 

ᐊᖏᖃᑎᒌᒍᑎᒥᒃ ᐱᓕᕆᑎᓪᓗᒋᑦ ᐃᑲᕐᕋᒐᓚᓐᓂ ᑖᒃᑯᐊ ᐱᓕᕆᔪᐃᓐᓇᐅᓚᐅᕐᖓᑕ ᐊᕐᓇᐃᓪᓗ ᑕᕝᕙᓃᑦᑐᑦ 

ᐊᒥᓲᓂᖅᓴᐅᔮᖅᑐᑎᑦ ᐱᓕᕆᓯᒪᔪᐃᑦ ᑕᕝᕙᓂ ᐊᖏᖃᑎᒌᒍᑎᒥ ᑲᒪᑎᓪᓗᒋᑦ.  

 

ᐊᔅᓱᐊᓗᒃ ᐅᐱᒋᕙᒃᑲ ᐊᕐᓇᐃᑦ ᓇᒥᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 6 

ᑲᑎᒪᔾᔪᑎᔅᓴᑦᑎᓐᓂ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ, ᐅᓪᓗᑐᐃᓐᓇᐅᒻᒪᑦ ᐊᐱᖅᓱᔾᔮᖏᑦᑐᖓ. ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 1392 - 6(2): ᓵᙵᔭᖃᕐᓂᖅ ᓂᕿᖃᑦᑎᐋᖃᑦᑕᖏᓐᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᓐᓄᑦ ᐊᒻᒪ 

ᐊᖓᔪᖅᑳᕆᔭᐅᔪᖅ ᐊᔪᖅᓴᓗᐊᑦᑕᐃᓕᒪᓂᕐᒧᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᓂᕿᒃᓴᑭᓗᐊᖃᑦᑕᕐᓂᕐᒧᑦ ᓄᓇᓕᓐᓂ ᐃᓱᒫᓘᑎᑦᑎᓐᓂ ᓴᖅᑭᑦᑎᖃᑦᑕᕋᑦᑕ. 

ᑕᐃᒃᑯᐊ ᐃᓄᐃᑦ ᓯᕗᓪᓕᐅᓪᓗᑎᒃ ᑲᒪᒋᔭᐅᖅᑳᕐᓂᖏ ᓱᕈᓰᑦ ᑖᓐᓇ ᑮᓇᐅᔭᖃᖅᑎᑕᐅᔪᓐᓇᕐᒪ ᐊᑦᑐᐃᓂᖃᓪᓚᕆᒻᒪᑦ 

ᐃᓕᓐᓂᐊᕐᕕᑦᑎᓐᓂ ᐊᒻᒪ ᐊᖏᕐᕋᕆᔭᐅᔪᓂᑦ.  

 

ᒫᑦᓯᐅᑎᓪᓗᒍ ᐅᖃᓚᐅᕐᒪ ᒐᕙᒪᑐᖃᒃᑯᑦ ᐊᖓᔪᖅᑳᖓᓄᒡᒎᖅ ᑎᑎᕋᓚᐅᕐᒪᑦ ᑕᐃᒃᑯᐊ ᓱᕈᓰᑦ ᐃᓄᐃᑦ 

ᓯᕗᓪᓕᐅᔾᔭᐅᓯᒪᓂᖏᓐᓂᑦ ᑮᓇᐅᔭᖃᖅᑎᑕᐅᔪᖅ ᐊᒻᒪᓗᑦᑕᐅᖅ ᓯᕗᓕᖅᑎ ᐊᒻᒪᓗᑦᑕᐅᖅ ᐊᖓᔪᖅᑳᖅ 

ᐅᖃᓚᐅᕐᒥᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓕ ᐊᖓᔪᖅᑳᕆᔭᐅᔪᖅ ᑎᑎᕋᕐᒥᒻᒪᑕᒎᖅ ᒐᕙᒪᑐᖃᒃᑯᓐᓂ ᑭᓯᐊᓂ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐃᓚᒌᑦ ᑳᒃᐳᑦ.  

 

ᒫᑦᓯᐅᑎᓪᓗᒍ ᐊᖓᔪᖅᑳᖅ ᕿᒥᕐᕈᓇᓚᐅᕐᒪᑦ ᖃᓄᐃᑦᑐᓂᒃ ᓇᓖᕌᕈᑎᒃᓴᖅᑕᖃᕐᒪᖔᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᓕᖓᓯᒪᓕᕐᒪᖔᑕ ᐋᖅᑭᒋᐊᕈᑎᒋᔭᖏᑦ ᐱᓕᕆᕕᐅᔪᑦ ᐱᓕᕆᕕᖓᓐᓂ 

ᓴᖅᑭᑕᐅᖃᑦᑕᖅᓯᒪᔪᑦ ᑕᖅᑮᑦ 6 ᐃᓗᐊᓂ ᑕᐃᒃᑯᐊ ᑮᓇᐅᔭᓕᐅᓗᐊᙱᑦᑐᑦ ᐃᑲᔪᖅᑕᐅᔾᔪᑎᔅᓴᖏᓐᓂᒃ ᑕᐃᒃᑯᐊ 

ᐊᑐᖅᑕᐅᔪᓐᓃᕐᒪᑕ ᐱᑕᖃᕈᓐᓃᕐᒪᑕ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ ᐃᓄᐃᑦ ᑮᓇᐅᔭᖁᑎᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᓱᓕᑦᑎᐊᖅᑐᑎᑦ 

ᑎᑎᖅᑲᓂ ᐊᐅᓪᓚᖅᑎᑦᑎᓯᒪᔪᒍᑦ ᒐᕙᒪᐅᓪᓗᑕ ᐃᓄᓕᕆᔨᒃᑯᓪᓗ ᐊᒻᒪ ᓯᕗᓕᖅᑎᕗᑦ ᐃᑲᔪᖅᓯᒪᒋᓪᓗᓂ ᐊᒻᒪᓗ 

ᐅᖃᐅᓯᖃᓚᐅᕋᒪ ᑲᑎᒪᔭᖅᑐᖅᓯᒪᓂᕋᖅᑐᖓ ᔫᑳᓐᒧᑦ ᑕᖅᑭᐅᓚᐅᖅᑐᒥᒃ ᓄᓇᕗᒻᒥ ᐊᕐᓇᐃᑦ ᐊᖓᔪᖅᑲᐅᑎᐅᔪᐃᑦ 

ᑎᑎᖅᑲᕐᒥᒃ ᑎᑎᕋᒃᑲᓐᓂᓚᐅᖅᑐᒍᑦ ᐃᓱᒫᓘᑎᒋᓯᓐᓈᖅᑐᒍ ᑖᓐᓇ ᓄᑕᕋᖅ ᓯᕗᓪᓕᐅᑎᓗᒍ 

ᐱᓕᕆᐊᖑᕙᓪᓕᐊᔪᒪᔪᑦ, ᐊᑦᑐᐃᓯᒪᕕᔾᔪᐊᕐᖓᑦ ᓄᓇᕗᒻᒥᐅᑕᕐᓄᑦ.  

 

ᐃᓄᓕᕆᔨᒃᑯᑦ ᑮᓇᐅᔭᓂ ᐊᑐᐃᓐᓇᖃᖅᑎᑦᑎᓯᒪᒻᒪᑕ ᑖᔅᓱᒪᙵᓪᓕ ᐃᓛᒃᑰᖅᑑᒐᓗᐊᖅ ᑭᓯᐊᓂ ᐃᓄᓕᕆᔨᒃᑯᑦ 

$900,000.00-ᒥᑦ ᐊᕐᕌᒍᑕᒫᖅ ᐊᑐᖃᑦᑕᓚᐅᕐᖓᑕ ᓂᕿᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ. ᑖᒃᑯᐊ 25, 2024-

2025 ᐊᒻᒪ 2025-2026 ᐸᕐᓈᕆᔭᖃᖅᓯᒪᓚᐅᕋᑦᑕ ᖃᐅᔨᒪᙱᒃᑲᓗᐊᖅᑐᑕᓕ ᑕᐃᔅᓱᒪᓂ ᑮᓇᐅᔭᐃᑦ 

ᑲᔪᓯᔾᔮᕈᓐᓃᖅᑐᐃᑦ ᒐᕙᒪᑐᖃᒃᑯᑎᒍᑦ.  

 

ᑖᒃᑯᐊ $2.5-ᒥᓕᐊᑦ ᐃᓄᓕᕆᔨᒃᑯᑎᒍᑦ ᖁᕝᕙᕆᐊᒃᑲᓐᓂᖅᑕᐅᓯᒪᔪᖅ ᓂᕿᒧᑦ ᑐᕌᖓᔪᓂᑦ, 

ᑮᓇᐅᔭᓕᐅᖅᑎᐅᖏᑦᑐᓄᑦ ᑐᔅᓯᕌᖑᓲᑦ. Hᐋᒻᒪᓚᒃᑯᓐᓂᓘᓐᓃᑦ ᑖᒃᑯᐊ ᑕᕝᕘᓇ ᐃᓕᓴᕆᓯᒪᒐᑦᑎᒍᑦ 62% 

ᐅᖓᑖᓃᓐᓂᕋᖅᑕᐅᓯᒪᒻᒪᑕ ᒐᕙᒪᑐᖃᒃᑯᑦ ᖃᐅᔨᓴᕐᓂᖃᖅᑎᓪᓗᒋᑦ ᓄᓇᕗᒻᒥᐅᑦ ᐊᔪᖅᓴᖃᑦᑕᖅᑐᐃᑦ ᓂᕿᓂᑦ.  

 

ᑖᓐᓇ ᐊᔅᓱᕈᐊᕇᓐᓇᕋᓗᐊᕋᑦᑎᒍᑦ ᑕᕝᕙ ᑕᕝᕘᓇ ᐃᓄᓕᕆᔨᒃᑯᑎᒍᑦ $2-ᒥᓕᐊᓐᒦᑦᑐᓂᑦ ᑮᓇᐅᔭᓂ 

ᖁᕝᕙᕆᐊᖅᑎᑦᑎᑲᓐᓂᖅᓯᒪᔪᒍᑦ ᓂᕿᓄᑦ ᑐᕌᖓᔪᔅᓴᒫᖑᓪᓗᑎᑦ ᓄᓇᕗᒻᒥᐅᑕᕐᓄᑦ ᑮᓇᐅᔭᓕᐅᖅᑎᐅᖏᑦᑐᓄᑦ 

ᑐᔅᓯᕋᐅᑎᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᑭᐅᒐᕕᑦ. ᐅᖃᖅᑏ, ᑖᒃᑯᐊ 

ᖃᐅᑕᒫᑦᑎᐊᖅ ᓲᕐᓗ ᐃᓄᐃᑦ ᖃᕋᓴᐅᔭᒃᑯᑦ ᕙᐃᔅᐳᒃᑯᑦ ᓂᕿᔅᓴᓂᑦ ᐱᔪᒪᖃᑦᑕᓕᕐᒪᑕ ᑐᔅᓯᕋᖅᑐᑎ ᐃᒥᒐᕐᓂ ᐊᒻᒪ 

ᑕᒧᓗᒐᔅᓴᓂ ᑕᐃᒃᑯᐊ ᕿᑐᕐᖓᖏᓐᓄᑦ. ᐃᓱᒫᓗᓐᓇᖅᑐᐊᓗᒃ ᑕᒪᓐᓇ ᐊᑲᐅᙱᓪᓕᐅᕈᑎ 

ᐱᐅᔪᓐᓃᖅᐸᓪᓕᐊᑐᐃᓐᓇᕐᒪᑦ.  

 

ᐊᖓᔪᖅᑳᖅ ᑐᓴᖅᑎᑦᑎᔪᓐᓇᖅᐹ ᑖᒃᑯᐊ ᐊᔪᖅᓴᓗᐊᑦᑕᐃᓕᒪᓂᕐᒧᑦ ᑕᐃᒃᑯᐊ ᑮᓇᐅᔭᓂ ᐊᑭᓕᖅᓱᐃᓂᕐᒪᖔ 

ᖃᑦᑎᑦ ᑮᓇᐅᔭᐅᒻᒪᖔᑕ ᑕᐃᓐᓇ ᐊᑕᐅᓯᖅ ᐃᑲᔪᖅᑐᐃᔾᔪᑎᔅᓴᖅ ᓂᕿᖃᖅᑎᑦᑎᓂᕐᒧᑦ ᑐᓂᔭᐅᖃᑦᑕᕐᓂᐊᖅᑐᓂᑦ 

ᓂᖃᐃᓱᖃᑦᑕᕐᓂᕐᒧᑦ, ᐊᖑᒻᒪᑎᓕᕋᓗᐊᕐᖔᑦ ᑕᐃᒃᑯᐊ ᐊᔪᖅᓴᕐᓂᖅᓴᓄᑦ ᐃᓚᒌᖑᔪᓄᑦ ᓱᕈᓯᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᐊᖓᔪᖅᑳᖅ ᐃᓄᓕᕆᔨᒃᑯᓐᓄᑦ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ. ᑕᐃᒃᑯᐊ 

ᑲᑎᒪᑎᑦᑎᓲᖑᒐᑦᑕ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ ᑎᑎᕋᖅᓯᒪᔪᒃᑯᑦ.  

 

ᑖᒃᑯᐊ ᐊᕐᕌᒍᑕᒫᖅ ᐊᕐᕌᒎᑉ ᐊᐃᑉᐸᖓᓂᓪᓘᓐᓃᑦ ᑲᑎᒪᑎᑦᑎᓲᖑᒻᒪᑕ ᓄᓇᓕᓐᓃᖔᖅᑐᓂᑦ ᐃᓱᒫᓘᑎᓂᑦ 

ᐅᖃᐅᓯᖃᖅᑐᑎᒃ ᐊᒻᒪᓗ ᒐᕙᒪᒃᑯᑦ ᖃᐅᔨᓴᕐᓂᕆᓯᒪᔭᖓ ᓂᖀᑦ ᐴᖅᓯᒪᔪᑦ ᐆᒃᑐᕋᖅᑕᐅᓂᕋᖅᑕᐅᔪᖅ ᑖᒃᑯᐊ 

ᓴᖅᑭᖅᑕᐅᖏᓐᓇᖃᑦᑕᖅᑐᐃᑦ, ᐊᒻᒪᓗ ᐅᖃᐅᓯᕆᓚᐅᕐᒥᔭᕋ ᓂᖀᑦ ᓇᒥᑐᐃᓐᓇᖅ ᐊᑭᑦᑐᐸᓪᓕᐊᓯᒪᓂᖏᓐᓄᑦ. 

ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ 34%-ᒥ ᐃᓚᒋᐊᕆᒃᑲᓐᓂᔪᔪᒍᑦ ᐃᑲᔫᓯᐊᖅᑐᓕᕆᓂᕐᒧᑦ ᑐᕌᖓᔪᓂᑦ. 

ᖃᓄᖅᑑᕈᑎᒋᒐᓱᐃᓐᓇᖅᑕᕗᑦ ᐊᒻᒪᓗ ᖃᐅᔨᓴᐃᓐᓇᖅᑕᕗᑦ ᕿᓄᔾᔪᑎᒋᓪᓗᑎᒍᑦ ᓂᕿᑦᑎᐊᕙᓕᕆᓂᖅ 

ᐅᑭᐅᖅᑕᖅᑐᒥ ᐱᓕᕆᐊᖅ ᒐᕙᒪᑐᖃᒃᑯᓐᓂ ᐊᐅᓚᑕᐅᔪᖅ, ᑖᓐᓇ ᐋᖅᑭᒋᐊᒃᑲᓐᓂᕆᐊᖃᕐᓂᖓᓂᒃ.  

 

ᑖᒃᑯᐊ ᓂᐱᖃᐅᑎᒋᒐᓱᐃᓐᓇᖅᑕᕋᓗᐊᕗᑦ ᐊᒻᒪᓗ ᐃᓄᓕᕐᔨᒃᑯᑦ ᑮᓇᐅᔭᖏᑎᒍᑦ ᐃᓗᐊᒍ ᖃᓄᒃᑲᓐᓂᖅ 

ᐃᑲᔪᕈᓐᓇᖅᑭᑕ. ᑕᐃᑰᓇ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ ᐱᓕᕆᕝᕕᒃᑯᑦ ᐅᕝᕙᓗ ᐃᓐcoᒻe ᐊᔅᓯᔅᑕᓐce 

ᑉᕐoᒡᕋᒻ-ᑯᑎᒍᑦ ᐊᕕᑦᑐᖅᓯᒪᓂᖏᑦ ᐃᓄᓕᕆᔨᒃᑯᑦ ᑎᒍᒥᐊᖅᑕᖏᓐᓂᑦ ᑕᐃᑰᓇ ᖃᓄᖅᑑᕋᓱᐃᓐᓇᕋᓗᐊᖅᑐᒍᑦ 

ᑭᓯᐊᓂ ᒪᑯᐊ ᐊᑭᑦᑐᖅᐸᓪᓕᐊᓂᖏᑦ ᐊᐅᓚᒍᓐᓇᖃᑦᑕᖏᓐᓇᑦᑎᒍ ᐃᓗᐊᒍᑦ ᖃᓄᖅᑑᕋᓱᒃᑲᓗᐊᖅᑐᑕ 

ᒐᕙᒪᑐᖃᒃᑯᑦ ᕿᓄᕕᒋᕙᑦᑐᑎᒍ ᐃᓕᓴᕆᔭᐅᒃᑲᓐᓂᕆᐊᖃᕐᓂᖓ ᓄᓇᕗᒻᒥ ᐊᑭᑐᓂᖅᓴᐅᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓪᓗ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᖁᔭᓐᓇᒦᒃ. ᖁᔭᓐᓇᒦᒃ ᐊᔭᐅᖅᑐᐃᖏᓐᓇᕋᕕᑦ ᑕᐃᒃᑯᐊ 

ᑮᓇᐅᔭᓂᒃ ᐱᓇᓱᑦᑎᓪᓗᑎᑦ ᒐᕙᒪᑐᖃᒃᑯᓐᓂ. ᐃᒻᒪᖄ ᓯᕗᒧᐊᑦᑎᐊᖁᓇᕐᓂᐊᖅᑐᖅ.  

 

ᐅᖃᖅᑏ, ᒐᕙᒪᒃᑯᑦ ᑐᓂᓯᔪᓐᓇᕈᑎᑦ $1-ᒥᓕᐊᑦ ᑮᓇᐅᔭᓂᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᐊᑕᐅᓯᕐᒧᑦ ᑎᒥᐅᔪᓄᑦ 

ᑕᓪᓕᒪᓄᑦ ᓄᓇᓯᐅᑎᑖᕈᑎᔅᓴᓂᑦ ᐊᑐᖅᑕᐅᓯᒪᙱᑦᑐᓂᑦ ᓱᕐᕋᔅᓯᒪᙱᑦᑐᓂᑦ ᑕᐃᒃᑯᐊ ᓄᓇᓯᐅᑏᑦ 

ᐊᑐᖅᑕᐅᖏᒻᒪᑕ. ᒐᕙᒪᒃᑯᑦ ᑮᓇᐅᔭᓂᑦ ᓇᓂᓯᔪᓐᓇᑦᑎᐊᕐᓂᐊᖅᑐᑦ ᓄᓇᓕᓐᓂ ᐱᓕᕆᔾᔪᑎᔅᓴᐅᔪᓂᑦ, 

ᓯᕗᒧᐊᑦᑎᑦᑎᓂᐊᖅᑐᓂᒃ ᓄᓇᕗᒻᒥ ᓱᕈᓯᖏᓐᓂᑦ ᓄᓇᕗᒻᒥᓗ ᐃᓚᒌᓪᓗ ᑮᓇᐅᔭᑭᔅᓴᖅᑐᓂᑦ ᐃᓛᒃ 

ᓂᕿᑖᕈᑎᔅᓴᖏᓐᓄᑦ $1-ᒥᓕᐊᑦ ᑮᓇᐅᔭᓂ ᑮᓇᐅᔭᖅᑖᕈᓐᓇᕐᒪᑕ ᐱᓗᐊᖅᑐᒥᒃ ᐊᖑᓇᓱᑦᑐᓕᕆᔨᒃᑯᑦ ᓄᓇᓕᓐᓂ 

ᑮᓇᐅᔭᓂ ᐊᑐᕐᓗᑎᒃ ᓂᕿᖃᖅᑎᑦᑎᔪᓐᓇᖅᑐᑦ.  

 

ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐹ ᐊᖓᔪᖅᑲᐅᖃᑎᒋᔭᖏᓐᓂᑦ ᐱᓪᓚᑦᑖᓂᑦ ᐋᖅᑭᔅᓱᐃᖁᓪᓗᒍ, 

ᐊᔪᖅᓴᖏᓐᓂᖅᓴᐅᖁᓪᓗᒋᑦ ᓂᕿᖃᑦᑎᐊᕐᓂᖅᓴᐅᖁᓪᓗᒋᓪᓗ ᐊᖏᕐᕋᕆᔭᐅᔪᑦ ᓄᓇᕗᒻᒥᐅᑕᐅᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓴᔅᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ. ᐊᖓᔪᖅᑳᖅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐃᓚᒋᐊᕋᕕᑦ.  

ᒐᕙᒪᒃᑯᑦ ᑭᒃᑯᓐᓄᑦ ᑎᒍᒥᐊᖅᑕᖏᓐᓄᑦ ᑮᓇᐅᔭᓂ ᐊᑐᐃᓐᓇᐅᒪᑎᑦᑎᔪᐃᓐᓇᐅᖃᑦᑕᖅᑐᐃᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᕙᓪᓕᐊᔪᓕᕐᔨᒃᑯᑦ ᐆᒪᔪᕐᓂᐊᖅᑎᓄᑦ ᐃᑲᔫᑎᔅᓴᓂᑦ ᐃᓕᓐᓂᐊᕆᐊᖅᐸᑦᑐᓄᑦ 

ᐅᓪᓛᒃᑯᑦ ᓂᕆᔭᔅᓴᓂᑦ ᒥᓕᐊᓐᓃᑦᑐᐃᑦ ᑮᓇᐅᔭᐃᑦ ᓇᓗᓇᙱᑦᑐᖅ ᒐᕙᒪᒃᑯᑦ ᐃᑲᔪᖃᑦᑕᖅᑐᐃᑦ ᓱᕈᓯᕐᓄᑦ 

ᐃᓚᒌᓄᑦ ᐃᓪᓗᒥᐅᖃᑎᒌᓄᑦ ᓂᕿᓂᒃ ᐃᑲᔫᑎᔅᓴᑲᓐᓂᕐᓂᑦ.  

 

ᓄᖅᑲᔾᔮᖏᑦᑐᒍᑦ ᕿᓄᓗᑕ ᒐᕙᒪᑐᖃᒃᑯᓐᓄᑦ ᑭᓯᐊᓂᑦᑕᐅᖅ ᐅᕙᒍᑦ ᑎᒍᒥᐊᖅᑕᖏᓐᓂᑦ 

ᖃᓄᖅᑑᕋᓱᐃᓐᓇᖃᑦᑕᖅᑐᒍᑦ ᐃᓕᓴᕆᒐᑦᑎᒍᑦ ᓄᓇᕗᒻᒥᐅᑦ ᐊᑦᑐᖅᑕᐅᓯᒪᓂᖅᐹᖑᖃᑕᐅᒻᒪᑕ ᑕᕝᕘᓇ Jordans 

Principle-ᓂᕋᖃᑦᑕᖅᑕᕗᑦ ᑕᐃᒃᑯᐊ ᓱᕈᓯᕐᓄᑦ ᓂᕿᓄᑦ ᐃᑲᔫᑎᐅᓲᑦ. ᓄᖅᑲᔾᔮᖏᑦᑐᒍ ᑕᕝᕘᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒻᒧᑦ, ᒥᔅᑕ ᓚᐃᑦᔅᑑᑦ.  

 

ᐊᐱᖅᑯᑦ 1393 - 6(2): ᐃᖃᓗᐃᑦ ᐃᓕᓐᓂᐊᕝᕕᖏᑦ ᑐᓴᕆᐊᕋᓲᑎᖏᓄᑦ (ᓚᐃᑦᔅᑑᓐ) 

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᓗᑦᑖᖅ ᑕᓚᕖᓴᒃᑯᑦ ᑕᐅᑐᑦᑐᑦ ᐅᓪᓛᒃᑰᖅᐸᒃᑲ. 

ᐊᒻᒪᓗᑦᑕᐅᖅ ᑐᙵᓱᑦᑎᑦᑐᒪᔭᒃᑲ ᑕᐃᒃᑯᐊ ᖃᐃᓯᒪᔪᑦ ᑕᒪᐅᖓ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᒻᒧᑦ.  

 

ᐊᐱᖅᑯᑎᒋᔭᕋ ᒥᓂᔅᑕ ᐃᓂᓪᓕᐊᖅᑐᓕᕆᔨᒃᑯᓐᓄᑦ, ᐊᐱᖅᓱᕈᒪᔪᖓ ᐱᔾᔪᑎᒋᔭᖓ ᐃᓕᓐᓂᐊᕐᕖᑦ ᒥᔅᓵᓄᑦ 

ᐃᖃᓗᓐᓂ.  

 

ᐊᕐᕌᓂ, ᐅᖃᖅᑏ, ᐊᕐᕌᒍ ᐊᓂᒍᖅᓯᒪᓕᖅᑐᖅ ᐱᓕᕆᕕᐅᔪᖅ ᑐᓴᕋᓱᐊᕐᓂᖃᖅᑐᑎᒃ ᐃᓕᓐᓂᐊᕐᕖᑦ ᒥᔅᓵᓄᑦ. 

ᐊᖓᔪᖅᑳᖅ ᐊᐱᕆᒍᒪᔭᕋ ᑐᓂᓯᔪᓐᓇᕐᒪᖔᖅ ᖃᓄᐃᓕᖓᔭᐅᒻᒪᖔᖅ ᑐᓴᕋᓱᐊᕐᓂᐅᓚᐅᖅᑐᖅ ᐳᓚᕋᑦᑎᓪᓗᒋᑦ 

ᐃᓱᒫᓘᑎᒋᔭᐅᔪᓪᓗ ᐋᖅᑭᒋᐊᕈᑏᓪᓗᑦ ᑖᒃᑯᓇᙵ ᐋᖅᑭᑦᑕᐅᓯᒪᔪᖅ ᐱᓕᕆᕕᒻᒧᑦ. ᐊᒻᒪᓗ ᑕᖅᑲᒃᑯᓇᙵᑦ 

ᑐᓴᖅᑕᖏᓐᓂᑦ ᓂᓪᓕᐅᑎᖃᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐹᒥᓚ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᓱᕐᒪᑦ. ᐄ, 

ᐊᕐᕌᓂᐅᓚᐅᖅᑐᖅ ᑐᓴᕋᓱᐊᕐᓂᖃᓚᐅᕋᑦᑕ ᐃᖃᓗᓐᓂᑦ ᓯᑎᐱᕆᐅᑎᓪᓗᒍ. ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᓪᓗ ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕐᔨᒃᑯᑦ ᑐᓴᕋᓱᐊᕐᓂᖃᓚᐅᕐᒪᑦ ᐃᖏᕐᕋᔾᔪᑎᓕᕆᔨᒃᑯᑦ 

ᐱᓕᕆᕕᖓᓐᓂ ᑖᒃᑯᐊ ᓄᓇᕗᒻᒥᑦ ᖃᐅᔨᒪᔨᑕᕆᔭᐅᔪᑦ ᓯᕗᓕᖅᑎᐅᓚᐅᖅᑐᑦ ᑕᒪᑐᒥᖓ ᐱᓕᕆᐊᖃᖅᑐᑎᒃ 

ᐃᖃᓗᓐᓂᑦ ᐃᓕᓐᓂᐊᕐᕖᑦ ᓄᑲᖅᑎᕐᓄᑦ ᑭᓱᓂᑦ ᐱᔭᕆᐊᖃᕐᒪᖔᑕ ᓇᓖᕌᕈᑏᓪᓗ ᐃᓪᓗ 

ᓄᑖᕈᕆᐊᖅᑕᐅᔭᕆᐊᖃᕐᓂᖓᓂ ᐅᕝᕙᓘᓐᓃᑦ ᓄᑖᕐᒥᒃ ᐃᓪᓗᓕᐅᕐᓂᐊᕐᒪᖔᑕ ᐃᓕᓐᓂᐊᕐᕕᒻᒥᒃ.  

 

ᑖᒃᑯᐊ ᑐᓴᕆᐊᕈᑎᐅᔪᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐃᓕᓐᓂᐊᕐᕖᑦ ᖃᐅᔨᒋᐊᕈᑕᐅᓚᐅᖅᑐᑦ ᐊᒻᒪᓗᑦᑕᐅᖅ 

ᑐᓴᕋᓱᐊᕐᓗᑎᒃ ᓄᓇᓕᓐᓂ ᐃᓕᓐᓂᐊᕐᕕᒻᒦᖔᖅᑐᓂᑦ ᐃᓕᓐᓂᐊᕐᕖᓪᓗ ᖃᓄᐃᒻᒪᖔᖅ ᐅᖃᖁᔭᐅᓪᓗᑎᑦ 

ᑐᓴᐅᒪᑦᑎᐊᕐᓗᑎᑦ ᐃᓱᒪᓕᐅᕐᓂᐊᕐᒪᑕ ᑭᖑᓪᓕᕐᒥᒃ ᖃᓄᐃᓕᐅᕐᓂᐊᕐᒪᖔᑕ. ᐊᒻᒪᓗᑦᑕᐅᖅ ᑐᑭᓯᕚᓪᓕᖁᓪᓗᒋᑦ 

ᐃᓕᓐᓂᐊᕐᕕᒻᒥᑦ ᑭᓱᓂᒃ ᐋᒥᑦᑎᓯᒪᒻᒪᖔᑕ. ᐊᒻᒪᓗᑦᑕᐅᖅ ᐃᑲᔪᖅᑐᐃᓪᓗᑎᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑐᓂᓪᓗ, 

ᑭᖑᓪᓕᖅᐹᕐᒥ ᐅᖃᖅᑏ, ᑐᓴᕋᓱᐊᕐᓂᖃᓚᐅᖅᑐᑦ ᐱᕕᖃᖅᑎᑕᐅᓪᓗᑎᒃ ᑕᐃᒃᑯᐊ ᑲᑎᒪᔭᖅᑐᖃᑕᐅᔪᑦ 

ᓂᓪᓕᕐᕕᔅᓴᖃᖅᑎᑕᐅᔪᐃᓐᓇᐅᓚᐅᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, ᒥᔅᑕ ᓚᐃᑦᔅᑑᑦ.  

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑖᔅᓱᒥᖓ ᓇᓗᓇᐃᕐᒪᒍ ᑕᒪᓐᓇ. 

ᐅᖃᖅᑏ, ᐊᕐᕌᓂ ᐱᓕᕆᕕᒃ ᓱᓕ ᐅᓂᒃᑳᕐᓂ ᓴᖅᑭᑦᑎᓚᐅᙱᒻᒪᑕ ᑐᓴᕈᑎᒋᓚᐅᖅᑕᖏᓐᓂᑦ ᑕᖅᑲᒃᑯᐊ 

ᐃᖅᑯᓪᓕᐅᑎᕕᓂᖏᓐᓂᑦ ᐃᖃᓗᒻᒥᐅᑦ. ᐅᖃᖅᑏ, ᐃᓚᖏᑦ ᓇᓖᕌᕈᑏᑦ ᐊᑐᖅᑕᐅᔪᓐᓇᖅᑐᑦ ᐊᖓᔪᖅᑳᖅ 

ᐅᖃᖅᑲᐅᒻᒪᑦ ᓄᑖᕈᕆᐊᕐᓗᒍ ᐊᖏᓪᓕᒋᐊᕐᓗᒍ ᐅᕝᕙᓘᓐᓃᑦ ᐊᓯᐊᓂ ᐃᓕᓐᓂᐊᕐᕕᓕᐅᕐᓗᑎᒃ 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᑕᐅᓗᑎᓪᓘᓐᓃᑦ. ᖁᔭᓕᑦᑎᐊᖅᐳᖓ ᑖᓐᓇ ᐱᓕᕆᕕᐅᔪᖅ ᑖᓐᓇ ᕿᒥᕐᕈᓇᓐᓂᐊᕐᒪᖔᖅ ᐱᓕᕆᕝᔾᓪᓚᕆᒻᒥᒃ 

ᐊᑐᕐᓗᑎᒃ ᑲᑎᒪᔨᕋᓛᑦ ᐊᓯᖏᓐᓂᒃ ᐃᓱᒪᖃᖅᑐᔅᓴᐅᔪᑦ ᐊᒻᒪ ᓂᕆᐅᓐᓂᖃᖅᑐᔅᓴᐅᔪᑦ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑭᓱᓂ ᐃᓱᒪᔅᓴᖅᓯᐅᕈᑎᖃᕐᓂᖅᐸ ᓯᕗᓂᔅᓴᑦᑎᓐᓂ ᓄᓇᓕᐸᐅᔭᓂ ᐃᓕᓐᓂᐊᕐᕕᓐᓄᑦ 

ᖃᓄᐃᓕᖓᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐹᒥᓚ ᒍᕌᔅ.  

 

ᐊᖓᔪᖅᑳᔅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᒻᒪᑦ. ᑖᓐᓇ ᑲᔪᓯᔪᖅ 

ᐃᖅᑲᓇᐃᔭᕐᓂᐅᔪᖅ ᑐᓴᕋᓱᐊᕐᓂᖃᖅᑐᒍᑦ ᓱᓕ ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᓗ ᑎᓕᐅᕆᕗᒍᑦ ᑕᖅᑲᒃᑯᐊ 

ᓂᓪᓕᖅᐸᓪᓕᐊᖁᓪᓗᒋᑦ.  

 

ᐊᒻᒪᓗᑦᑕᐅᖅ ᖃᐅᔨᒪᔪᑎ ᐸᕐᓇᔅᓯᒪᔪᑦ ᑕᓚᕖᓴᒃᑯᑦ ᑲᑎᒪᖃᑎᖃᕈᒪᓪᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᑕᖅᑲᒃᑯᓄᖓᓗ ᑐᓴᕋᓱᐊᕐᓂᖃᓪᓗᑎᒃ ᓄᕕᐱᕆᒥ. ᑖᓐᓇ ᐅᑕᖅᑭᔭᐅᑦᑎᐊᕐᓂᐊᖅᐳᖅ 

ᐅᐸᑦᑕᐅᖃᑦᑕᕐᓂᐊᕐᒪᑕ ᑕᐃᒃᑯᐊ ᑐᓴᕋᔅᓴᓂᓪᓗ ᑎᑎᕋᖅᓯᒪᔪᓂᑦ ᑐᓂᓯᖃᑦᑕᕐᓗᑎᒃ ᑲᑎᒪᓂᐅᔪᑦ ᑖᒃᑯᐊ 

ᓯᕗᒧᐊᓐᓂᐊᖅᑐᑦ ᐸᕐᓇᔅᓯᒪᔪᑦ ᑖᒃᑯᐊ ᐊᓯᖏᓐᓂᓪᓗ ᐅᖃᐅᓯᖃᕐᓗᑎᑦ ᐃᓕᓐᓂᐊᖅᑏᑦ ᐃᓚᐅᓂᕆᔭᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕆᓗᒍ ᐃᓚᒋᐊᕈᑎ, ᒥᔅᑕ ᓚᐃᑦᔅᑑᑦ.  

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ. ᑐᓴᕈᒥᓇᖅᐳᖅ ᑖᒃᑯᐊ 

ᐊᐃᑉᐹᓂ ᐅᖃᖃᑎᒌᓐᓂᖅ ᑭᒃᑯᓕᒫᓂ ᖃᓪᓕᒻᒪᑦ.  

 

ᑕᐃᒪ ᐃᓚᖓ ᐅᖃᐅᓯᐅᓚᐅᖅᑐᖅ ᐅᖃᖃᑎᒌᓐᓂᐅᓯᒪᔪᓂᑦ ᐃᕕᖅᑎᑕᐅᕙᓪᓕᐊᓂᖓ ᑖᒃᑯᐊ 

ᐅᓪᓗᓕᒫᕈᓐᓇᕐᓂᖏᑦ ᓄᑲᖅᑎᖅᐹᑦ ᐅᓪᓗᓕᒫᕈᓐᓇᓕᖅᓱᑎᑦ ᐃᓕᓐᓂᐊᕈᑎᐅᕙᒃᑐᓂᑦ. ᐱᔾᔪᑕᐅᔪᖅ 

ᑐᑭᓯᐅᒪᑦᑎᐊᖅᓱᒍ ᑖᒃᑯᐊ ᒪᕐᕉᒃ ᐱᒋᐊᕈᑎᐅᒋᐊᙵᖅᓯᒪᔫᒃ ᐊᑭᑭᓐᓂᖅᓴᐅᒍᓐᓇᕐᓂᖓᓄᑦ 

ᐃᕕᖅᑎᑕᐅᕙᓪᓕᐊᓕᕋᔭᕈᑎᒃ ᐅᓪᓗᓕᒫᖅ ᐃᓕᓐᓂᐊᖅᑎᑕᐅᕙᓪᓗᑎᑦ ᓄᑲᖅᑎᖅᐹᑦ ᓄᓇᓕᓐᓂ.  

 

ᑭᓯᐊᓂ, ᐊᕐᕌᓂ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᕈᔪᒐᒃᑯ ᐋᖅᑭᒋᐊᖅᑕᐅᖁᓪᓗᒍ ᐱᓇᓱᓐᓂᕆᔮ 

ᑕᐅᑐᓐᓂᖅᓴᐅᓗᑎᓪᓗ ᐅᓪᓗᓕᒫᖅ ᐃᓕᓐᓂᐊᕈᓐᓇᓕᕐᓗᑎᑦ ᓄᑲᖅᑎᖅᐹᑦ ᓄᓇᓕᐸᐅᔭᐅᓂᖅᓴᓂᑦ 

ᐊᑑᑎᖃᑦᑎᐊᕐᓂᖅᓴᐅᓂᐊᕐᒪᑦ ᐃᓚᒌᓄᓪᓘᓐᓃᑦ.  

 

ᐅᖃᖅᑏ, ᐃᖃᓗᐃᑦ ᐊᒥᓱᑲᓪᓚᐅᒻᒪᑕ ᐸᐃᕆᕖᑦ ᐊᒥᓲᓪᓗᑎᓪᓗ ᐅᑕᖅᑭᕙᑦᑐᑦ ᐸᐃᕆᕕᒻᒥ, 

ᐱᕚᓪᓕᓪᓚᕆᒃᑲᔭᖅᑐᓪᓕ ᐅᓪᓗᓕᒫᕈᓐᓇᓕᕈᑎᒃ ᓄᑲᖅᑎᖅᐹᑦ ᐅᓪᓗᓕᒫᕐᓗᑎᑦ ᐊᔾᔨᒌᑎᑕᐅᔾᔫᒥᓕᕐᓗᑎᓪᓗ.  

 

ᑕᐃᒪᓕ ᐃᖃᓗᐃᑦ ᓇᓃᑉᐸ ᐃᕕᖅᑎᑕᐅᕙᓪᓕᐊᒐᔭᕐᓂᖓ ᐅᓪᓗᓕᒫᕈᓐᓇᓕᕐᓗᑎᑦ ᓄᑲᖅᑎᖅᐹᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᖕᒪᑦ. 

 

ᓇᓄᒃ ᐃᓕᓐᓂᐊᕐᕕᖓ ᐅᓪᓗᓕᒫᖅ ᐃᓕᓴᐃᓲᖑᔪᑦ ᓄᑲᖅᑎᖅᐹᓂ ᐊᒻᒪ ᐅᐃᕖᑦ ᐃᓕᓐᓂᐊᕐᕕᖁᑎᖓ.  

 

ᑖᒃᑯᐊᓕ ᐊᓯᖏᑦ ᐃᓕᓐᓂᐊᕐᕕᐅᔪᓄᑦ ᓄᑲᖅᑎᓄᑦ ᐸᕐᓇᐅᑎᒋᔭᕗᑦ ᐃᒻᒪᖃ ᓄᑖᙳᕆᐊᖅᑕᐅᒍᑎᑦ 

ᓄᑲᖅᑎᖅᐹᓄᑦ ᐃᓕᓐᓂᐊᕐᕖᑦ ᓄᑖᒥᓪᓘᓐᓃᑦ ᐃᓕᓐᓂᐊᕐᕕᒃᑖᓕᕋᔭᖅᐸᓘᓐᓃᑦ ᐅᓪᓗᓕᒫᕈᓐᓇᓕᕐᓗᑎᑦ 

ᐃᓱᒪᖅᓴᖅᓯᐅᕈᑎᒋᔭᕗᑦ ᓄᑲᖅᑏᖅ. 

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑎᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ 

 

ᐊᐱᖅᑯᑦ 1394 - 6(2): ᐃᒡᓗᓕᐅᑉ ᐆᒻᒪᖅᑯᓯᕆᕝᕕᐊ ᐊᐅᓚᐅᑎᖃᕝᕕᒃ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐊᐱᖅᑯᑎᒃᑲ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. ᐅᑎᖅᕕᒋᔪᒪᓪᓗᒍ ᐃᒡᓗᓕᖕᒥ 

ᐃᑯᒻᒪᖅᑯᑎᖃᕐᕕᐅᓕᖅᑐᖅ, ᖁᔭᓐᓇᒦᕐᓗᒍᓗ ᒥᓂᔅᑕ ᐅᖃᐅᓯᕆᓚᐅᖅᑕᖓᓂᒃ ᐃᑉᐸᒃᓴ ᐃᒡᓗᒥ ᑖᓐᓇ ᐱᓪᓗᒍ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᖕᒥ ᐃᑯᒻᒪᖅᑯᑎᖃᕐᕕᖓ ᐊᐅᓚᓂᖃᓕᕐᒪᑦ ᐅᑭᐅᑦ 50-ᑲᓴᐅᓗᐊᓕᖅᑐᑦ. 

ᐄᑉᐱᕆ 2024-ᒥ ᖁᓪᓕᖅ ᐃᑯᒻᒪᖁᑎᓕᕆᔨᒃᑯᑦ ᒪᓂᒪᑎᑦᓯᓚᐅᕐᒪᑕ ᐱᔭᔅᓴᒧᑦ ᓴᓇᒪᓂᔅᓴᖓᑕ, ᓴᓇᔭᐅᓂᔅᓴᖓᑕᓗ 

ᓄᑖᑉ ᐃᑯᒻᒪᖅᑯᑎᖃᕐᕕᔅᓴᖅ ᐃᒡᓗᓕᖕᒥ, ᐅᖃᐅᓯᒥᓐᓂ ᐃᑉᐸᔅᓴᖅ ᒥᓂᔅᑕ ᐅᖃᓚᐅᕐᒪᑦ ᐊᒻᒪ ᐅᖃᖅᓱᒍ 

ᑳᓐᑐᕌᒃᑎᐅᔪᖅ ᒪᑐᐃᖅᓯᓯᒪᓕᖅᐳᖅ ᐃᒡᓗᓕᐅᖅᕕᔅᓴᒥᒃ ᓄᓇᓗ ᓴᓇᔭᐅᕙᓪᓕᐊᓕᖅᓱᓂ 

ᑐᙵᕕᓕᐅᖅᑕᐅᕙᓪᓕᐊᓕᖅᓱᓂᓗ, ᑐᙵᕕᖏᓪᓗ ᓂᐅᖅᑐᖅᑕᐅᕙᓪᓕᐊᓕᖅᓱᑎᑦ, ᑖᒃᑯᐊ ᐊᑐᕆᐊᖃᓪᓚᕆᑦᑐᑦ 

ᐱᖁᑏᑦ ᐅᒥᐊᕐᔪᐊᒃᑯᑦ ᑎᑭᔅᓯᒪᓕᖅᑐᑦ 2025-ᒥ ᓴᓇᔭᐅᓯᒋᐊᓛᕐᓂᐊᕐᓂᖓᓄᑦ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᒫᓐᓇᐅᔪᖅ ᑮᓇᐅᔭᖅᑐᕈᑎᒃᓴᐅᔪᓂᑦ ᐱᓕᕆᐊᒃᓴᕐᒧᑦ? ᐅᖃᕈᓐᓇᖅᐸᓗ ᖃᓄᑎᒋ 

ᐃᓄᐃᑦ ᐃᖅᑲᓇᐃᔭᖅᑎᒋᓂᐊᖅᐸ ᖃᑎᓯᐅᓂᖏᑦ ᐱᓕᕆᐊᖑᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐃᒡᓗᓕᖕᒥ ᐱᓕᕆᐊᖑᔅᓴᐃᓇᕐᓂᖓ 

ᐱᓪᓗᒍ, ᖁᕕᐊᓱᒃᑐᒍᑦ ᓴᓇᔭᐅᒋᐊᓯᓕᕐᒪᑦ ᐃᒡᓗᓕᖕᒥ, ᐊᑯᓂᐅᓕᕐᒪᑦ ᐅᑕᖅᑭᔭᐅᓂᖓ ᐃᒡᓗᓕᖕᒥ.  

 

ᑖᒃᑯᐊ ᑮᓇᐅᔭᖅᑐᕈᑎᒃᓴᐃᓪᓕ ᐱᓕᕆᐊᖑᔪᒧᑦ ᐃᓄᐃᑦᓪᓗ ᖃᑦᑎ ᐃᖅᑲᓇᐃᔭᖅᑐᑦᓴᐅᑕᐅᓂᖏᑦ 

ᐱᓯᒪᙱᑕᐃᓐᓇᕋᒃᑭᑦ ᒫᓐᓇ ᐊᐃᒍᓐᓇᕐᓂᐊᕋᓗᐊᖅᑕᒃᑲ ᕿᓚᒥᑯᓗᒃ, ᐊᑕᐅᓯᖅ, ᒪᕐᕉᓪᓗᓐᓃᑦ ᐃᑲᕐᕌᕈᓯᕐᓂᑦ.  

 

ᐊᒻᒪ ᐱᒻᒪᕆᐅᓪᓚᕆᒻᒪᐃᓛᒃ ᐅᑭᐅᖅᑕᖅᑐᒥ ᐃᑯᒻᒪᖁᑎᓕᐅᕆᓂᕐᒧᑦ ᑮᓇᐅᔭᐃᑦ ᒐᕙᒪᑐᖃᒃᑯᓐᓃᙶᖅᐸᑦᑐᑦ 

ᐃᑲᔪᖅᑐᐃᒍᑎᐅᓪᓗᓂ ᐃᒡᓗᓕᖕᒥ ᐃᑯᒻᒪᖅᑯᑎᖃᕐᕕᔅᓴᒧᑦ, ᑖᒃᑯᐊ ᐱᑕᖃᓚᐅᙱᑉᐸᑕ ᑮᓇᐅᔭᐃᑦ 

ᐊᑭᓕᔅᓴᓕᐅᒃᑲᓐᓂᕋᔭᓚᐅᕋᑦᑕ ᐊᓯᐊᒍᓪᓘᓐᓃᑦ ᓇᐅᒃᑯᑦ ᑮᓇᐅᔭᖃᖅᑎᑦᓯᒍᓐᓇᕐᓗᑕ ᐊᑭᑐᔫᑎᓄᑦ. 

ᐃᑯᒻᒪᖅᑯᑎᔅᓯᐅᑎᓘᓐᓃᑦ ᐊᑭᑦᑐᕆᐊᓕᕐᓗᑎᑦ ᐊᓐᓇᐅᒪᓇᓱᓐᓂᖅ ᐅᑭᐅᖅᑕᖅᑐᒥ ᐊᑭᑐᒻᒪᕆᐅᓂᖓᓄᑦ.  

 

ᑕᐃᒪᐃᒻᒪᑦ ᐊᑭᑐᓗᐊᖅᑕᐃᓕᒪᑎᖃᑦᑕᕋᑦᑎᒍ. ᑕᐃᒪᐃᒻᒪᑦ ᐅᑭᐅᖅᑕᖅᑐᒥᒃ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᐃᑦ 

ᐊᑑᑎᖃᓪᓚᕆᑦᑐᑦ ᖁᔭᓇᖅᑑᓪᓗᑎᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᐅᓯᕆᒐᒃᑯᒃ ᑖᓐᓇ ᐅᐱᕐᖔᖅ 

ᐃᒃᓯᕙᓂᖃᖅᑎᓪᓗᑕ, ᐊᖓᔪᖅᑳᖅ ᐅᖃᓚᐅᕐᒪᑦ ᓴᓇᒪᓂᔅᓴᖓ ᐃᓪᓗᓕᐅᑉ ᐃᑯᒻᒪᖅᑯᑎᖃᕐᕕᔅᓴᖓᑕ 

ᐱᖃᓯᐅᑎᙱᒃᑲᓗᐊᖅᑐᓂ ᐊᑐᓕᖅᑎᑕᐅᔅᓴᐃᓐᓇᕈᓐᓇᖅᑐᓂ ᐱᖃᓯᐅᑎᙱᑦᑐᓂ, ᓴᓇᒪᓂᖓᒡᒎᖅ ᐃᒻᒪᖄ 

ᓯᕗᓂᔅᓴᓂ ᐃᓚᓕᐅᑎᔪᒫᖅᐳᖅ ᐅᔅᓱᐊᓗᖅᑐᖏᑦᑐᓂᒃ ᐃᑯᒻᒪᖅᑯᑎᓕᐅᕆᓂᕐᒥᒃ.  

 

ᐅᖃᓚᐅᕋᒪ ᐊᐱᖅᑯᑎᒋᖅᑲᐅᔭᓐᓄᑦ ᐅᓂᒃᑳᕈᑎᓐᓂ, ᐃᓪᓗᓕᒻᒥᑦ ᐃᑯᒻᒪᖅᑯᑎᖃᕐᕕᒋᔭᖓ ᐊᕐᕌᒍᒐᓴᓐᓄᑦ 

ᐊᑐᖅᑕᐅᓕᕐᒪᑦ. ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᖃᓄᑎᒋᒃ ᓄᑖᖅ ᐃᑯᒻᒪᖅᑯᑎᖃᕐᕕᐅᓛᖅᑐᖅ ᐊᑐᕋᔭᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅHᐅᖅᑐᖅ ᒪᓕᒐᓕᐅᖅᑎᐅᖃᑎᒐ.  

 

(ᑐᓵᔨᑎᒎᓕᖅᑐᖅ) ᐃᓪᓗᓕᒻᒥ ᐃᑯᒻᒪᖅᑯᑎᖃᕐᕕᐅᓛᖅᑐᖅ ᐅᑭᐅᑦ 40-ᓄᑦ ᐊᑐᖅᑕᐅᔪᒫᕐᓂᐊᖅᑐᖅ ᐊᑏᑐᖅ ᐅᑭᐅᑦ 

40 ᐊᓂᒍᕋᓱᓐᓂᖓᓂ ᑖᓐᓇ ᐃᑯᒻᒪᖅᑯᑎᖃᕐᕕᒃ ᐱᐊᓂᑦᑕᐅᑉᐸᑦ ᐃᓚᓕᐅᑎᔭᐅᕙᓪᓕᐊᔪᒫᖅᐳᖅ 

ᐅᖅᓱᐊᓗᖅᑐᖏᑐᑦ ᐃᑯᒻᒪᖅᑯᑎᓯᐅᑎᑦ ᐃᓪᓗᓕᒻᒥ ᐃᑯᒻᒪᖅᑯᑎᓕᐅᕈᑎᐅᕙᑦᑐᓄᑦ. 

ᐱᕙᓪᓕᐊᓯᒪᓪᓚᕆᓕᕇᕐᒪᑕᓘᓐᓃᑦ ᓇᐅᔮᓂ, ᓴᓂᑭᓗᐊᕐᒥᓪᓗ. ᓂᕆᐅᓪᓚᕆᒃᑲᓗᐊᖅᐳᒍᑦ ᐅᖅᓱᐊᓗᖅᑐᖏᑦᑐᑦ 

ᐃᑯᒻᒪᖅᑯᑎᓕᐅᕐᓂᕐᒥᒃ ᐃᒡᓗᓕᒃ ᐱᖃᓯᐅᑦᑐᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑭᐅᖅ ᐱᒋᐊᕐᓂᖓᓂ ᐊᖓᔪᖅᑳᖅ ᑐᓴᖅᑎᑦᑎᔪᒻᒪᑦ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ “ᐱᕙᓪᓕᐊᑎᑦᑎᓂᐊᕐᒪᑕ ᐊᑐᖅᑕᐅᔅᓴᐃᓐᓇᕈᓐᓇᕐᓂᖓᓂ ᐃᑯᒻᒪᖅᑯᑎᓯᐅᑏᑦ 

ᓄᓇᕗᒻᒥ.  

 

ᐃᑯᒻᒪᖅᑯᑎᓯᐅᑎᓄᑦ ᐊᐅᓚᐅᑏᑦ ᐋᖅᑭᑦᑕᐅᑦᑎᐊᖅᓯᒪᔪᑦ ᑲᖏᖅᓯᓂᕐᒥ ᓴᓂᑭᓗᐊᕐᒥᓪᓗ, 

ᐋᖅᑭᑦᑕᐅᒃᑲᓐᓂᕈᒫᕐᓂᐊᖅᑐᓪᓗ ᓴᓪᓕᕐᒥ, ᐊᐅᓱᐃᑦᑐᕐᒥ, ᖁᓪᓗᖅᑐᕐᒥ, ᐃᒡᓗᓕᒻᒥᓗ. ᑕᒪᒃᑯᐊ ᑐᕌᒐᕆᔭᐅᔪᑦ 

ᑮᓇᐅᔭᖅᑐᕈᑎᔅᓴᓄᑦ ᐊᑑᑎᖃᓪᓚᕆᓚᖓᒻᒪᑕ ᓇᓪᓕᐅᒃᑯᒫᔅᓴᓄᑦ ᐃᑯᒻᒪᖅᑯᑎᓯᐅᑏᔅᓴᓄᑦ ᐊᒻᒪ ᐊᑑᑎᖃᖅᐸᓪᓗᑎ 

ᖃᒥᑦᑐᖃᕌᖓᑦ ᖃᐅᒻᒪᖅᑯᑎᓂᒃ.” 

 

ᑐᓴᖅᑎᑦᑎᔪᓐᓇᖅᐹ ᒥᓂᔅᑕ ᐅᓪᓗᖅᓯᐅᑎᖓᓐᓂᒃ ᑐᐊᕕᕐᓇᖅᑐᓂᒃ ᐃᑯᒻᒪᖅᑯᑎᓯᐅᑎᓂᑦ ᐊᐅᓚᐅᑎᓂᒃ 

ᓴᖅᑮᒍᒫᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅHᐅᖅᑐᖅ ᒪᓕᒐᓕᐅᖅᑎᐅᖃᑎᒐ. 

ᐃᒡᓗᓕᒻᒥᐅᑕᕈᓇ ᐊᐱᖅHᐅᕐᒪᑦ ᓈᒻᒪᓈᑦᓯᐊᖅᐳᑎ, ᒪ’ᓇ. 

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᐃᑦ ᐃᓗᓕᑯᓗᖏᑦ ᑐᓂᒍᓐᓇᓛᖅᑕᕋ, ᕿᓚᒥᐅᓛᒃᑯᑦ 

ᐱᒍᓐᓇᖅᓯᒍᒪ. ᑖᒃᑯᐊᓕ ᑐᐊᕕᕐᓇᖅᑑᔪᑦ ᓇᓪᓕᐅᒃᑯᒫᑦ ᐊᐅᓚᐅᑏᑦ ᐃᒡᓗᓕᒻᒥ, ᑖᓐᓇ ᐊᐅᓚᐅᑎᐅᔪᖅ, ᒫᓐᓇ 

ᑳᓐᑐᕌᑎᐅᑉ ᐱᓯᒪᓪᓗᓂᐅᒃ ᐊᐅᓪᓚᖅᑎᒐᓱᒍᒫᕐᓂᐊᖅᑕᕗᑦ ᐃᒡᓗᓕᒻᒧᑦ ᐅᒥᐊᕐᔪᐊᖃᕐᓇᖅᓯᓕᕐᒥᑉᐸ ᐊᕐᕌᒍ, 

ᐋᖅᑭᑦᑕᐅᖁᒥᓇᓛᖅᑐᖅ ᑕᑉᐸᐅᖓ ᐊᐅᓪᓚᖅᑎᑕᐅᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 1395 - 6(2): ᑭᕙᓪᓕᖅ−ᕿᑭᖅᑖᓗᖕᒧᑦ ᓂᒃᓯᒃᓯᒪᔾᔪᑎᒃᓴᒧᑦ ᖃᐅᒪᔫᑉ ᐅᐊᔭᖁᑎᖏᒍᑦ 

ᐱᔭᒃᓴᓕᐊᖓ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑭᒡᒐᖅᑐᖅᑕᒃᑲ ᑖᒃᑯᐊᓗ ᐃᑎᐊᓂᑦᑐᑦ ᑐᙵᓱᒋᑦᓯ.  

 

ᐅᖃᖅᑎᑦᑎᔩ, ᐊᐱᖅᓱᕈᒪᔭᕋ ᑖᓐᓇ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐱᖁᑎᕐᔪᐊᓕᕆᔨᒃᑯᑦ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒋᔭᒃᑲ, ᐅᖃᖅᑎᑦᑎᔩ, ᕿᑭᖅᑖᓗᒻᒥᑦ ᑭᕙᓪᓕᕐᒧᑦ ᐊᓕᒎᔭᒃᑯᑦ ᐅᐊᔭᓕᐅᕐᓂᖅ.  

 

ᐅᑭᐅᖅ ᐱᒋᐊᓵᕐᓂᖓᓂ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᑲᓇᑕᒥ ᓈᓚᐅᓯᕆᔨᒃᑯᑦ ᑕᓚᕖᓴᓕᕆᔨᒃᑯᑦ ᑐᓴᖅᑐᓕᕐᔨᒃᑯᑦ 

ᐊᖏᖅᑐᑎᒃ ᐱᓕᕆᐊᔅᓴᐅᓂᐊᖅᑐᒥᒃ, ᐊᒻᒪ ᐸᕐᓇᐅᑕᐅᔪᒥᒃ ᐊᓕᒎᔭᒃᑯᑦ ᑲᓱᕈᑎᐅᒍᒫᖅᑐᖅ ᓄᓇᕗᑦ ᓄᓇᓕᖏᓐᓂ, 

ᓴᓪᓕᖅ ᐱᖃᓯᐅᑦᑐᒍ. ᐊᖓᔪᖅᑳᖅ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᓂᖓᓂ ᑕᒪᓐᓇ ᕿᑭᖅᑖᓗᒻᒥ-ᑭᕙᓪᓕᕐᒧᑦ 

ᐅᐊᔭᓕᕆᓂᐅᔪᖅ. ᖁᔭᓐᓇᒦᒃ, ᐅᖃᖅᑏ.  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᐃᖏᕐᕋᔪᓕᕐᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ.  

 

ᐊᖏᖅᑕᐅᓚᐅᖅᑎᓪᓗᒍ ᑕᐃᑲᙵ ᑮᓇᐅᔭᖃᖅᑎᑦᑎᔪᔅᓴᓂ, ᑖᓐᓇ ᓴᓇᒪᓂᔅᓴᖓᓄᑦ ᐊᒻᒪᓗ ᓴᓇᔭᐅᓂᔅᓴᖓᔪᑦ. 

ᒪᓂᒪᑎᑦᑎᓯᒪᓕᖅᑐᒍ ᒪᑐᓚᐅᖅᑐᓂᓪᓗ ᐄᐳᕈ 22, 2025-ᒥ, ᑳᓐᑐᕌᓪᓗ ᑐᓂᔭᐅᓯᒪᓕᖅᓱᓂ 

ᐃᖅᑲᓇᐃᔮᖑᕙᓪᓕᐊᓕᖅᐳ ᑕᕝᕙ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᔪᓚᐃᒥ ᐅᑭᐅᖅ ᒥᓂᔅᑕ 

ᒪᓂᒪᑎᑦᑎᓚᐅᕐᒪᑦ ᐱᔭᔅᓴᒥᒃ ᐸᕐᓇᐅᑎᔅᓴᒧᑦ ᓴᓇᒪᓂᔅᓴᖓᓄᑦ ᑭᕙᓪᓕᕐᒥ ᕿᑭᖅᑖᓗᒻᒧᑦ ᐊᓕᒎᔭᒃᑯᑦ ᐅᐊᔭᔅᓴᒥᒃ.  

 

ᐅᖃᖅᑲᐅᒐᒪ ᐊᐱᖅᑯᑎᓐᓂᒃ, ᑖᒃᑯᐊ ᑎᓴᒪᑦ ᓄᓇᓖᑦ ᐱᖃᓯᐅᔾᔭᐅᔪᒫᕐᒪᑕ ᐃᓚᒋᐊᖃᓯᐅᑦᑐᒍ ᓴᓪᓕᖅ, 

ᓂᕈᐊᖅᑎᖁᑎᒃᑲ ᖁᕕᐊᓪᓚᕆᑉᐳᑦ ᐊᑐᐃᓐᓇᖃᕈᓐᓇᓛᓕᕐᒪᑕ ᖃᕆᑕᐅᔭᒃᑯᑦ ᐊᓕᒎᔭᒃᑰᖅᑐᒥᒃ ᐊᖑᒪᓕᕐᓗᑎ 

ᑲᓇᑕᒥᐅᑕᓂ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐸᕐᓇᐅᑎᖃᕐᒪᖔᑕ ᒐᕙᒪᒃᑯᑦ ᑖᓐᓇ ᐃᓚᔭᐅᒃᑲᓐᓂᕋᔭᖁᓪᓗᒍ 

ᐊᓕᒎᔭᒃᑯᑦ ᐊᐅᔭᖃᖅᑎᑦᑎᓂᖅ, ᓇᐅᔮᑦ ᐃᓚᒋᓗᒍ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒥᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᕙᓪᓕᕐᒥ ᕿᑭᖅᑖᓗᒻᒧᑦ ᐊᓕᒎᔭᒃᑯᑦ ᑲᓲᒪᓂᖅ 

ᐊᑑᑎᖃᓪᓚᕆᓐᓂᐊᕐᒪᑦ ᓄᓇᕗᒻᒥᐅᓄᑦ. ᑖᒃᑯᐊ ᐱᓗᐊᖅᑐᒥᒃ ᓇᓗᓇᐃᖅᑕᐅᓯᒪᔪᑦ ᓄᓇᓖᑦ ᑕᒪᑐᒧᖓ 

ᐱᓕᕆᐊᔅᓴᒧᑦ ᑖᓐᓇ ᓯᕗᓪᓕᖅᐹᕆᓚᖓᒻᒪᒍ, ᑕᐅᑐᑉᐸᓪᓕᐊᔭᑦᑎᓐᓂᒃ ᐊᓯᖏᑦ ᓄᓇᓖᑦ 

ᕿᒥᕐᕈᕙᓪᓕᐊᓕᕐᒥᔭᕗᑦᑕᐅᖅ ᓲᕐᓗ ᑲᓱᖃᓯᐅᑎᓕᖅᑭᒍᓐᓇᓕᕐᓗᑎ ᐱᔨᑦᑎᕋᐅᑏᑦ ᐊᒻᒪᓗ 

ᑐᙵᕕᔅᓴᐅᑦᑎᐊᕈᓐᓇᕐᓗᑎ ᑲᓱᖅᓯᒪᓂᖓ ᐊᓕᒎᔭᒃᑯᑦ.  

 

ᓇᐅᔮᒧᓪᓕ ᐱᓗᐊᖅᑐᖅ, ᐅᓪᓗᖅᓯᐅᑎᒥ ᑐᕌᒐᒥᒃ ᐱᑕᖃᙱᑕᐃᓐᓇᕋᒪ ᐱᖃᕈᒫᕐᓂᐊᖅᑑᒐᓗᐊᖅ ᓄᓇᓕᖓ, 

ᑭᓯᐊᓂ, ᓯᕗᓪᓕᖅᐹᕐᒥ ᑲᓱᖅᓯᒪᓂᖅ ᓄᓇᕗᒻᒧᑦ ᓯᕗᓪᓕᐅᑎᒻᒪᑦ ᐃᑲᓂᒃᑲᓐᓂᖅ ᓄᓇᓖᑦ 

ᑕᐅᑐᑦᑕᐅᕙᓪᓕᐊᓕᕈᒫᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ. ᐅᖃᖅᑎᑦᑎᔩ. ᑖᓐᓇ ᓂᕆᐅᓇᕋᓗᐊᖅᐳᖅ ᓄᓇᕗᒻᒥᐅᓄᑦ ᑕᒪᕋᒥ ᓄᓇᓖᑦ ᐱᖁᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᔮᓄᐊᓕ 2024-ᒥ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᑲᓇᑕᒥ ᓈᓚᐅᓯᕆᔨᑦ ᑕᓚᕖᓴᓕᕆᔨᑦ 

ᑐᓴᐅᑎᓕᕆᔨᒃᑯᑦ ᑲᒥᓯᓇᖏᑦ ᒪᓕᒋᐊᖃᖅᑐᓂ ᐋᖅᑭᑦᑎᓗᑎ ᐊᖏᕈᑎᖃᓚᐅᖅᐳᐃᑦ $272.0-ᒥᓕᐊᑦ ᑮᓇᐅᔭᓂᑦ 

ᑮᓇᐅᔭᖅᑐᕈᑕᐅᓂᐊᖅᑐᒥᒃ ᑭᕙᓪᓕᕐᒥ ᕿᑭᖅᑖᓗᒻᒧᑦ ᐊᓕᒎᔭᕐᒥᒃ. ᑖᓐᓇ ᐃᑲᔪᖅᓱᖅᑕᐅᔪᖅ ᓄᓇᕗᑦ 

ᑐᙵᕕᒃᑯᓐᓄᑦ ᐊᖏᖅᑕᐅᒐᔭᕈᓂᒃ ᑮᓇᐅᔭᐃᑦ ᑖᒃᑯᐊ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᐊᕕᑦᑐᖅᓯᒪᔪᐃᓪᓗ ᐱᖓᓱᓂᒃ ᐃᓄᐃᑦ 

ᑲᑐᔾᔨᖃᑎᒌᖏᑦ ᖃᓄᖅ ᐃᓚᐅᑎᒋᒻᒪᖔᑕ ᑭᕙᓪᓕᕐᒥ ᕿᑭᖅᑖᓗᒻᒧᑦ ᑲᓲᒪᑎᑦᑎᒐᓱᒍᒫᕐᓂᐅᔪᖅ ᐊᓕᒎᔭᒃᑯᑦ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒥᓪᓗ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᓕᖅᑐᖅ) ᐅᖃᖅᑎ, ᐱᓕᕆᕝᕕᕗᑦ ᑮᓇᐅᔭᐃᑦ 

ᐊᑖᓂ ᐱᓇᓱᔅᓴᐃᓇᖅᐳᒍᑦ, ᐊᑭᑦᑐᕈᓐᓇᐅᑏᑦ ᑕᕝᕙᐅᒍᓐᓇᕐᒥᒻᒪᑕ. ᓇᐅᑦᑎᖅᓱᔅᓴᐃᓐᓇᖅᑕᕗᑦ 

ᕿᒥᕐᕈᔭᐅᔅᓴᐃᓐᓇᖅᑐᓂᓗ ᓯᕗᒧᐊᕈᔾᔭᐅᕙᓪᓕᐊᓂᖓ.  

 

ᑕᒪᒃᑯᐊᓕ ᑲᑐᑎᖃᑎᖃᕐᓂᖅ ᐃᓄᐃᑦ ᑎᒥᖁᑎᖏᓐᓂᒃ, ᓱᓕ ᑕᒪᓐᓇ ᐋᖅᑭᑦᑕᐅᒍᒫᕐᓂᐊᖅᑐᖅ. 

ᐅᖃᖃᑎᒌᔅᓴᐃᓐᓇᖅᐳᒍᑦᑕᐅᖅ ᓱᓕ ᑐᔅᓯᕋᕈᑎᐅᓯᒪᓂᖓ ᓄᓇᕗᑦ ᑐᙵᕕᒃᑯᑦ ᐱᖁᑎᖃᖃᑕᐅᒐᔭᕐᓗᑎᓪᓗ 

ᑕᒪᑐᒧᖓ ᐱᓕᕆᐊᔅᓴᒧᑦ, ᑕᒪᓐᓇ ᐅᖃᖃᑎᒌᓐᓂᖅ ᑲᔪᓯᔅᓴᐃᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ ᐊᑎᒨᕐᓚᐅᙱᓂᓐᓂᑦ ᓄᖅᑲᑲᐃᓐᓇᕐᓗᖓ. ᐃᓕᑕᖅᓯᒍᒪᓪᓗᒐ ᑖᒃᑯᐊ 

ᑕᕐᕆᔮᓕᐅᖅᑕᐅᓚᐅᖅᑐᑦ ᐊᒻᒪᓗ ᑖᕐᕇᔮᓕᐅᖅᑏᑦ “ᐅᐃᒃᓴᕆᙱᑕᕋ”. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑐᕌᓐᑐᒦᖔᖅᑐᑦ ᑕᕐᕆᔭᐅᓯᓕᕆᓂᐅᔪᒥᒃ ᑐᕌᓐᑐᒥ ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᑦᑎᓐᓄᑦ 

ᐅᑎᓕᕐᒥᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1396 - 6(2): ᐅᖅᓱᐋᓗᒃᓴᓕᕆᔨᒃᑯᑦ ᐊᒡᒍᖅᓯᒪᔭᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᑉᓗᒃᑰᑦᓯᐊᖅᐸᒃᑲ ᐅᑉᓗᒃᑰᑦᓯᐊᖅᐸᑉᓯ, ᐊᖃᒍᑦ ᓄᖅᑲᖓᑦᓯᐊᕐᓗᓯ 

ᓇᒨᕐᓇᔮᕐᓂᐊᖅᐳᓯ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᐊᐱᕆᒍᒪᔭᕋ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᐊᒻᒪ 

ᐱᔾᔪᑎᖃᖅᑐᓂᑦ ᐅᖅᓱᐊᓗᓕᕆᔨᒃᑯᖏᓐᓂ. ᒥᓂᔅᑕᓗ ᐅᕙᒍᒃ ᑲᑎᒪᑐᐃᓐᓇᕐᓂᕐᒥᑦ ᐅᖃᖃᑎᒌᖃᑦᑕᖅᓯᒪᒐᓐᓄ 

ᐱᓪᓗᒍ ᐳᓪᓚᓂ ᐊᖏᔫᑎᓂᑦ ᑎᑭᑎᑦᑎᔪᖃᕈᓐᓇᕐᒪᖔᖅ.  

 

ᐅᖅᓱᐊᓗᖃᕐᕕᖓ ᓴᓇᔭᐅᓛᖅᑳ, ᐊᒻᒪᓗ ᐳᓪᓚᕐᓂᑦ ᓂᐅᕕᐊᔅᓴᖃᕐᕕᔅᓴᐅᒍᓐᓇᓛᖅᑳ 100 ᐸᐅᓐᓂ, 40 ᐸᐅᓐ, 20 

ᐸᐅᓐᓂᑦ ᐳᓪᓚᕐᓂᑦ? ᑖᒃᑯᐊ ᐃᓚᓕᐅᔾᔭᐅᒍᓐᓇᖅᑳᑦ ᐱᓕᕆᐊᖑᓂᐊᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᐅᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᒥ 

ᐅᖅᓱᐊᓗᖃᐅᑎᖃᕐᕕᓕᕆᓕᐅᖅᑕᐅᓂᖓ, ᓂᔅᓴᖓ, ᒪᓕᒐᓕᐅᖅᑎᐅᖃᑎᒪ ᓄᓇᖓᓕᓂ ᓱᓕ ᐱᓕᕆᐊᖃᖅᑐᒍᑦ 

ᑖᔅᓱᒥᖓ ᑲᑎᑎᕆᒐᓱᑦᑐᑕ, ᐊᒻᒪ ᐊᓯᔾᔨᕐᓂᐊᕈᑦᑎᒍᑦ ᖃᓄᑎᒋᐅᓛᕐᓂᖓ ᖃᓄᑎᒋ ᐊᖏᓛᕐᓂᐊᕐᓂᖓ 

ᐃᓱᒪᔅᓴᖅᓯᐅᕈᑕᐅᑦᑎᐊᕆᐊᖃᓛᕐᖓᑦ ᐊᒻᒪ ᐱᓕᕆᔨᒃᑲ ᐃᖅᑲᓇᐃᔭᖅᑎᒃᑲ ᑕᐃᒪᓕᐅᖁᒋᐊᖃᕋᔭᕋᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᓕᐅᑎᔭᐅᖁᓇᓪᓚᕆᑦᑑᒐᓗᐊᖅ ᐊᔾᔨᒋᐸᓗᑐᐃᓐᓇᕆᒻᒪᒍ 

ᓱᐴᔫᖅᐅᑏᑦ ᓂᐅᕕᐊᔅᓴᐅᖃᑦᑕᖅᑐᐃᑦ ᐅᖅᓱᐊᓗᓕᕆᔨᒃᑯᓐᓄᑦ ᓂᐅᕕᐊᔅᓴᐅᖃᑦᑕᕐᖓᑕ ᓄᓇᓕᓕᒫᓂᒃ. 

 

ᐅᖃᖅᑏ, ᓄᓇᕗᒻᒥᐅᑦ ᐃᓚᖏᑦ ᐳᓪᓚᒨᖅᑐᓂᑦ ᓱᐴᔫᓂᑦ ᐱᐅᔅᓴᓂᖅᓴᐅᒻᒪᑕ ᓱᐴᔫᖅᓯᐅᑎᒨᙱᑦᑐᓂᑦ, 

ᓄᓇᕗᒻᒥᐅᑕᐃᑦ ᐱᒍᒪᔭᖏᓐᓂᑦ ᐱᑎᑦᑎᖃᑦᑕᕆᐊᖃᕐᖓᑕ. ᑕᑯᙱᑎᐊᕋᒪ ᐊᓯᔾᔨᖅᑕᐅᕆᐊᖃᕋᔭᓗᐊᖅᑑᔮᙱᒻᒪᑦ, 

ᑐᖅᑯᖅᑕᐅᕕᔅᓴᖏᓐᓂᑦ ᒪᕐᕉᓐᓂᒃ ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑏᓐᓂᒃ ᐱᒋᐊᖃᑐᐃᓐᓇᕋᔭᖅᑐᖅ. 

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐊᐱᕆᒃᑲᓂᕐᓚᒍ: ᐊᕐᕕᐊᓄᓇ ᐆᑦᑐᕋᕐᕕᐅᒍᓐᓇᖅᑳ ᐊᖏᔫᑏᑦ ᐳᓪᓚᓂᑦ ᓂᐅᕕᐊᔅᓴᓴᖃᑦᑕᓂᕐᒧᑦ 

ᓂᕈᐊᖅᑎᒋᓯᒪᔭᒃᑲ ᐅᖃᖃᖅᑕᕐᖓᑕ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᒎᖅ ᐳᓪᓚᓂᑦ ᐊᑐᖃᑦᑕᖅᑐᐃᑦ, ᐊᕐᕕᐊᑦ 

ᐆᑦᑐᕋᕐᕕᐅᑉᐸᑦ ᐊᕐᕌᒍᓛᖅᑐᒥᑦ ᐊᐱᕆᔪᖓ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᓗ 

ᐅᖃᖃᑎᒌᖃᑦᑕᖅᑐᓄ ᑖᓐᓇ ᐊᕐᕕᐊᑦ ᐆᑦᑐᕋᐅᑎᐅᒍᓐᓇᕐᒪᖔᖅ ᑕᑯᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓂᐊᕐᓂᕋᓪᓚᕆᓐᓂᖅᓴᐅᖁᔭᕋᓗᐊᕋ ᐊᕐᕌᒎᒃ ᒪᕐᕉᒃ ᐊᓂᒍᓕᕐᖓᑕ 

ᐊᕐᕕᐊᑦ ᐅᑦᑑᕋᐅᑕᐅᓛᕐᓗᓂ ᐅᖃᖅᑐᖃᓚᐅᖅᓯᒪᒻᒪᑦ, ᐊᕐᕌᒎᒃ ᒪᕐᕉᓕᕐᖓᑎᒃ. ᐊᕐᕕᐊᒥᐅᓪᓗ ᕿᓄᐃᓵᑦᑎᐊᖅᑐᑎᒃ 

ᐅᑕᖅᑭᑎᐊᖅᓯᒪᒻᒪᑕ, ᐅᕙᖓᓗ, ᒥᓂᔅᑕ ᐅᖃᓪᓚᕆᒍᓐᓇᖅᑳ ᐃᓱᒪᖅᓴᓯᐅᕈᑕᐅᑐᐃᓐᓇᔾᔮᓛᖏᓪᓗᓂ 

ᓯᕗᓪᓕᐅᖃᑕᐅᑎᑕᐅᖔᓪᓚᕆᓛᕐᓗᓂ ᐊᕐᕕᐊᓂ ᐆᑦᑑᕋᐅᑎᐅᓗᓂ ᐳᓪᓚᐅᔭᕐᓂᑦ ᓂᐅᕕᔅᓴᐊᖃᖃᑦᑕᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᖃᒃᑲᓐᓂᕐᓗᖓᐃᓛᒃ 

ᓂᐅᕕᕈᒪᔪᖅᑕᖃᕋᐃᑉᐸᑦ ᓇᒻᒥᓂᖃᐅᑎᓖᑦ ᓂᐅᕕᐊᔅᓴᖃᖅᐸᒌᕐᖓᑕ ᐳᓪᓚᐅᔭᕐᓂᑦ, ᑕᐃᒃᑯᐊᓗ 

ᐊᑦᑐᓗᐊᕈᒪᙱᓇᑦᑎᒍᑦ. ᐊᔾᔨᒌᙱᑦᑐᓂᑦ ᓇᓖᕌᕋᔅᓴᓂᑦ ᕿᒥᕐᕈᒍᓐᓇᖅᑐᒍᑦ, ᑖᓐᓇ ᐸᕐᓇᐅᑎᒧᑦ 

ᐃᓚᓕᐅᔾᔭᐅᒍᓐᓇᕐᒪᖔᖅ ᐃᓱᒪᒋᔭᐅᒋᐊᕈᓐᓇᖅᑐᖅ.  

 

ᓄᓇᓖᑦᑕᐅᖅ ᐊᓯᖏᑦ ᐊᕐᖕᕕᐊᑦ ᖃᓂᒋᔭᕈᓗᐊᓃᑦᑐᐃᑦ ᓂᐅᕕᐊᔅᓴᖃᖃᑦᑕᕐᖓᑕ. ᑖᓐᓇ 

ᕿᒥᕐᕈᐊᑦᑎᐊᓪᓚᕆᓛᖅᑲᕗᑦ, ᒪᓕᒐᓕᐅᖅᑎᐅᖃᑎᒐᐅᓇ ᑖᔅᓱᒥᖓ ᓂᓪᓕᐊᔾᔪᑎᖃᓪᓚᕆᑦᑐᐊᓘᖃᑦᑕᖅᓯᒪᒻᒪᑦ 

ᓯᕗᓪᓕᐅᑎᑕᐅᒍᓐᓇᕐᒪᖔᕐᓗᓂ ᐊᐱᕆᓪᓗᓂ. ᐱᒋᐊᖃᕐᓂᖅᐹᑦ ᓯᕗᓪᓕᐅᒐᔭᕐᒥᒻᒪᑕ ᑭᓱᑐᐃᓐᓇᕐᓂᑦ, 

ᖃᐅᔨᒋᐊᖅᑳᓚᐅᕐᓗᑕ ᖃᓄᑎᒋᑦ ᐳᓪᓚᐅᔭᕐᓂᑦ ᐊᑐᖅᑐᖃᖅᐸᒻᒪᖔᖅ ᓄᓇᕗᓕᒫᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1397 - 6(2): ᐃᒥᓕᕆᔾᔪᑎᒧᑦ ᐱᖁᑎᔾᔪᐋᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᒻᒥᔪᐃᑦ ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᕗᑦ ᒐᕙᒪᖓ ᒫᓐᓇᕈᓗᒃ 

ᑎᖅᑎᑦᑎᑦᑎᒋᐊᖃᕐᓂᕋᐃᓚᐅᕐᒥᒻᒪᑕ ᐅᖃᐅᔾᔨᒋᐊᖅᑐᑎᒃ ᐃᓪᓗᓕᒑᕐᔪᒻᒥᐅᑕᕐᓂᑦ. ᐅᖃᐅᔾᔨᒋᐊᕈᑎᒃ 

ᐃᒪᐃᓕᖓᓚᐅᕐᖓᑦ ᐅᖃᓕᒫᕐᓗᒋᑦ,  

 

“ᑖᓐᓇ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒧᑦ ᐱᓕᕆᐊᕆᔭᕗᑦ, ᐊᒻᒪ ᐃᒥᖅᑕᕐᕕᖓᓗ 

ᖃᐅᔨᓴᖅᑕᐅᑦᑎᐊᙱᓗᐊᖃᑦᑕᕐᖓᑦ”. 

 

ᐅᖃᖅᑏ, ᐊᑦᑕᓇᙱᑦᑐᒥᑦ ᐃᒥᕋᔅᓴᖃᕐᓂᖅ ᐊᓯᐊᒎᕐᕕᕋᓂ ᐱᖃᕆᐊᖃᕐᖓᑕ ᓄᓇᕗᒻᒥᐅᓕᒫᑦ 

ᐃᒥᕋᔅᓴᑦᑎᐊᕙᐅᔪᓂᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖ ᐱᓕᕆᒋᐊᕐᓂᐊᕐᒪᖔᑦ ᐱᓕᕆᕕᒋᔭᖓ, 

ᐱᓕᕆᖃᑎᖃᕐᓗᑎᒃ ᕼᐋᒻᒪᓚᒃᑯᖏᓐᓂᒃ ᐃᓪᓗᓕᒑᕐᔫᑉ, ᑖᒃᑯᓂᖓ ᐋᖅᑭᒋᐊᖅᓯᒐᓱᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᑯᓐᓄᓪᓗ ᓄᓇᕗᒻᒥ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᓱᓕ ᐃᑲᔪᖅᓰᒐᓱᐊᖏᓐᓇᖃᑦᑕᖅᑐ 

ᑕᖅᑲᒃᑯᓂᖓ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐅᖃᐅᔾᔭᐅᒋᐊᕋᐃᒐᑦᑕ ᐃᒥᖅᑕᐅᓲᑦ ᐃᒦᑦ ᒪᓕᒐᖏᓐᓂᑦ 

ᒪᓕᑦᑎᐊᕈᓐᓃᕋᐃᑉᐸᑕ. 

 

ᐊᑐᓕᖅᑎᑦᑎᓯᒪᔪᒍᑦ ᑕᖅᑭᑕᒫᕐᓗ ᐱᓕᕆᕕᕗᑦ ᖃᐅᔨᑕᒫᖅ ᐃᒥᕐᓂᑦ ᖃᐅᔨᓴᖅᑕᐅᑎᑦᑎᕙᑦᑐᑦ 

ᐃᓱᙱᒃᑲᓗᐊᕐᒪᖔᑕ, ᐊᒻᒪ ᐃᒥᑦᑎᐊᕙᐅᒐᓗᐊᕐᒪᖔᑕ, ᐊᒻᒪᓗ ᑕᖅᑭᑕᒫᑦ ᑐᖁᕋᐃᔾᔪᑎᓂᑦᑕᐅᖅ 

ᖃᐅᔨᒋᐊᖅᐸᒻᒥᔪᐃᑦ. ᐊᒻᒪᓗᑦᑕᐅᖅ, ᐊᓇᕐᒥᖔᖅᑐᓂᑦ ᖁᐱᕐᕈᖃᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᑎᑦᑎᕙᑦᑐᑎᒃ 

ᐃᒥᖅᑕᐅᖃᑦᑕᖅᑐᓂᑦ. ᐃᒥᖅᑕᕐᕕᓕᒫᑦ ᑕᐃᒪᐃᑦᑐᒃᑰᕆᐊᖃᖅᐸᑦᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐊᓘᒻᒪᓂᓛᑦ ᓄᓇᓕᓕᒫᑦᑎᐊᖅ ᐃᒥᕐᒥᑦ 

ᓴᓗᒻᒪᖅᓴᐃᕕᖃᖅᑲᑕ, ᐊᐅᓚᑦᑎᐊᓲᓂᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᑦ ᐊᑭᑐᔪᖅᑐᖅᑐᓂᑦ 

ᐋᖅᑭᒋᐊᕆᔾᔪᑎᓂᑦ ᓄᓇᓕᐅᑉ ᐃᒥᖅᑕᕐᕕᖓᓄᑦ ᐸᕐᓇᐅᑎᖃᖅᑲᑦ, ᐸᕐᓇᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᕐᓕᕆᔨᒃᑯᓐᓄᓪᓗ ᓄᓇᕗᒻᒥ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᓄᑖᕈᕆᐊᔅᓯᒐᓱᓐᓂᐅᓴᔪᖅ, ᐊᒻᒪ 

ᓄᑖᓂ ᐃᒥᕐᒧᑦ ᓴᓗᒻᒪᖅᓴᐃᔾᔪᑎᓂᑦ ᐋᖅᑭᑦᑎᕆᓛᕐᓗᑎᑦ ᓄᓇᕗᒻᒥ, ᓄᓇᕗᓕᒫᒥ. ᑖᒃᑯᐊ ᐃᓪᓗᓕᒑᕐᔪᒻᒥᐅᑦ 

ᐱᓕᕆᖃᑎᒌᓐᓇᕐᓂᐊᖅᑕᕗᑦ ᓯᕗᓪᓕᐅᑎᑕᐅᒐᓱᓐᓂᖏᓐᓂᓪᓗ. 

 

ᐊᑐᖃᑦᑕᕋᑦᑕ, ᐅᖃᖅᑏ, $100,000,000−ᒥᓕᐊᒐᓛᓗᓐᓂᑦ ᑮᓇᐅᔭᓂᑦ ᒐᕙᒪᑐᖃᒃᑯᑦ ᑮᓇᐅᔭᓂᑦ ᑖᔅᓱᒧᖓ 

ᑐᕌᖓᒋᐊᓕᓐᓂᑦ. ᐊᒻᒪᑦᑕᐅᖅ ᐊᖏᖅᑕᐅᔪᖃᖃᑦᑕᖅᓯᒪᒋᓪᓗᓂ ᐊᕐᕌᒍᓂ ᐊᓂᒍᖅᓯᒪᔪᓂᑦ, ᐄ, 

ᑕᐃᒪᐃᒍᓐᓇᕈᓘᔭᖅᓯᒪᒐᓗᐊᖅᑐᒍᓂᓛᒃ. ᑮᓇᐅᔭᓂᑦ ᑕᕝᕗᖓ ᐃᓕᖅᑲᐃᕕᐅᑲᓐᓂᕆᐊᖃᓛᖅᑐᑦ 

ᓯᕗᓂᕆᓛᖅᑕᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐱᒻᒪᕆᐊᓘᒻᒪᑦ ᑕᒪᒃᑯᐊ ᕼᐋᒻᒪᓚᒃᑯᓐᓂᑦ ᐃᖅᑲᓇᐃᔭᖅᑎᕗᑦ 

ᐊᔅᓱᕈᖅᑐᐊᓘᖃᑦᑕᖅᑐᐃᑦ ᐃᓕᓐᓂᐊᖅᑎᐅᑕᖃᑦᑕᕆᐊᖃᕐᖓᑕ, ᐊᒻᒪᓗ ᐃᒥᕐᒥᑦ ᖃᐅᔨᓴᖃᑦᑕᕋᓗᐊᕐᒪᖔᑕ 

ᖃᐅᔨᒪᔭᐅᔭᕆᐊᓖᑦ. ᒥᓂᔅᑕ ᐅᖃᕈᓐᓇᖅᑲ ᖃᓄᖅ ᐱᓕᕆᖃᑎᖃᕐᒪᖔᖅ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᓐᓂᑦ, 

ᐊᒻᒪᓗ ᕼᐋᒻᒪᓚᒃᑯᓐᓂᑦ ᐃᓕᓐᓂᐊᖅᑎᑦᑎᖃᑦᑕᓲᓂᑦ ᐃᓕᓐᓂᐊᖅᑎᑕᐅᑎᑦᑎᓛᕐᓗᑎᑦ ᓄᓇᕗᑦ 

ᕼᐋᒻᒪᓚᓕᒫᑦᑎᐊᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐊᖏᖃᑎᒋᔭᕋ ᐃᒥᖅᑕᕕᒻᒥ ᐊᐅᓚᑦᑎᔩᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᓲᖑᒻᒪᑕ ᐊᒻᒪ ᐸᐃᑉᐹᖅᑖᕐᓗᑎᑦ ᐃᓕᓴᕆᔭᐅᔾᔪᒻᒥ ᐊᐅᓚᑦᑎᒍᓐᓇᖅᓯᓂᕐᒧᑦ 

ᐃᒥᖅᑕᕕᓐᓂᑦ.  

 

ᑕᒪᒃᑯᐊᓗ ᐱᔭᕆᐊᑐᓕᖅᐸᓪᓕᐊᑐᐃᓐᓇᕐᖓᑕᐃᓛᒃ ᐊᐅᓚᒋᐊᖏᑕ, ᖃᓂᔅᓴᖅᑐᑕ ᐱᓕᕆᖃᑎᖃᖅᐸᑦᑐᒍᑦ 

ᑲᑐᔾᔨᖃᑎᒌᓲᑦᑎᓐᓂᑦ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᓐᓂᒃ. ᐃᓚᖏᓂᓛᒃ ᐃᒥᕐᓄᑦ ᓴᓗᒪᖅᓴᐃᔾᔪᑏᑦ ᕼᐋᒻᒪᓚᓄᑦ 

ᐱᒋᔭᐅᖃᑦᑕᕐᖓᑕ, ᐃᓚᖏᓪᓗᑦᑕᐅᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ ᓇᒻᒥᓂᕆᔭᐅᓪᓗᑎᒃ.  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᒫᓐᓇ ᐅᐱᕐᖓᔅᓵᖑᓚᐅᖅᑐᖅ ᒫᑦᓯᒥ ᔫᓂᒧᑦ 2025 ᐊᕕᑦᑐᖅᓯᒪᔪᓂᑦ ᒥᑭᔫᑎᓂᑦ ᐊᐅᓚᐅᑎᓂᑦ 

ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑎᑦᑎᔪᖃᓚᐅᖅᑐᖅ ᐃᖃᓗᓐᓂ, ᑲᖏᖅᓯᓂᕐᒥᑦ, ᐃᖃᓗᒃᑑᑦᑎᐊᕐᒥᓗ, ᐊᒻᒪᑦᑕᐅᖅ 18 

ᓄᓇᓕᓐᓃᖔᖅᑐᐃᑦ ᐃᓕᓐᓂᐊᕆᐊᖃᑕᐅᓯᒪᓚᐅᖅᑐᐃᑦ ᐅᕙᖓ ᐱᓕᕆᕕᖓᓄᑦ ᐃᓕᓐᓂᐊᖅᑎᑕᐅᓪᓗᑎᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑎᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1398 - 6(2): ᑲᖏᖅᑐᒑᐱᐅᑉ ᐊᒃᑕᕐᕕᖓᓂ ᐃᓗᐃᑦᑑᑎᓂᒃ ᑲᒪᒋᔭᐅᔾᔪᓯᖓᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓛᓴᒃᑰᕆᕙᒃᑲᓗ ᑭᒡᒐᑐᖅᑕᒃᑲ, ᓄᓇᕗᒻᒥᐅᓪᓗ.  

 

ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᖓ ᐃᖏᕐᕋᔪᓕᕆᔨᒃᑯᑦ, ᐊᑭᑐᔪᓄᓪᓗ ᐱᓕᕆᔨᐅᖃᑦᑕᖅᑐᓄᑦ 

ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᖅ ᖃᐅᔨᒪᒻᒪᑦ ᑖᓐᓇ ᒥᓂᔅᑕ, ᐊᒻᒪᑦᑕᐅᖅ 

ᐱᒻᒪᕆᐅᑎᑦᑎᖃᑦᑕᕐᓂᕆᓚᕆᖃᑕᐅᓂᕆᕙᑦᑕᕋ ᑕᒪᓐᓇ ᐋᖅᑭᔅᓯᒪᑦᑎᐊᕆᐊᖃᕐᓂᖅ ᓄᓇᓕᓐᓂᑦ ᐊᒻᒪ 

ᓴᓗᒪᔭᕆᐊᖃᕐᓂᖅ ᓄᓇᓕᓐᓂᑦ.  

 

ᓴᓗᒪᐃᑦᑐᐊᓗᑐᐃᓐᓇᐅᖏᓪᓗᓂ ᐃᓂᓪᓚᔅᓯᒪᔪᒥᑦ ᐱᒻᒪᕆᐅᑎᑦᑎᓪᓚᕆᒻᒥᒐᒪ. ᑕᐃᒪᐃᓐᓂᑯᖓᓄᑦ 

ᓇᖏᖅᓯᔾᔪᑎᖃᖅᑐᖓ ᐅᖃᖅᑏ, ᐱᔾᔪᑎᒋᓪᓗᒍ ᑕᒪᓐᓇ ᑐᔅᓯᕋᐅᑕᐅᓯᒪᔪᖅ ᐸᕐᓇᒍᑎ ᑕᕝᕙᓂ ᐋᒡᒌᔅᓯᐅᓚᐅᖅᑐᖅ 

ᑕᖅᑭᕆᓚᐅᖅᑕᑎᓐᓂ, ᐋᖅᑭᒋᐊᕈᑎᒥ ᐱᑕᖃᖅᓯᒪᒻᒪᑦ ᑲᖏᖅᑐᒑᐱᓪᓗ ᒫᓐᓇ, ᒫᓐᓇᐅᔪᒥᑦ ᐅᐊᑦᑕᑯᒃᑯᕕᖓ 

ᐊᑦᑕᒃᑯᑯᕕᖓ ᐱᔾᔪᑎᒋᓪᓗᒍ. 

 

ᐅᖃᖅᑏ, ᑕᒪᓐᓇ ᐸᕐᓇᑕᐅᓯᒪᔪᖅ ᒪᑐᓂᖃᕐᓂᐊᕐᒪᑦ ᐅᓪᓗᑐᐃᓐᓇᐅᓛᖅᑐᒥᑦ ᐱᓇᓱᐊᕈᓯᐅᓛᖅᖅᑐ, 

ᐱᓇᓱᐊᕈᓯᓪᓗᑐᐃᓐᓇᐅᓕᖅᑐᓂ. 

 

ᑕᐃᒪᓐᓂᑯᖓᓄᑦ, ᒥᓂᔅᑕ ᓇᓗᓇᐃᕈᓐᓇᖅᐸ ᐅᕙᓐᓄᑦ ᑖᓐᓇ ᐱᓕᕆᕕᒋᔭᖓ ᑕᕝᕗᖓ ᑐᕌᖅᑐᒥᑦ ᕼᐋᒻᒪᓚᖏᑕ 

ᑲᖏᖅᑐᒑᐱᐅᑉ ᖃᐅᔨᒪᑎᑕᐅᑦᑎᐊᕐᒪᖔᑕ ᐱᓕᕆᐊᖑᔪᐃᓪᓗ ᑕᒪᓐᓇ ᐃᖏᕐᕋᓂᕆᔭᖓ, ᐱᒻᒪᕆᐅᓂᕆᔭᖓ 

ᐱᔾᔪᑎᒋᓪᓗᒍ ᑲᔪᓯᓂᖃᑦᑎᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ 

ᑲᖏᖅᑐᒑᐱᒻᒥ ᐊᑦᑕᑰᖃᕐᕕᐅᑉ ᒥᑦᓵᓄᑦ ᐅᖃᐅᓯᖃᖅᑰᕐᒪᑦ, ᐊᒻᒪ ᑐᑭᓯᐅᒪᔭᓐᓂᒃ ᑕᐃᒃᑯᐊ 

Bundles−ᖑᓂᕋᖅᑕᐅᓯᒪᓚᐅᖅᓯᒪᔪᐃᑦ ᓯᑕᒪᐅᓕᖓᖅᑲᒻᒪᑕ, ᓄᓇᓕᒃ ᑖᓐᓇ ᓯᕗᒧᐊᒍᑎᒋᕙᓪᓕᐊᔭᕗᑦ, 

ᑲᖏᖅᑐᒑᐱᒃ ᐃᓚᒋᔭᐅᓪᓗᓂ. ᑭᓯᐊᓂ ᑖᒃᑯᐊ ᕼᐋᒻᒪᓚᒃᑯᑦ ᐱᔭᖏᑦ ᖃᓄᐃᓕᖓᓕᕐᒪᖔᑦ 

ᑐᑭᓯᑎᑕᐅᖏᓐᓇᖅᐸᓪᓕᐊᓂᐊᖅᑐᐃᑦ ᑲᔪᓯᕙᓪᓕᐊᓂᖃᖅᑎᓪᓗᒍ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄ’, ᐅᖃᐅᓯᖃᖅᑐᖓ ᐆᒥᖓ ᐊᑦᑕᑰᒃᑯᕕᐅᑉ ᒥᔅᓵᓄᑦ. ᖁᔭᓐᓇᒦᓪᓗ ᑖᓐᓇ 

ᑭᐅᔾᔪᑎᒋᔭᐃᑦ.  

 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑐᓴᒐᒃᓴᐃᑦ ᓴᑭᖅᑕᐅᓚᐅᖅᓯᒪᔪᑦ ᐱᓕᕆᕕᖓᓄᑦ ᑳᓐᑐᕌᒃᓴᐃᑦ ᑕᖅᑲᐅᖓᖅᑕᐅᔪᖅ 

ᓇᓗᓇᐃᔭᐃᓚᐅᖅᓯᒪᒻᒪᑕ ᑲᖏᖅᑐᒑᐱᒻᒥᑦ ᐊᑦᑕᕐᕕᒃ, ᑕᐃᓐᓇ ᐱᐅᓯᒋᐊᒃᑲᓐᓂᖁᓪᓗᒍ ᐊᒻᒪᓗ ᓴᐃᒍᐊᓕᕐᓗᒍ. 

ᑖᒃᑯᐊ ᑐᔅᓯᕋᐅᑏᑦ ᓇᓗᓇᐃᔭᐃᓯᒪᓚᐅᖅᑐᑦ ᓇᓖᕌᕈᑎᔅᓴᓕᐅᖅᓯᒪᔪᓂᑦ ᓄᑖᙳᕆᐊᕈᑎᓂᒃ, ᓲᕐᓗ ᑕᐃᑲᓂ 

ᐃᖅᑲᓇᐃᔭᖅᑑᑉ ᐃᒡᓗᕈᓯᐊ, ᒪᑯᐊᓗ ᐆᒻᒪᖅᑯᑏᑦ, ᖃᐅᒪᐃᓪᓗ ᐊᒻᒪᓗ ᓱᕈᐃᑦ ᑎᑦᑕᐅᕋᓗᐊᕐᓂᐊᖏᒻᒪᑕ 

ᓴᐃᒍᐊᓕᕐᓗᒍ.  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᑲᔪᖅᓱᐃᓐᓇᑦᑎᐊᖅᑕᒃᑲ ᑕᐃᒪ ᑖᒃᑯᐊ ᓇᓖᕌᕈᑏᑦ ᐃᓚᒋᔭᐅᖃᑕᐅᔪᑦ 

ᐃᓕᐅᖅᑲᖅᑕᐅᖃᓯᐅᔾᔭᐅᓂᐊᖅᐹᑦ ᑭᖑᓪᓕᖅᐹᖅᓯᐅᑎᓄᑦ ᓴᓇᔭᐅᒃᑲᓐᓂᓕᖅᐸᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕕᒃᑲ ᐊᓯᖏᓐᓂᑦ 

ᐱᓕᕆᕕᖏᓐᓂᑦ ᐃᖅᑲᓇᐃᔭᖃᑎᖃᖅᑐᑦ, ᐊᒻᒪᓗ ᕿᒥᕐᕈᓇᑦᑐᑎᒃᑯ ᖃᓄᐃᑦᑐᒥᒃ ᑕᐅᑦᑐᖃᕐᓂᐊᕐᒪᖔᖓ ᓲᕐᓗ 

ᒪᑯᓄᖓ ᐊᑦᑕᕐᕕᓐᓄᑦ ᖃᓄᐃᑦᑐᓂᓪᓗ ᐃᓗᓕᖃᐅᕐᓂᐊᕐᒪᖔ ᒪᑯᐊ ᐊᑦᑕᕐᓗᑯᐃᑦ ᐊᑦᑕᕐᕕᓕᐅᕈᔾᔭᐅᔭᕌᖓᑕ ᓇᒧᑦ 

ᐃᓕᐅᖅᑲᖅᑕᐅᖃᑦᑕᕐᓂᐊᕐᒪᖔᖏᑦ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓄᐊᔭᑦ, ᑕᐃᒃᑯᐊ ᐋᖅᑭᒋᐊᕆᐊᕐᓗᑎᒃᑯ ᕿᒥᕐᕈᓇᒍᓐᓇᕐᓂᐊᖅᑕᕗᑦ 

ᐊᑐᑦᑎᐊᕈᒪᒐᑦᑎᒃᑯᑦ ᑕᐃᒃᑯᐊ ᐊᑦᑕᕐᕖᑦ ᐊᒻᒪ ᐊᑯᓂᐅᓂᖅᓴᖅ ᐊᑐᖅᑕᐅᔪᓐᓇᖁᓪᓗᒋᑦ.  

 

ᑕᐃᒪ Hᐋᒻᒪᓚᒃᑯᑦ ᐊᑦᑕᕐᕖᑦ ᑕᐃᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᑕᐃᒃᑯᐊ ᓇᓖᕌᕈᑏᑦ 

ᐃᓱᒪᖅᓴᖅᓯᐅᕈᑎᒋᓪᓗᑎᒃᑯᑦ ᑕᐃᒃᑯᐊ ᑕᐃᖅᑲᐅᔭᖏᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐊᖏᖃᑎᒋᑦᑎᐊᖅᐸᒋᑦ ᑕᐃᒃᑯᐊ ᑐᙵᕕᖏᑦ, ᑕᐃᒃᑯᐊᓗ 

ᐃᓕᐅᖅᑲᖅᑕᐅᕙᓪᓕᐊᔪᑦ ᐋᖅᑭᑦᑎᐊᖅᓯᒪᔪᒦᖁᓇᕐᒪᑕ.  

 

ᐅᖃᖅᑏ, ᑖᓐᓇ ᒥᓂᔅᑕ  ᖃᐅᔨᒪᔪᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦᑕ 

ᐃᓗᐊᓃᑦᑐᖅ ᓯᕗᓪᓕᐅᔾᔭᐅᔪᖅ ᐃᒪᐃᓕᖓᔪᖅ ᑕᐃᒃᑯᐊ “ᐊᑦᑕᕐᕖᑦ ᐊᐅᓚᑕᐅᑦᑎᐊᕈᑎᖏᑕ ᑐᑭᒧᐊᕈᑎᖏᓐᓂᒃ 

ᐋᖅᑭᔅᓯᓗᑕ”. 

 

ᐅᖃᖅᑏ, ᖃᐅᔨᒪᓪᓗᖓ ᐃᖏᕐᕋᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᒥᓂᔅᑕᖓ ᐃᖅᑲᓇᐃᔭᖃᑎᖃᑦᑎᐊᖅᑐᖅ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓂᒃ. ᒥᓂᔅᑕ ᓇᓗᓇᐃᖅᓯᔨᓐᓄᖅᐸᖃᐃ ᖃᓄᖅ ᑖᒃᑯᐊ ᒪᕐᕉᒃ ᐱᓕᕆᕖᒃ 

ᑲᑐᔾᔨᖃᑎᒌᓐᓂᒃᑰᖃᑎᒌᒻᒪᖔᒃ, ᐊᒻᒪᓗ ᑕᐃᒃᑯᐊ ᑐᑭᒧᐊᕈᑏᑦ ᐱᔭᕇᖅᑕᐅᑉᐸᑕ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓂᐊᖅᐹᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕕᐊ ᐊᒻᒪᓗ 

ᐱᖁᑎᕐᔪᐊᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊ ᐃᖅᑲᓇᐃᔭᖃᑎᒌᑦᑎᐊᖅᑐᑦ ᑕᒪᒃᑯᐊ ᐊᑦᑕᕐᕖᑦ 

ᐱᓪᓗᒋᑦ, ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᑦᑎᐊᕐᒥᔪᑦ ᐊᒻᒪᓗ ᐊᓯᖏᓐᓂᒃ.  

 

ᑕᐃᒃᑯᐊ ᐱᓕᕆᐊᕆᔭᐅᕙᓪᓕᐊᓕᖅᑐᑦ ᐱᓪᓗᒋᑦ ᐊᒻᒪ ᑕᐃᒃᑯᐊ ᑐᑭᒧᐊᕈᑏᑦ ᐋᖅᑭᓱᖅᐸᓪᓕᐊᔭᕗᑦ ᒪᑯᐊᓗ 

ᐊᑦᑕᕐᕖᑦ ᕿᒥᕐᕈᓇᑦᑕᐅᖃᑦᑕᕐᒥᔪᑦ ᓄᐊᑕᐅᕙᓪᓕᐊᖃᑦᑕᖅᑐᑎᓪᓗ ᖃᓄᖅ ᐋᖅᑭᔅᓯᒪᒻᒪᖔᖏᑦ, ᐆᑦᑑᑎᒋᓗᒍ ᒪᑯᐊ 

ᐃᑭᑦᑎᔾᔪᑏᑦ, ᑕᒪᒃᑯᐊ ᑕᑯᓐᓇᖅᑕᐅᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 1399 - 6(2): ᓄᓇᓕᖕᓂ ᖃᖓᑕᓲᓄᑦ ᐅᖄᓚᑎᒋᔭᑦ ᓯᓚᓕᕆᔨᐅᔪᓄᑦ (ᖂᒃᑭᐊᖅ) 

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᓇ ᐊᐱᕆᔪᒪᔭᕋ ᒥᓂᔅᑕ ᐃᖏᕐᕋᔾᔪᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ.   



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᖓ ᑎᑎᖅᑲᓂᒃ ᐅᑭᐊᒃᓵᖅᓯᐅᖅᑎᓪᓗᑕ 

ᐊᕐᕌᓂ ᑖᒃᑯᐊ ᑎᑎᖅᑲᑦ ᑰᒑᕐᔪᒻᒦᖔᓚᐅᖅᑐᑦ, ᐊᒻᒪᓗ ᓯᓚᓕᕐᔾᔪᑏᑦ ᖃᓄᐃᓕᖓᓕᕐᒪᖔᑦ ᒥᕝᕕᒻᒥ.  

 

ᐅᐱᕐᖔᖅᓯᐅᒻᒥᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᑕᒪᒃᑯᐊ ᓈᓚᕝᕖᑦ ᐱᕐᔪᐊᖑᓂᖏᓐᓂᑦ 

ᒪᓕᒐᓕᐅᕐᕕᒻᒥᓪᓗ, ᐅᖃᓚᐅᖅᑐᓂ ᐃᒪᐃᓕᓪᓗᓂ “ᐊᕗᖓᐅᔨᓯᒪᓂᖅᓴᐅᔪᓂᒃ ᖃᓄᖅᑑᕈᑎᔅᓴᓂᒃ 

ᐋᖅᑭᐅᒪᔾᔪᑎᔅᓴᓂᓪᓗ ᕿᓂᖅᑐᒍᑦ” ᑕᒪᒃᑯᐊ Hᐋᒻᒪᓚᒃᑯᓐᓄᑦ ᓴᖅᑭᑕᐅᓚᐅᖅᑐᑦ ᐱᓪᓗᒋᑦ. ᒥᓂᔅᑕᖃᐃ ᐅᓪᓗᒥ 

ᐅᓂᒃᑲᐅᓯᖃᕈᓐᓐᓇᖅᐸ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕝᕕᒃᑲ ᐊᒻᒪᓗ 

ᐃᖅᑲᓇᐃᔭᖅᑎᕗᑦ NAV-ᑳᓇᑕᒃᑯᓐᓂᑦ ᐃᖅᑲᓇᐃᔭᖃᑎᖃᖅᑐᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᑕᐃᒃᑯᐊ ᓈᓚᐅᑎᖃᕐᕖᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ.  

 

ᑕᐃᓐᓇ ᒥᓂᔅᑕ ᐃᖏᕐᕋᔾᔪᓕᕆᔨᒃᑯᓐᓄᑦ ᑲᑎᒪᖃᑎᒋᓂᐊᕐᒥᔭᒃᑲ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑕᒪᓐᓇ 

ᓂᓪᓕᐅᑎᒋᒻᒪᒍ. ᑰᒑᕐᔪᒻᒥᑐᐊᖑᙱᑦᑐᖅ ᑖᓐᓇ ᐊᑐᖅᑕᐅᒻᒪᑦ ᐱᕐᔪᐊᖑᓪᓗᓂᓗ ᑕᓐᓇ ᐱᔨᑦᑎᕈᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᑕᓗᕐᔪᐊᕐᒥ Hᐋᒻᒪᓚᒃᑯᑦ 

ᑲᑎᒪᔨᖏᑦ ᑎᑎᕋᓚᐅᖅᓯᒪᒻᒪᑕ ᒐᕙᒪᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᓂᔾᔪᒃ ᐄᐳᕈ ᑕᒪᑐᒪᓂ ᐊᕐᕌᒍᒥᒃ.  

 

ᐅᖃᖅᑏ, ᑖᓐᓇ ᒥᓂᔅᑕ ᑭᐅᔾᔪᑎᒋᓚᐅᖅᑕᒥᓂᒃ ᑎᑎᖅᑲᓂ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᖅᐹ. ᑕᒪᓐᓇ 

ᐃᔅᓯᕚᕐᓂᕗᑦ ᐃᓱᓕᓚᐅᙱᓐᓂᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᓱᓕᑦᑎᕙᓪᓕᐊᓕᖅᑎᓪᓗᑕ 

ᐱᕕᑭᑦᑑᓕᕋᑦᑕ ᕿᓂᖅᑕᐅᑎᓐᓂᐊᖅᐸᕋ ᓴᖅᑭᑕᐅᓂᐊᕐᒪ ᒪᓕᒐᓕᐅᕐᕕᒻᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ.  

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓪᓗᓂ, ᑕᐃᒃᑯᐊ ᓈᓚᐅᑎᖃᕐᕖᑦ ᐊᔅᓱᐊᓗᒃ ᐊᑐᕐᒪᑕ 

ᓄᓇᕗᒻᒥ ᓄᓇᓕᐊᓛᖑᓂᖅᓴᐅᔪᓂᑦ. ᐊᒻᒪᓗ ᑕᒪᒃᑯᐊ ᐱᔨᑦᑎᕈᑏᑦ ᑲᔪᓰᓐᓇᖃᑦᑕᕆᐊᖃᕐᓂᖏᑦ ᓯᓚᓕᕆᓂᕐᓗ 

ᑕᒪᒃᑯᐊ ᐊᑑᑎᖃᓪᓚᕆᑦᑐᑦ ᓲᕐᓗ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ ᐊᐃᔭᐅᔪᖃᑲᓪᓚᒋᐊᖃᕐᓂᖅᐸᑦ. 

 

ᐊᒻᒪᓗ ᑕᐃᒃᑯᐊ ᓄᓇᕗᒻᒥ ᓄᓇᓖᑦ ᑲᑐᐃᔾᔨᖃᑎᒌᖏᑦ ᐱᖁᔨᕗᖔᕐᓂᑦ ᓴᖅᑭᑦᑎᓚᐅᖅᓯᒪᔪᑦ ᒫᓐᓇᕈᓘᓚᐅᖅᑐᖅ. 

ᐊᕐᕌᒍᑕᒫᖅᓯᐅᒻᒥᒃ ᑲᑎᒪᔾᔪᑎᖃᕐᓗᑕ ᐊᒻᒪᓗ ᐅᓐᓄᐊᓕᒫᖅ ᐅᓪᓗᓕᒫᖅ ᖃᐅᑕᒫᑦᑎᐊᖅ ᓯᓚᓕᕆᔨᖃᕆᐊᖃᕐᓂᖅ 

ᒥᕝᕕᓕᒫᑦ ᓄᓇᕗᒻᒥ. ᐱᕕᖃᕐᓂᓐᓂᓪᓗ ᖁᔭᓕᔪᒪᕙᒃᑲ ᑕᐃᒃᑯᐊ ᑲᑐᔾᔨᖃᑎᒌᑦ ᐱᓕᕆᐊᕆᖃᑦᑕᖅᑕᖏᑦ, 

ᒪᐃᔭᓕᒫᑦ, ᑲᑎᒪᔨᖏᓪᓗ, ᐊᒻᒪᓗ ᑎᑎᕋᖅᑎᖏᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖏᑦ ᑭᐅᓚᐅᕐᒪᖔᖅ ᑕᐃᒃᑯᓄᖓ 

ᐱᖁᔨᕗᖔᓕᐊᕆᔭᐅᓚᐅᖅᓯᒪᔪᓄᑦ ᐊᓂᒍᖅᑎᑕᐅᓚᐅᖅᑐᓄᓪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕕᒃᑲ 

ᐊᐅᓚᑦᑎᔪᓐᓇᖏᒃᑲᓗᐊᖅᑎᓪᓗᑕ ᓄᓇᓖᑦ ᓯᓚᓕᕆᕕᖏᓐᓂᑦ, ᐄ’, ᑕᒪᒃᑯᐊ ᐱᔨᑦᑎᕈᑏᑦ ᒥᕝᕕᒻᒦᑦᑐᑦ 

ᑲᔪᓰᓐᓇᕆᐊᖃᕐᓂᖏᓐᓂᑦ ᖃᐅᔨᒪᑦᑎᐊᖅᑐᒍᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᓄᓇᕗᒻᒥ 

ᓯᓚᓕᕆᔨᐅᖃᑦᑕᖅᑐᑦ ᐊᖏᖅᓯᒪᑦᑎᐊᖅᑐᑎᒃ ᑕᐃᒃᑯᐊ ᐃᖅᑲᓇᐃᔭᖃᑦᑕᕐᒪᑕ ᑕᒪᒃᑯᓂᖓᓗ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᓪᓗᑎᑦ.  

 

ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ ᑭᐅᔾᔪᑎᒋᓚᐅᖅᑕᒃᑲ ᐱᓪᓗᒋᑦ ᑖᓐᓇ 

ᐅᑎᕐᕕᒋᒃᑲᓐᓂᕆᐊᖃᕐᓂᐊᖅᑕᕋ ᓱᑯᑦᑎᐊᓃᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᓄᐊᓚᐅᙱᓂᓐᓂ, ᑐᙵᓱᑦᑎᑎᔪᒪᕗᖓ ᒪᓕᒐᓕᐅᕐᕕᒻᒧᑦ, ᐅᖃᖅᑎ ᐸᐅᓗᓯ 

ᖁᐊᓴ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 1400  - 6(2): ᓴᖅᑭᑕᐅᒋᐊᕐᓂᖓ ᒐᕙᒪᒃᑯᓐᓂ ᑎᑎᕋᖅᑐᓕᕆᔨᖏᓄᑦ ᓄᓇᖃᖅᑳᖅᓯᒪᔪᓪᓗ 

ᒐᕙᒪᖃᓐᓂᖏᓄᑦ ᑕᑯᒃᓴᕈᖅᑕᐅᓯᒪᔪᒧᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒋᑦ ᑖᒃᑯᐊᓕᒫᑦᑎᐊᑦ ᑕᑯᓐᓇᕆᐊᖅᓯᒪᔪᑦ, ᑕᕐᕆᔭᕆᐊᕈᒥᓈ.  

 

ᐅᓇ ᐊᐱᖅᑯᑎᒋᔪᒐᒃᑯᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄ, ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᑕᒪᑐᒪᓂ 

ᐊᓪᓚᕝᕕᓕᕆᓂᕐᒧᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᒃᑯᖏᑦ.  

 

ᑕᒪᑐᒪ ᐱᕐᔪᐊᖑᓂᖓ ᓇᓗᓇᐃᖃᑦᑕᖅᓯᒪᒐᒃᑭᑦ ᐊᒻᒪᓗ ᐊᑐᐊᒐᐃᑦ ᐊᑐᖅᑕᐅᔪᑦ ᒐᕙᒪᒃᑯᓐᓄᑦ, ᐊᒻᒪᓗ ᑕᒪᒃᑯᐊ 

ᐊᑐᖅᑕᐅᖃᑦᑕᖅᓯᒪᔪᑦ ᒐᕙᒪᐅᓪᓗᑕ ᓄᓇᕗᒻᒥ ᐊᒻᒪᓗ ᐊᑐᐊᒐᐃᑦ.  

 

ᐅᖃᖅᑏ, ᓯᕗᓪᓕᖅᐹᕐᒥ ᐊᐱᖅᑯᑎᒋᔪᒪᓪᓗᒍ ᖃᓄᖅ ᑕᒪᒃᑯᐊ ᓂᕈᐊᖅᑕᐅᖃᑦᑕᖅᐸᑦ, ᓇᓕᐊᑦ 

ᐱᓕᕆᐊᖑᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᐊᓕᐊᓇᐃᑦ ᐊᑦᑕᑯᓗᒐ ᑕᒫᓃᒻᒪᑦ ᐊᒻᒪᓗ 

ᑕᒫᓃᑦᑐᑦ ᑕᒫᓃᑦᑐᐃᓐᓇᐅᔪᓯᑦ ᐊᓕᐊᓇᐃᒍᓱᑉᐳᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ ᑐᔅᓯᕋᐅᑎᑎᒍ ᑐᔅᓯᕌᕆᔭᐅᔪᓐᓇᖅᑐᑦ ᑖᒃᑯᓄᖓ, ᑮᓇᐅᔭᖅᑖᕈᒪᓐᓂᕈᑎ 

ᑕᑕᑎᕈᑎᓂᑦ ᐊᑐᕐᓗᑎᒃ ᑐᔅᓯᕌᓕᐅᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑦ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᒪᕐᕉᓐᓂᒃ ᐊᐱᖅᑯᑎᖃᖅᑲᐅᒐᒪ. ᑕᐃᒃᑯᐊ ᑕᒪᒃᑮᒃ 

ᑭᐅᔭᐅᖁᖅᑲᐅᒐᓗᐊᖅᑖᒃᑲ ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᐅᓯᖃᓚᐅᕐᒪᑦ ᑕᐃᒃᑯᐊ ᐊᑐᐊᒐᓕᐅᕐᓂᕐᒧᑦ 

ᐊᑐᐊᒐᓕᕆᓂᕐᒧᑦ ᑐᕌᖓᔪᑦ ᑲᒪᒋᔭᐅᓗᓂ ᑖᔅᓱᒧᖓ ᐃᓕᓴᖅᑎᒧᑦ, ᐅᕝᕙᓘᓐᓃᑦ ᐊᑕᐅᓯᕐᒧᑦ ᐃᓕᔭᐅᒐᔭᖅᐸ, 

ᐅᕝᕙᓘᓐᓃᑦ ᐊᓯᖏᓐᓂᒃ ᐊᖅᑯᑎᖃᕐᓗᑎᒃ ᐱᓕᕆᐊᕆᔭᐅᓂᐊᕐᒪᖔᖅ, ᑕᒪᔾᔭ ᐊᐱᖅᑯᑎᔅᓴᕋ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᐃᑦ ᒪᓕᓪᓗᒋᑦ, ᐊᑕᐅᓯᑐᐊᕐᒥᒃ 

ᑭᐅᔪᒪᒍᒪ ᑭᐅᔪᓐᓇᖅᑐᖓ ᑕᐃᒪᓐᓇ ᒪᓕᒐᖃᕋᑦᑕ ᑕᕝᕙᓂ ᒪᓕᒐᓕᐅᕐᕕᒻᒥᑦ.  

 

ᐅᓇ ᑕᐱᑦᑎᓂᐊᖅᑐᖅ ᑖᔅᓱᒪ ᑕᐃᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ. ᓇᓕᐊᓪᓗ ᐱᓕᕆᕖᑦ ᓇᓕᐊᓐᓃᖔᕐᒪᖔᖅ 

ᐱᓕᕆᕕᓐᓂ, ᑕᒪᓐᓇ ᐊᑐᖅᑕᐅᔭᕆᐊᖃᓪᓚᕆᒻᒪᑦ ᐃᓕᓐᓂᐊᕈᒪᔪᑦ ᑕᐃᒃᑯᐊ ᑕᐃᒪᑐᖅ ᐅᓄᕐᓂᐊᖅᐳᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᖁᓪᓗᒍ ᑎᑎᕋᖅᑕᐅᓯᒪᔪᑦ ᑕᕝᕙᓂ ᐊᑕᐅᓯᑐᐊᕐᒧᑦ 

ᐅᓄᒃᑲᓐᓂᖅᑐᓄᓪᓘᓐᓃᑦ ᑭᐅᔪᓐᓇᖅᑐᒍᑦ.  

 

ᑖᓐᓇ ᐃᓕᓐᓂᐊᕈᑎᒃ ᐅᐸᔅᓯᒪᓗᑎᑦ ᐃᓕᓐᓂᐊᕈᑕᐅᓂᐊᕐᒪᑦ. ᖃᓄᐃᓕᖓᓂᐊᖅᐸ ᐃᓪᓗᖃᖅᑎᑕᐅᓂᐊᖅᐹᑦ 

ᐅᕝᕙᓘᓐᓃᑦ ᐃᖅᑲᓇᐃᔮᖓᑕ ᖄᒃᑲᓐᓂᐊᒍᑦ ᐱᓕᕆᐊᖑᔭᕆᐊᖃᕐᓂᐊᖅᐸᑦ, ᐃᓱᐊᙱᓪᓕᐅᕈᒻᒧᑦ 

ᑎᑭᐅᑎᖁᓇᙱᒻᒪᑕ ᑕᐃᒃᑯᐊ ᐃᓕᓴᖅᑏᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᔨᕗᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᐱᓕᕆᕕᐅᔪᓂᑦ ᐃᓚᐅᖃᑕᐅᔪᓂᑦ ᑕᒪᑐᒧᖓ ᑖᒃᑯᐊ 

ᕿᒥᕐᕈᓇᑦᑕᐅᓪᓗᑎᑦ ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ ᖃᓄᑎᒋᓗ ᐃᖅᑲᓇᐃᔮᔅᓴᖃᕐᒪᖔᑕ ᑖᓐᓇ 

ᐃᖅᑲᓇᐃᔭᖅᑎᐅᔪᖅ, ᐃᑲᐅᔪᖅᑕᐅᓪᓗᑎᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐃᑲᔪᖅᑐᐃᖁᓪᓗᑎ 

ᐃᖅᑲᓇᐃᔭᖅᑎᑦᑎᓐᓂᒃ ᑕᒪᓐᓇ ᐱᓕᕆᔭᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 1401 - 6(2): ᐅᑭᐅᖅᑕᖅᑐᒥ ᓇᖕᒥᓂᖃᓐᓂᕋᐃᓂᖅ ᐅᓗᕆᐋᓇᔾᔭᐃᒃᑯᑎᓄᓪᓗ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑦᑎᐊᕆᑦ ᑕᕝᕗᖓ ᐃᓪᓗᕐᔪᐊᔅᓯᓐᓄᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓐᓂᐊᕆᕙᕋ ᓱᓖᓛᒃ ᓯᕗᓕᐅᖅᑎᒧᑦ, ᓱᓕ ᑕᒪᓐᓇᐃᓛᒃ ᐱᔾᔪᑎᒋᓪᓗ 

ᐊᑦᑕᕐᓇᖅᑕᐃᓕᒪᓂᖅ ᑖᓐᓇ ᐅᖃᐅᓯᕆᖅᑲᐅᔭᖓ ᐊᖓᔪᖅᑳᑉ ᐅᖃᐅᓯᔅᓴᕆᖅᑲᐅᔭᖏᑦᑎᒍᑦ, ᓇᓗᓇᐃᖅᓯᖅᑲᐅᒻᒪᑦ 

ᑕᐃᒪᒎᖅ ᑖᓐᓇ ᐋᖅᑭᑦᑕᐅᓯᒪᓂᐊᕐᒪᑦ ᓄᓇᕗᒻᒥᙶᕐᓗᓂ.  

 

ᐆᒥᖓ ᐊᐱᕆᖅᑳᕐᓗᖓ, ᐃᑉᐸᔅᓴᖅ ᑕᐃᒪ ᐊᐱᖅᑯᑎᒋᓪᓗᒍ ᑖᔅᓱᒥᖓᔅᓴᐃᓐᓇᖅ ᑕᐃᒪᒎᖅ ᑲᑎᒪᔭᖅᑐᓚᐅᕐᒪᑕ 

ᑕᐅᓄᖓ, ᑕᐃᒪ ᑖᓐᓇ ᒐᕙᒪᕗᑦ ᐃᓱᓕᓐᓂᐊᓕᖅᑎᓪᓗᓂ ᑕᒪᑐᒪᓂ.  

 

ᑲᑎᒪᔭᖅᑐᒃᑲᓐᓂᕐᓂᐊᖅᐳᖅᑲᐃ ᑖᒃᑯᐊ ᒐᕙᒪᒃᑯᑦ ᑕᐅᓄᖓ ᑖᓐᓇ ᐱᔾᔪᑎᒋᓪᓗᒍ ᖃᓄᖅ ᑕᒪᓐᓇ 

ᐅᑭᐅᖅᑕᖅᑐᒥᐅᑕᖅᑎᒍᑦ ᐱᕚᓪᓕᕈᓐᓇᖅᐱᑖ ᑕᒪᓐᓇ ᑐᐊᕕᕐᓇᖅᑐᓕᕆᔨ ᐱᔾᔪᑎᒋᓪᓗᒍ? 

ᑲᑎᒪᔭᖅᑐᖅᑐᖃᒃᑲᓐᓂᕐᓂᐊᖅᐹ ᑕᕝᕙᖓ ᒐᕙᒪᒃᑯᓐᓃᖔᖅᑐᓂ ᑕᐅᓄᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᓴᖅᑭᑦᑎᓯᒪᒻᒪ ᑖᒃᑯᐊ ᐊᑦᑕᓇᕐᔭᐃᖅᓯᒪᓂᕐᒧᑦ ᐅᑭᐅᖅᑕᖅᑐᒥᑦ. 

ᐄ’, ᑲᑎᒪᖃᑎᒋᓛᖅᑕᕗᑦ ᒪᕐᕉᓕᖅᑲᖓᓗᑕ ᓇᒡᒐᔾᔭᐅᒥ ᑕᐃᒃᑯᓇᙵ ᒐᕙᒪᑐᖃᒃᑯᓐᓃᖔᖅᑐᖅ ᐊᖓᔪᖅᑳᕆᔭᐅᔪᖅ 

ᑖᒃᑯᓂᖓ ᑲᒪᔪᒥᒃ ᐱᒻᒪᕆᐅᓂᖓᓂᒃ ᐅᑭᐅᖅᑕᖅᑐᖅ ᐊᑦᑕᕐᓇᔾᔭᐃᖅᑕᐅᓯᒪᔭᕆᐊᖓᓂᒃ ᐊᒻᒪ ᑲᓇᑕᐅᑉ 

ᐱᕈᖅᓴᖅᑕᐅᐃᓂᖓᓂᒃ, ᐱᕙᓪᓕᐊᑎᑦᑎᓂᕐᒧᑦ ᒐᕙᒪᑐᖃᒃᑯᑦ ᑕᐃᒃᑯᐊ ᐊᔭᐅᖅᑐᕐᓗᒋᑦ ᑮᓇᐅᔭᖅᑐᕈᑎᔅᓴᖏᓐᓂᒃ 

ᐱᓕᕆᓚᐅᙱᓐᓂᖏᓐᓂᑦ ᐊᔭᐅᖅᑐᕆᐊᖅᑐᕐᓂᐊᖅᑕᕗᑦ. 

 

ᑖᒃᑯᐊᓗ ᒪᕐᕈᐃᓐᓇᐅᓗᑕ ᑲᑎᒪᖃᑎᒋᓛᖅᑕᕗᑦ ᐊᖓᔪᖅᑳᖓ ᑕᐃᒃᑯᐊ ᐅᓇᑕᖅᑐᔅᓴᓕᕆᓂᕐᒧᑦ 

ᑲᑎᒪᖃᑎᒋᓛᖅᑕᕗᑦ, ᐊᒻᒪᓗᑦᑕᐅᖅ ᐊᖓᔪᖅᑳᖅ Hᐊᑦᓯᓐᓯᑦ ᑕᐃᓐᓇ ᐃᔅᓯᕙᐅᑕᕆᔭᐅᒻᒪᑦ ᑲᓇᑕᒥ ᐱᕈᖅᓴᐃᓂᕐᒧᑦ 

ᐱᓕᕆᔾᔪᑎᐅᔪᓂᒃ ᐊᖓᔪᖅᑳᑦ ᑲᑎᒪᔨᖏᓐᓄᑦ, ᐊᖓᔪᖅᑳᖓᓗ ᑮᓇᐅᔭᓕᕆᔨᒃᑯᑦ, ᐊᖓᔪᖅᑳᖅ ᓵᒻᐸᐃᑦ. ᑖᒃᑯᐊ 

ᑲᑎᒪᖃᑎᒋᓛᖅᑕᕗᑦ ᐊᒻᒪ ᓇᒡᒐᔾᔭᐅᒥ ᐊᓯᒃᑲᓐᓂᖏᓐᓂ ᑲᑎᒪᖃᑎᖃᕆᐊᔅᓴᖅ ᐱᔪᒪᓛᕐᒥᔪᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᓇᓗᓇᐃᕋᕕᐅᒃ ᑖᓐᓇ 

ᑭᐅᓵᕋᕕᐅᒃ. ᑖᓐᓇ ᐱᔾᔪᑎᒐ ᓂᓪᓕᕈᑎᒋᓵᖅᐸᕋ ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲᐃᓛᒃ ᑕᑯᖁᒐᓗᐊᕐᒥᒐᒃᑭᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᑕᐃᒫᒃ ᐃᑉᐱᒍᓱᓪᓚᕆᒃᑯᑎ ᑕᐃᒃᑯᐊ ᓄᓇᓕᕋᓛᕐᒥᐅᑕᐅᔪᑎᒍᑦ. 

 

ᐱᕚᓪᓕᕈᑎᔅᓴᑦᑎᓐᓂᖄ ᕿᓂᕐᓂᐊᖅᑐᔅᓴᐅᒻᒪᑦ, ᐆᒥᖓ ᐊᐱᕆᔪᒪᓕᕆᕙᕋ ᑕᕝᕙ ᑕᐃᒪ ᑕᕝᕙᓂ 

ᓇᓗᓇᐃᖅᓯᖅᑲᐅᒐᕕᑦ ᐃᕝᕕᑦ ᐅᖃᐅᓯᔅᓴᖏᓐᓂᑦ ᑖᒃᑯᐊᒎᖅ ᒪᒃᑯᑦᑐᕗᑦ ᑕᐃᒪ ᓯᕗᓂᔅᓴᕆᓂᐊᕋᑦᑎᒍᑦ, ᑕᒪᒃᑯᐊ 

ᓄᓇᓕᕋᓛᕐᒥᐅᑕᐅᔪᑎᒍᑦ ᐱᔪᓐᓇᕐᓂᖃᑦᑎᐊᖃᑦᑕᕋᑦᑕ ᐊᔪᙱᑦᑐᒍᑦ ᐱᔪᓐᓇᖅᑐᒍᑦ.  

 

ᑕᐃᒪᓕ ᑕᐃᒪᓐᓇᐃᓕᑎᓪᓗᖓ, ᐅᖃᖅᑏ, ᑖᓐᓇ ᑕᐃᒪ ᓯᕗᓕᐅᖅᑎᕗᑦ ᑲᑎᒪᔭᖅᑐᕐᓂᐊᓕᖅᑎᓪᓗᒍ ᑕᐅᓄᖓ, 

ᑕᐃᒪ ᓱᓕ ᐅᖃᕐᓂᐊᕆᕗᖓ ᑕᒪᓐᓇ ᑐᐊᕕᕐᓇᖅᑐᓕᕆᔪᖅ ᑕᒪᐅᖓ ᐋᖅᑭᑦᑕᐅᓯᒪᓗᓂ ᓄᓇᕘᒦᖔᖅᑐᒥᒃ, ᐅᓇ 

ᐅᖃᐅᓯᕆᒃᑲᓐᓂᕐᓗᒍ ᐃᓕᓐᓂᐊᕐᕕᔾᔪᐊᖃᙱᓇᑦᑕ ᓄᓇᕗᒻᒥ. ᑖᒃᑯᐊᓗ ᒐᕙᒪᑐᖃᒃᑯᑦ ᓇᓗᓇᐃᖅᓯᓯᒪᓪᓗᑎᒃ 

ᑖᒃᑯᐊᒎᖅ ᒪᕐᕉᒃ ᐃᓕᓐᓂᐊᕐᕕᔾᔪᐊᒃ ᑕᑲᓇᓂ ᑲᑎᒪᓂᖃᓕᖅᐸᑕ ᖃᓄᖅ ᐃᓱᒪᔅᓴᖅᓯᐅᓕᖅᐸᑕ ᓄᓇᕘᒧ ᖃᓄᖅ 

ᑕᒪᓐᓇ ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓪᓗᒍ.  

 

ᐃᒻᒪᖄᖃᐃ ᓇᓗᓇᐃᖅᓯᔪᓐᓇᕆᕗᖅ ᒥᓂᔅᑕ ᑕᐃᒪ ᑕᐅᓄᖓᒎᖅ ᑲᑎᒪᔭᖅᑐᕐᓂᐊᕋᕕᑦ, ᑖᒃᑯᐊ 

ᐅᖃᐅᓯᕆᖃᑦᑕᖅᑕᒃᑲ ᑭᒡᒐᖅᑐᖅᑐᒋᑦ ᐊᒥᑦᑐᕐᒥᐅᑦ ᐱᔾᔪᑎᒋᓪᓗᒋᑦ, ᓱᓕ ᓂᓪᓕᐊᔾᔪᑎᒋᓂᐊᕐᒪᖔᕋᓗᐊᖅᐱᐅᒃ 

ᑖᓐᓇ ᖃᓄᖅ ᑕᒪᓐᓇ ᓴᖅᑭᑕᐅᒃᑲᓐᓂᕈᓐᓇᖅᐸ ᐱᖏᓐᓇᖅᑐᓕᕆᓂᖅ ᑐᐊᕕᕐᓇᖅᑐᓕᕆᓂᖅ ᑕᑉᐱᑲᓂ ᓇᓕᐊᓐᓂ 

ᐊᒥᑦᑐᕐᒦᑦᑐᓐᓇᕐᒪᖔᖅ, ᐊᔭᐅᖅᑐᐊᓛᐸᒋᑦ ᑕᐃᒪᓐᓇ ᓱᓕ ᓂᓪᓕᐊᒃᑲᓐᓂᖁᓪᓗᒋᑦ. ᑖᓐᓇ ᑕᕝᕙ 

ᐊᐱᖅᑯᑎᔅᓴᐅᖏᒃᑲᓗᐊᖅᑐᓂ ᐃᒪᓐᓇ ᖃᓄᖅ ᑕᐃᒪ ᑖᒃᑯᐊ ᐊᕝᕗᖅᓯᒪᔭᑎ ᑕᕝᕙᓂ.  

 

ᓄᓇᓕᓕᒫᓂᑦ 25-ᖑᔪᓂᑦ ᑐᐊᕕᕐᓇᖅᑐᖅ ᐱᔾᔪᑎᒋᓪᓗᒍ ᑕᒫᓃᑦᑕᕆᐊᖃᓪᓚᑦᑖᖅᑐᒥᒃ ᓴᖅᑭᑎᑦᑎᒋᐊᕐᓂᐊᕐᒪᖔᖅ 

ᑕᕝᕙ ᐊᐱᕆᓕᕆᕙᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᔭᐅᖅᑐᐃᖏᓐᓇᖅᓯᒪᐃᓐᓇᓪᓚᑦᑖᕐᒪᑦ.  

 

ᐄ, ᑖᒃᑯᐊ ᑕᐃᖃᑦᑕᖅᓯᒪᔭᖏᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᖏᖃᑎᒌᓐᓇᖅᓯᒪᒐᒃᑯᒃ ᑕᐃᑲᙵᓂ ᑲᑎᖃᑎᖃᕋᐃᒐᒪ 

ᐊᖓᔪᖅᑳᓂ, ᑕᒃᑰᒃ ᐅᑭᐅᖅᑕᖅᑐᕐᒥ ᐊᒥᒐᖅᓯᒪᓂᖅᐳᑦ ᕿᓂᖅᑏᑦ ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᓐᓂ 

ᑕᐃᖏᓐᓇᖃᑦᑕᕋᒪ ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᖃᑦᑕᖅᓯᒪᒻᒪᑦ ᑎᑎᕋᖃᑦᑕᖅᓯᒪᓪᓗᓂᓗ ᐅᕙᓐᓄᑦ.  

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ’, ᓇᓗᓇᐃᕈᓐᓇᖅᐳᖓ ᑕᐅᓄᖓ ᑲᑎᒪᒃᑲᓐᓂᓕᕈᑦᑕ ᑐᐊᕕᕐᓇᕐᓂᖓᓂ ᑖᒃᑯᐊ ᐸᖅᓴᐃᔨᒃᑯᑦ ᕿᓂᖅᑏᑦ 

ᓄᓇᕗᒻᒧᑦ ᐅᑭᐅᖅᑕᖅᑐᕐᒧᑦ ᖃᓂᒡᓕᒋᐊᕆᐊᖃᕐᓂᖏᓐᓂᒃ ᓈᒻᒪᓈᖅᑰᔨᓕᖅᑐᖅ ᐊᒻᒪ 

ᓇᓗᓇᐃᑦᑎᐊᕈᓐᓇᕐᓂᐊᕆᕗᖓ ᑕᐃᒃᑯᐊ ᑲᑎᖃᑎᒋᓕᕈᒃᑭᑦ ᒥᓂᔅᑕᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖄᖃᐃ ᑖᒃᑯᐊ ᐅᓐᓃᑦ ᑖᒃᑯᓂᖓ ᒐᕙᒪᑐᖃᒃᑯᓐᓄᑦ ᒥᓂᔅᑕᖏᓐᓂᒃ 

ᑲᑎᒪᖃᑎᖃᕐᓂᐊᖅᑎᓪᓗᑎᑦ ᓄᓇᓕᖕᓂᙶᖅᑐᒥᒃ ᓇᒃᓴᕈᓐᓇᖅᐱᑦ ᐃᒡᓗᓕᖕᒥᙶᖅᑐᒥᒡᓗ ᓴᓂᕋᔭᖕᒥᙶᖅᑐᒥᒡᓗ 

ᑕᐅᓄᙵᐅᓕᕈᕕᑦ ᑐᑭᓯᑎᑦᑎᓂᐊᕐᒪᑕ ᐃᒪᓐᓇ ᐃᓕᓐᓂᐊᕐᕕᒡᔪᐊᖃᙱᑎᓪᓗᑕ ᐃᒪᓐᓇᑎᒋ ᑕᕝᕙ 

ᐱᓕᕆᖃᑦᑕᖅᐳᒍᑦ ᐃᒪᓐᓇᑎᒋ ᐊᒃᓱᕈᖅᖢᑕ ᐃᓅᓯᕆᔭᐅᔪᓂᒃ ᐃᑲᔪᖅᑎᒌᓕᖅᖢᑕ, ᐱᖏᖕᓇᖅᑐᖅ ᑕᒪᓐᓇ 

ᐱᖏᖕᓇᖅᑐᖅᑕᖃᖅᑎᓪᓗᒍ. 

 

ᐅᓇ ᑐᓗᕈᑕᐅᓂᐊᕋᓱᒋᒐᒃᑯ ᐃᓕᓐᓂᐊᕐᕕᒡᔪᐊᖃᙱᔾᔪᑎᒋᓪᓗᑎᒍᑦ ᑮᓇᐅᔭᕐᒥᒡᓗ ᑖᒃᑯᐊ ᑐᓂᔭᐅᓯᒪᓂᐊᖅᖢᑎᒃ 

$1.36−ᒥᓕᐊᓐ ᐊᒻᒪᓗᒎᖅ ᐊᕐᕌᒍᓕᒫᒧᑦ ᐊᑐᖃᑦᑕᕐᒪᑕ $7.6-ᒥᓕᐊᓐ ᑲᓇᑕᓕᒫᒧᑦ. ᑕᒪᓐᓇ ᑕᑯᒥᓇᕋᓗᐊᕐᒪᑦ 

ᑕᒫᓂ ᓄᓇᕗᒻᒥ ᐱᑕᖃᓕᕈᓂ ᑕᒪᒃᑯᐊ ᑮᓇᐅᔭᐃᑦ ᐱᕚᓪᓕᕈᑎᒃᓴᕗᑦ ᑕᕝᕙ ᐱᒋᐊᕈᑎᒃᓴᐅᔪᓐᓇᑦᑎᐊᕋᓱᒋᓪᓗᒋᑦ.  

 

ᑕᐃᒪᓕ ᑖᓐᓇ ᑲᑎᒪᔭᖅᑐᕐᓂᐊᖅᑎᓪᓗᒍ ᐊᖏᕈᓐᓇᖅᐱᖓ ᑕᐃᒪᓐᓇ ᑕᕝᕙᙵᑦ ᐃᒡᓗᓕᖕᒥᙶᖅᑐᒥᒡᓗ 

ᓴᓂᕋᔭᖕᒥᙶᖅᑐᒥᒃ ᑕᐅᓄᙵᐅᓕᕈᕕᑦ ᑕᐅᓄᙵᐅᔪᖃᕈᓐᓇᖅᑲᖦᖤᕆᐊᒃᓴᖅ? ᐊᖏᖅᑕᐅᔪᒪᖦᖤᕋᓗᐊᖅᐳᖓ 

ᐋᒃᑳᙱᓪᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓄᑦ. ᒫᓐᓇ ᐊᖏᕈᓐᓇᙱᑲᓚᐅᖅᑐᖓ ᑖᓐᓇ ᓄᓇᕗᒻᒥᐅᑕᓕᒫᑦ ᐅᖃᐅᓯᖏᓐᓂᒃ ᐊᔭᐅᖅᑐᖅᑕᖏᓐᓂᒃ 

ᐊᔭᐅᖅᑐᖃᑦᑕᕋᒪ ᑖᒃᑯᐊ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖃᑦᑕᖅᓯᒪᔭᖏᑦ ᑎᒍᓯᒪᓂᐊᕋᒃᑭᑦ, 

ᑕᐃᖃᑦᑕᕐᓂᐊᖅᖢᒋᑦ ᑕᕝᕘᓇ ᑕᕝᕙ ᐊᔭᐅᖅᑐᓪᓚᑦᑖᕐᓂᐊᖅᐳᖓ. 

 

ᑖᒃᑯᐊ ᑐᐊᕕᕐᓇᕐᓂᖓᓂᒃ ᐅᑭᐅᖅᑕᖅᑐᕐᒥ ᐱᕚᓪᓕᕈᓐᓇᕈᑎᒃᐳᑦ ᓯᕗᓂᒃᓴᖃᑦᑎᐊᖁᓪᓗᒋᑦ ᓱᕈᓯᕗᑦ 

ᓯᕗᓂᔅᓴᕆᒐᑦᑎᒍᐃᓛᑦ ᑕᒪᓐᓇ ᐊᔅᓱᕈᐊᕇᓐᓇᕐᓂᐊᕋᓗᐊᖅᖢᒍ ᑭᓯᐊᓂ ᑖᓐᓇ ᐊᐱᖅᑯᑎᖓᓄᑦ 

ᐊᖏᕈᓐᓇᙱᑲᐃᓐᓇᕋᒪ ᓄᓇᕗᒻᒥᐅᑕᓕᒫᑦ ᑕᐅᓄᖓᕋᐃᒐᒪ ᓄᓇᓕᒃ ᐊᑕᐅᓯᑯᓗᒻᒧᑦ ᐱᙱᓐᓇᒪ, 

ᓄᓇᕗᒻᒥᐅᑕᓕᒫᑦ ᑕᐅᑐᒐᕆᔭᖏᑦ ᐊᔭᐅᖅᑐᕐᓂᐊᕋᒃᑭᑦ, ᑖᒃᑯᐊᓗ ᐅᖃᖅᓯᒪᔭᖏᑦ ᐅᕙᓐᓄᑦ ᑎᒍᒥᐊᖏᓐᓇᕋᒃᑭᑦ 

ᑕᐃᑦᑎᐊᕐᓂᐊᖅᐳᖓ ᑕᐅᓇᓃᓐᓂᕐᓂᒃ ᐅᕙᖓ ᑲᑎᒪᓂᖃᑦᑎᐊᖁᒍᒫᕐᓂᐊᕋᑦᑕ ᓄᖑᑉᐸᓪᓕᐊᓕᖅᑎᓪᓗᒍ ᑖᓐᓇ 

ᒐᕙᒪᕗᑦ ᑖᒃᑯᐊ ᓄᑖᖑᒻᒪᑕ ᒐᕙᒪᑐᖃᒃᑯᑦ ᐃᓕᕋᑖᖅᑐᑦ. 

 

ᑮᓇᐅᔭᕐᓂᒃ ᐸᕐᓇᐃᓕᕐᒪᑕ ᐊᒃᑑᐸᒧᑦ. ᑕᐃᑲ ᑕᐅᕙ ᐸᕐᓇᐅᑎᒋᒐᑦᑎᒍᑦ ᓄᓇᕗᑦ ᐅᑭᐅᖅᑕᖅᑑᑉ 

ᐱᕚᓪᓕᕈᓐᓇᕆᐊᖃᕐᓂᖏᑦᑕᐅᖅ ᑖᓐᓇ ᑕᕝᕙ ᑐᙵᕕᒋᓪᓚᑦᑖᖅᖢᑎᒍᑦ ᑕᐅᓄᙵᐅᑎᒋᒐᑦᑎᒍᑦ. ᑲᑐᔾᔨᓗᑕ 

ᑐᙵᕕᒋᓚᐅᖅᑕᖏᑦ ᑕᐅᑐᒐᕆᓚᐅᖅᑕᖏᑦ ᐱᔾᔪᑎᒋᓪᓗᑎᒍᑦ ᐊᔭᐅᖅᑐᕋᑦᑎᒍᑦ, ᓄᑖᕐᓂᒃ ᐱᒐᓱᙱᓐᓇᑦᑕ. 

 

ᑕᕝᕙᙶᖅᓯᒪᔪᐃᑦ ᐊᔭᐅᖅᑐᓪᓚᑦᑖᖏᓐᓇᕋᑦᑎᒍᑦ ᓂᕆᐅᑦᑎᐊᕐᓂᐊᖅᐳᖓ ᑕᐃᒃᑯᐊ ᐱᙳᖅᑎᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1402 - 6(2): ᐃᓄᐃᑦ ᓱᕈᓯᖏᑦ ᓯᕗᓪᓕᐆᔾᔭᐅᓂᖏᓄᑦ ᐱᒋᐊᖅᑎᑕᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᖓᓐᓂᒃ ᓄᓇᖃᖅᑳᖅᓯᒪᓕᕆᓂᕐᒧᑦ 

ᐅᓪᓗᒥ. ᓂᕿᒃᓴᖃᑦᑎᐊᖃᑦᑕᙱᓐᓂᕐᒧᑦ ᐅᖃᐅᓯᖃᕐᓂᐊᖅᑐᖓ. ᐅᖃᖅᑎ, ᑖᓐᓇ ᖃᐅᔨᒪᓪᓗᑕ ᑖᒃᑯᐊ 

ᓂᕿᒃᓴᖃᑦᑎᐊᖃᑦᑕᙱᑦᑐᑦ ᑎᑎᕋᖅᑕᐅᓯᒪᑦᑎᐊᕐᒪᑕ. ᑐᓴᖃᑦᑕᖅᖢᑕᓗ ᐊᐱᖅᑯᑕᐅᖃᑦᑕᕈᓘᔭᖅᑐᓂᒃ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ. 

 

ᒥᓂᔅᑕᒥᑦ ᑐᓴᕈᒪᓪᓗᖓ, ᐃᓛᒃ ᐊᐱᖅᑯᑎᒋᔪᒪᓪᓗᒍ ᓄᓇᖃᖅᑳᖅᓯᒪᔪᑦ ᐱᓕᕆᖃᑕᐅᓂᖏᓐᓄᑦ ᖃᓄᐃᓕᐅᖅᖢᓯ 

ᐊᐅᓚᔾᔭᐃᓯᒪᕕᓯ ᐊᔭᐅᖅᑐᐃᑎᓪᓗᓯ ᓴᖅᑭᑕᐅᒃᑲᓐᓂᖁᓪᓗᒍ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᑎᒍᑦ 

ᑮᓇᐅᔭᖃᖅᑎᑦᑎᖃᑦᑕᕐᓂᖅ. ᖃᓄᐃᒻᒪᑦ ᑕᒪᓐᓇ ᓯᕗᒧᐊᑦᑎᐊᖃᑦᑕᙱᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐱᓕᕆᖃᑎᖃᕐᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᓯᔾᔨᑲᑖᓪᓚᒃᑲᒃᑭᑦ ᐸᐃᑉᐹᖁᑎᒃᑲ. 

ᖁᔭᒋᑦᑎᐊᖅᐸᕋ ᑖᓐᓇ ᐊᐱᕆᖕᒪᑦ ᑲᑎᒪᔨᐅᖃᑕᐅᔪᖅ. ᐅᖃᓚᐅᕋᒪᐃᓛᒃ ᒪᓕᒐᓕᐅᕐᕕᖕᒥ ᐅᓪᓗᐃᑦ ᐊᓂᒍᖅᑐᑦ 

ᑎᑎᕋᖃᑦᑕᓚᐅᕋᒪ ᑎᓴᒪᓂᒃ ᐅᕙᓐᓄᐊᓗᒃ ᒪᓕᒐᓕᐅᖅᑎᐅᖃᑎᒃᑲᓗ ᒥᓂᔅᑕᕆᔭᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᑎᑎᕋᖅᑐᐃᓐᓇᐅᔪᒍᑦ ᐊᔭᐅᖅᑐᐃᓐᓇᕋᓱᒃᑐᒍᑦ ᐊᑕᖏᑦᑎᐊᖅᖢᑕ. 

ᑭᓱᓕᒫᓂᒃ ᐱᓕᕆᓇᓱᒃᑐᒍ ᑕᐃᓐᓇ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓂᒃ ᐃᓄᐃᑦ ᑮᓇᐅᔭᖃᖅᑎᑕᐅᓂᖓᓄᑦ, ᑖᓐᓇ 

ᐊᔭᐅᖅᑐᐃᔾᔪᑎᒋᓇᓱᑦᑎᐊᖅᑕᕗᑦ. 

 

ᐅᕙᖓᑦᑕᐅᖅ ᑕᑯᓯᒪᔭᕋ ᐊᐅᓪᓚᑲᑕᒃᑎᓪᓗᖓ ᓄᓇᓕᖕᓄᑦ, ᑳᒃᑐᓂᒃ ᑕᑯᖃᑦᑕᖅᑐᖓ ᐃᓕᓐᓂᐊᕐᕕᖕᓂᓗ ᑳᒃᑯᓂᒃ. 

ᐊᒃᓱᐊᓗᒃ ᑕᒪᓐᓇ ᓇᓛᒎᖅᑐᒃᑯᑦ ᐊᒃᑐᐃᓂᖃᓚᐅᕐᒪᑕᑦ ᐊᑐᖅᑕᐅᑎᓪᓗᒍ. ᐊᔭᐅᖅᑐᐃᔾᔪᑎᒌᓐᓇᕐᓂᐊᖅᑕᕋ ᑕᒪᓐᓇ. 

ᐊᔭᐅᖅᑐᐃᔾᔪᑎᒌᓐᓇᕐᓂᐊᖅᑕᕋ ᑖᒃᑯᐊ ᒥᓂᔅᑕᐅᔪᓄᑦ ᓄᖑᑉᐸᓪᓕᐊᙱᓪᓗᓂ ᓯᕕᑐᔪᒧᑦ 

ᑮᓇᐅᔭᖃᖅᑎᑕᐅᔪᓐᓇᖁᓪᓗᒍ ᑕᒪᑐᒧᖓ ᐱᓕᕆᔭᐅᔪᖅ ᐃᓄᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᖃᑦᑕᕐᓂᖅ ᐱᔾᔪᑎᒋᔭᖏᓐᓂᒃ ᐊᐃᑦᑖᖑᒐᓗᐊᖅ ᑖᓐᓇ 

ᓯᕗᒧᐊᕈᑕᐅᕙᓪᓕᐊᙱᒻᒪᑦ. ᐃᓱᒫᓗᖕᓇᓪᓚᕆᖕᒪᑦ ᐅᕙᓐᓄᑦ ᐱᔾᔪᑎᒋᓪᓗᒍ ᑳᓕᕐᒪᑕ ᑕᖅᑲᒃᑯᐊ.  

 

ᐊᒻᒪ ᐅᖃᐅᓯᖃᖃᑦᑕᖅᑐᒍᑦ ᓄᓇᕗᒻᒥᐅᓂᒃ ᐃᑲᔪᖅᑐᐃᓂᕐᒥᒃ ᐃᓱᒪᓂᕆᓂᒃᑯᑦ. ᐅᓪᓗᖃᒻᒪᕆᒃᖢᑕ ᐃᓕᓴᖅᓯᓪᓗᑕ 

ᐃᒻᒥᓃᖅᑕᐃᓕᒪᑎᑦᑎᕐᒧᑦ ᓄᓇᑦᑎᓐᓂ ᑕᐃᒪᓐᓇ ᐃᓕᓴᖅᓯᓯᒪᒐᓗᐊᖅᑎᓪᓗᑕ ᑕᖅᑲᒃᑯᐊ ᐃᓄᐃᑦ ᑳᖃᑦᑕᓕᕐᒪᑕ, 

ᐊᔪᖅᓴᓕᖅᖢᑎᒃ ᑳᒃᑲᒥᒃ ᓱᕈᓰᑦ ᐃᓕᓐᓂᐊᑦᑎᐊᕈᓐᓃᖅᖢᑎᒃ. ᑳᓕᕋᒥᒃ ᓂᙵᐅᒪᓕᖅᖢᑎᒃ. ᑕᐃᒪᓐᓇ 

ᐱᑲᒻᒪᔪᓕᖅᖢᑎᒃ ᐱᖃᑦᑕᕐᒪᑕ ᐊᖏᕐᕋᒥ ᓯᓚᒥᓗ. 

 

ᐅᖃᐅᓯᖃᖃᑦᑕᖅᓯᒪᒐᒪ ᑲᔪᓯᔪᓐᓇᕐᒪᖔᑦ ᑖᒃᑯᐊ ᑐᐊᕕᕐᓇᖅᑑᓕᕐᒪᖔᑦ ᐃᒻᒥᓃᖃᑦᑕᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ. 

ᐱᒻᒪᕆᐊᓘᖕᒪᑦ ᑕᖅᑲᒃᑯᐊ ᑕᖅᑲᒃᑯᓄᖓᑦᑕᐅᖅ ᑐᐊᕗᕐᓇᖅᓯᖕᒪᑦ, ᐊᔪᖅᓴᖃᑦᑕᖅᑐᑦ ᓂᕿᒃᓴᖃᖃᑦᑕᙱᑦᑐᑦ 

ᐱᓪᓗᒋᑦ. 

 

ᐊᐱᕆᓂᐊᓕᖅᐳᖓᓕ, ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᐊᓪᓗᕐᓗᓂ ᐃᓕᓴᖅᓯᓗᓂ ᐊᒃᓱᕈᕐᓇᖅᓯᔪᐊᓘᖕᒪᑦ 

ᑳᖃᑦᑕᖅᑐᑦ ᓂᕿᒃᓴᖃᖃᑦᑕᖅᑐᑦ, ᒫᓐᓇᓗ ᑕᐃᒪᐃᑐᐃᓐᓇᙱᒻᒪᑦ, ᑐᐃᒪᐃᓕᐅᔅᓲᔭᓛᓕᕐᒪᑦ ᑕᖅᑲᒃᑯᓄᖓ 

ᑐᐊᕕᕐᓇᖅᓯᖕᒪᑦ, ᑕᐃᒪᓐᓇ ᓇᓗᓇᐃᖅᓯᔪᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᓯᒪᔪᑦ ᐱᔨᑦᓯᖅᑕᐅᓂᖏᓐᓄᑦ ᐱᓕᕆᔾᔪᑕᐅᓂᖏᓐᓄᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᑕᐃᒪᓐᓇᑦᑕᐅᖅ ᐃᒃᐱᒍᓱᖃᑎᒋᕙᕋ 

ᑐᐊᕕᕐᓴᖅᓯᖕᒪᑦ ᑕᒪᓐᓇ ᑕᒪᑐᒧᖓ ᐱᓕᕆᔾᔪᑎᐅᔪᖅ ᐅᖃᐅᓯᕆᔭᕗᑦ.  

 

ᐅᖃᖅᑎ, ᐃᓕᓴᖅᓯᔪᒪᓪᓗᖓ ᒫᓐᓇᕋᑖᖑᓚᐅᖅᑐᖅ $7,600,000ᓂᒃ ᐊᕐᕌᒍᓄᑦ ᐱᖓᓱᓄᑦ ᐊᑐᖅᑕᐅᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ ᐊᑐᖅᑕᐅᓂᐊᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᓄᑦ ᓂᕆᔾᔪᑎᒋᔭᐅᓂᐊᖅᑐᓂᒃ ᑐᓂᔭᐅᑎᓪᓗᒍ ᒥᓂᔅᑕ ᑎᑭᓚᐅᖅᓯᒪᖕᒪᑦ ᑲᓇᑕᓕᒫᒥᒃ 

ᐊᑐᖅᑕᐅᓂᐊᖅᑐᒥᒃ ᑮᓇᐅᔭᖅᑖᖁᓪᓗᒍ.  

 

ᑎᑎᕋᑐᐃᓐᓇᖃᙱᑦᑐᒍᑦ, ᐊᔭᐅᖅᑐᐃᖃᑦᑕᖅᑐᒍᑦ ᑕᒪᑐᒧᖓ ᐱᓕᕆᔾᔪᑎᒋᔭᐅᔪᑦ ᑮᓇᐅᔭᖁᑎᒋᔭᖏᓐᓄᑦ 

ᑕᐃᒃᑯᓂᖓᑦ ᑐᓂᔭᐅᖁᓪᓗᒋᑦ ᑭᙴᒪᒃᓯᖅᑐᓄᑦ. ᑖᓐᓇᓗᑦᑕᐅᖅ ᐊᔭᐅᖅᑐᐃᖏᓐᓇᕐᓂᐊᖅᑐᖓ.  

 

ᑕᒪᑐᒪ ᒥᒃᓵᓄᑦ ᐱᔾᔪᑎᒋᓪᓗᒍ ᑲᑎᒪᔪᑦ ᐊᐱᖅᑯᑎᒋᔭᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑦᑕ ᑲᒪᖕᒪᒍ. 

ᒥᓂᔅᑕ ᑖᓐᓇ ᐊᖏᖅᓯᒪᑦᑎᐊᖅᐳᖓ ᒥᓂᔅᑕ ᐃᖅᑲᓇᐃᔭᖃᑎᒋᔪᒪᓪᓗᒍ ᑐᒃᓯᕋᖅᑕᖓ. ᒫᓐᓇᐅᔪᖅ 

ᐊᖏᕈᓐᓇᙱᓐᓇᒪ ᐅᖃᖃᑎᒋᓚᐅᕐᓗᒍ ᑭᓯᐊᓂ ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑑᑎᖃᕐᓂᕆᔭᖓ ᑕᖅᑲᒃᑯᓄᖓ ᑐᐊᕕᕐᓇᖅᓯᖕᒫᓚᑎᓪᓗᒍ ᑕᐃᒪᓐᓇ 

ᐊᔭᐅᖅᑐᐃᔾᔪᑎᒃᓴᓄᑦ ᒐᕙᒪᒃᑯᑦ ᖁᕝᕙᓯᖕᓂᒃᑯᑦ ᐊᔭᐅᖅᑐᖅᑕᐅᒍᓐᓇᖅᓯᒐᔭᕐᒪᑕ ᒐᕙᒪᑐᖃᒃᑲᓪᓗ 

ᐊᒡᒍᖅᑐᖅᓯᒪᓂᕐᒧᓪᓗ ᒐᕙᒪᐅᔪᑦ ᑕᐃᒪᓐᓇ ᐊᔭᐅᖅᑐᖅᑕᐅᓂᖅᓴᐅᓕᕋᔭᕐᒪᑕ ᑮᓇᐅᔭᖅᑖᕐᕕᐅᓇᓱᒡᓗᑎᒃ 

ᑭᐅᔾᔪᑕᐅᓂᐊᖅᑐᓂᒃ ᑳᖃᑦᑕᖅᑐᓄᑦ, ᓂᕿᒃᓴᖃᑦᑎᐊᙱᑦᑐᓄᑦ. 

 

ᑖᓐᓇ ᐱᔾᔪᑎᒋᓪᓗᒍ ᐃᓚᖓᑦ ᐃᖅᑲᖅᑲᐅᔭᕋ ᐱᕈᖅᐸᓪᓕᐊᑎᓪᓗᖓ ᐋᔩᖃᑎᒌᓐᓂᖃᖅᑎᓪᓗᒍ ᓯᕗᓕᖅᑏᑦ 

ᒪᓕᓚᖓᒻᒪᑕ. ᑐᑭᓯᒍᒪᕗᖓ ᐃᖃᓗᐃᑦ ᓄᓇᓕᐸᐅᔭᒃᑯᑦ ᓄᓇᓕᐅᔪᓐᓄᓘᓐᓃᑦ ᕼᐋᒪᓚᒃᑰᔪᑦ ᒐᕙᒪᒃᑯᓐᓂᑦ 

ᐅᖃᖃᑎᖃᕋᓱᒃᓯᒪᒻᒪᖔᑕ ᖃᓄᖅᑑᕈᑎᑦᓴᐅᔪᓐᓇᖅᑐᓂᒃ ᑐᐊᕕᕐᓇᖅᑐᖃᕐᓂᖓᓂᒃ ᓂᕿᑦᓴᑭᓐᓂᖅ ᐱᓪᓗᒍ 

ᓄᓇᓕᒻᒥᓂ. 

 

ᑕᐃᒪᐃᑦᑑᑉᐸᑦ ᖃᓄᖅᑐᖅ ᑕᐃᒪ ᐱᓇᓱᑦᑐᖃᓚᐅᖅᐸ? ᐱᓇᓱᑦᑐᖃᓚᐅᙱᑉᐸᑦ ᑖᓐᓇ ᖃᐅᔨᒪᔭᐅᔪᔅᓴᐅᕗᖅ 

ᓄᓇᓕᓐᓂ ᐱᒻᒪᕆᐅᓪᓚᕆᒻᒪᑦ ᑖᒃᑯᐊ ᓄᓇᓖᑦ ᓇᒻᒥᓂᖅ ᑐᐊᕕᕐᓇᖅᑑᓕᕋᐃᒐᔭᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᓗᒍᓗ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᖏᓐᓇᖅᐸᒻᒪᑦ ᑕᒪᑐᒧᖓ. ᐊᑦᑐᐃᓪᓚᕆᑉᐸᒻᒪᑦ ᑕᒪᑦᑎᓐᓂᒃ ᐃᓕᑕᕆᔪᒪᓪᓗᒍ. ᒫᓐᓇᓕ 

ᖃᐅᔨᒪᙱᑕᐃᓐᓇᕋᒪ ᐱᓇᓱᖃᑎᒌᓐᓇᖃᕐᒪᖔᑦ, ᖄᒃᑲᓐᓂᐊᒍᑦ ᑭᒃᑯᓕᒫᓂᒃ ᑐᐊᕕᕐᓇᖅᑑᓂᕋᐃᓂᖅ ᑖᓐᓇ 

ᐋᓐᓂᐊᖅᑐᓕᕆᔨᒻᒪᕆᐅᑉ ᐱᓇᔭᕐᒪᔾᔪᒃ ᐊᒻᒪ ᐃᒻᒥᒃᑰᖓᒻᒪᑕ ᑖᒃᑯᐊ ᒐᕙᒪᒃᑯᓐᓂ. 

 

ᐊᖏᖅᓯᒪᑦᓯᐊᕋᓗᐊᖅᓱᑕ ᑖᒃᑯᐊ ᐱᓇᓱᖃᑎᒋᔪᓐᓇᕐᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᓲᕐᓗ ᐃᖃᓗᓐᓂ 

ᑎᑎᕋᖅᐸᓚᐅᕐᒥᒻᒪᑕ ᒪᓕᒐᓕᐅᖅᑎᐅᖃᑎᒃᑲ ᐱᓕᕆᐊᖑᔪᒧᑦ. ᐊᖏᖅᓯᒪᑦᓯᐊᕐᓂᐊᖅᐳᖓ ᑕᒪᑐᒧᖓ 

ᐅᑎᕐᕕᒋᓛᖅᐸᔅᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1403 - 6(2): ᐱᓕᕆᐋᕆᕙᒃᑕᖏᓄᑦ ᐅᖅᓱᐋᓗᓕᕆᔨᒃᑯᑦ ᐊᒡᒍᖅᓯᒪᓂᐊᑕ ᓄᓇᑦᑎᓐᓂ (ᖃᕝᕕᒃ) 

 

ᖃᕝᕕᒃ: ᐅᓪᓛᕕᓂᑐᖃᒃᑯᑦ. ᑐᙵᓱᒋᑦᓯ ᐃᒡᓗᓕᒻᒥᐅᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓴᓇᒋᐊᓖᑦ ᓱᓕᒃᑲᓐᓂᖅ 

ᓴᓇᒋᐊᓖᑦ.  

 

ᐅᑉᓛᖅ ᑕᑯᑉᓗᒍ ᐊᐱᖅᓱᖅᑕᐅᖃᑦᑕᖅᑕᐅᓂᖓ ᑖᓐᓇ ᐃᖏᕐᕋᔪᓕᕆᓂᕐᒧᑦ ᐊᑭᑐᔪᓕᕆᓂᕐᒧᓪᓗ ᑲᒪᔨᐅᓪᓗᐊᑕᕐᒪᑦ 

ᐅᖅᓱᐊᓗᓕᕆᔨᐅᔪᓂᒃ.  

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᒐᕕᑦ ᕿᓚᒥᑯᓗᒃ ᐃᓱᓕᑦᓯᓂᐊᓕᕐᒥᒻᒪᑦ ᐅᒥᐊᕐᔪᐊᖃᕐᓇᐅᔪᖅ. ᐅᖅᓱᐊᓗᒻᒥᓪᓗ ᐅᖅᓴᖅᑕᐅᕙᓐᓃᑦ 

ᐊᕐᕌᒍᓂ ᐊᓂᒍᓵᖅᑐᓂ ᐃᓱᒫᓘᑕᐅᖃᑦᑕᖅᓯᒪᒻᒪᑦ ᓄᓇᓖᑦ ᐅᖅᓱᑭᓗᐊᓕᖅᓯᕙᒻᒪᑕ ᐅᒥᐊᕐᔪᐊᖅ 

ᑎᑭᓚᐅᙱᑎᓪᓗᒍ. ᒐᕙᒪᕗᑦ ᑭᒡᓕᖃᙱᑦᑐᒥᒃ ᑮᓇᐅᔭᖃᔾᔭᙱᒻᒪᑕ ᖃᐅᔨᒪᒐᑦᑕ ᐊᒻᒪᓗ ᖃᐅᔨᓯᕙᒃᓱᑕ 

ᐊᑭᑐᔪᒻᒪᕆᒻᒥᒃ ᖃᖓᑕᓲᒃᑯᑦ ᐅᖅᓱᐊᓗᒻᒥᒃ ᑎᑭᑎᑦᓯᒋᐊᖃᖅᐸᑦᓱᑎᒃ. 

 

ᒥᓂᔅᑕᐅᔪᖅ ᐊᐱᕆᔪᒪᓪᓗᒍ ᓇᐃᑦᑐᒥᒃ ᑭᐅᒍᓐᓇᕐᒪᖔᑦ ᐊᕐᕌᒍᒋᔭᑦᑕ ᐅᖅᓱᐊᓗᓐᓂᐅᑎᒧᑦ ᑎᑭᑕᐅᓚᐅᓂᐅᑉ 

ᓴᓂᑭᓗᐊᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓇᒋᐊᓖᑦ ᐊᒥᒐᐃᓐᓇᕐᒪᑕ ᓄᓇᕗᒻᒥ 

ᓯᕗᒧᐊᕈᑎᖃᑦᓴᐃᓐᓇᕋᓱᓐᓂᐊᖅᐳᒍᑦ, ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒧᖓ 

ᑮᓇᐅᔭᖅᑐᕈᑎᓯᒪᔭᕗᓪᓗ ᐅᓪᓗᒥᒧᑦ. 

 

ᐊᐱᖅᑯᑎᐅᔪᖅ ᐅᖅᓱᐊᓗᑦᑖᖅᑎᑦᓯᕙᓐᓂᖅ ᐊᒻᒪᓗ ᑎᑭᑎᑕᐅᒋᐊᖃᖅᐸᓐᓂᖓ ᐱᓪᓗᒍ, ᐅᑭᐅᑦ ᑕᓪᓕᒪᓄᑦ 

ᑳᓐᑐᕌᖃᓕᕐᒥᓪᓗᑕ ᐅᖅᓱᐊᓗᓕᕆᔨᒃᑯᑎᒍᑦ ᓄᓇᕗᒻᒥ ᐅᖅᓱᐊᓗᑦᑕᐅᒋᐊᖃᖅᐸᑦᑐᓂᒃ ᓯᕗᓪᓕᖅᐹᕆᔭᕗᑦ ᑕᕝᕙ 

ᐅᑭᐅᑦ ᑕᓪᓕᒪᓄᑦ ᐱᓇᓱᓐᓂᐊᕐᓂᑦᑎᓐᓂᒃ.  

 

ᓇᕝᕚᕋᓱᓚᐅᖅᑕᕗᑦ ᐅᑭᐅᖅ 2025ᒥ ᐅᖅᓱᐊᓗᔅᓴᒧᑦ. ᑕᒪᒃᑯᐊᓗ ᑐᓗᖅᓯᒪᐅᑎᐅᖃᑦᑕᖅᓯᒪᔪᑦ ᓄᓇᕗᓗᒃᑖᒥ 

ᐱᓪᓗᒍ, ᓴᓂᑭᓗᐊᕐᒥᓗ ᐃᒻᒪᖄ ᖃᒥᑉᐸᓐᓂᖏᑦ ᐅᕝᕙᓗ ᐅᖅᓱᑭᓗᐊᖅᓯᕙᓐᓂᖓ 

ᐅᒥᐊᕐᔪᐊᖃᕐᓇᓚᐅᙱᓐᓂᖓᓂᒃ ᐅᖅᓱᐊᓗᓐᓂᐅᑎᒥᒃ. ᒪᑐᐃᖓᓇᓱᑉᐸᑉᐳᒍᑦ ᓄᓇᓖᑦ ᐊᑐᖅᐸᑦᑕᖏᓐᓂᒃ 

ᐅᖅᓱᐊᓗᑭᑦᓴᓕᕌᖓᑕ. ᑖᒃᑯᐊ ᓴᖑᑎᒍᓐᓇᓲᕆᒐᓗᐊᕐᒥᔭᕗᑦ ᐅᒥᐊᕐᔪᐊᑦ ᓄᓇᓕᓐᓄᑦ ᐱᔭᕆᐊᖃᕐᓂᖅᐹᖑᔪᓄᑦ 

ᐊᒻᒪᓗ ᑕᐃᒪᐃᒐᓱᐃᓐᓇᕐᓂᐊᕆᓪᓗᑕ ᑐᑭᒧᐊᕈᑎᒋᓗᒍ. ᐊᑐᖅᐸᑦᓯᒪᔭᕗᑦ ᐅᓪᓗᒥᒧᑦ ᑎᑭᑦᑐᒍᑦ, 

ᐱᕙᓪᓕᐊᕈᑎᖃᕈᒪᕗᒍᑦ ᑕᕝᕙ ᑕᒪᐃᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐊᐅᓚᔨᔪᔅᓴᐅᕗᖅ ᐊᐃᑦᑖᖑᓚᐅᕐᒪᑦ ᐊᕐᕌᓂ ᐊᐅᔭᖅ ᑖᒃᑯᐊ 

ᐅᖅᓱᐊᓗᖃᐅᑏᑦ ᐱᓪᓗᒋᑦ ᑕᒪᒃᑯᐊ ᐅᖅᓱᐊᓗᐃᑦ, ᐅᖅᓱᐊᓗᖃᐅᑏᑦ ᐱᐅᑦᓯᐊᕆᐊᖃᕋᓗᐊᕐᒪᑕ ᐃᖅᑲᓇᐃᔭᖅᑎ 

ᑳᓐᑐᕌᒃᑎᐅᔪᓪᓗ ᓈᒻᒪᑦᑐᒥᒃ ᐱᓕᒻᒪᔅᓴᖅᑕᐅᒋᐊᖃᕋᓗᐊᕐᒪᑕ ᐃᑲᔪᖅᓱᖅᑕᐅᓗᑎᒃ. 

 

ᒥᓂᔅᑕᐅᔪᖅ ᖃᓄᖅ ᓄᑖᓂᒃ ᐱᓇᓱᒃᓯᒪᓕᖅᐸᑦ ᑕᒪᓐᓇ ᐱᓪᓗᒍ ᓄᓇᓕᖓᓐᓂ ᓴᓂᑭᓗᐊᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᑦᑕ ᕿᒥᕐᕈᓴᐃᓐᓇᕐᓂᕆᕙᑦᑕᕗᑦ 

ᑕᒪᒃᑯᐊ ᐱᖁᑎᕗᑦ ᐱᓪᓗᒋᑦ ᐱᓕᕆᐊᑦᑎᓐᓂᒃ ᐱᐅᓛᒥᒃ ᐱᓇᓱᑉᐸᓐᓂᕗᑦ ᓄᑖᙳᕆᐊᖅᓯᕙᓐᓂᕗᓪᓗ 

ᐅᖅᓱᐊᓗᓕᕆᓂᐅᑉ, ᐅᖅᓱᐊᓗᖃᕐᕖᑦ ᐱᓪᓗᒋᑦ ᑕᒪᒃᑯᐊ ᐊᐅᓚᔾᔪᓯᕆᔭᕗᑦ ᓲᕐᓗ ᐅᖅᓱᐊᓗᒻᒥᒃ 

ᓅᑎᕆᔪᖃᕆᐊᖃᓕᕌᖓᑦ ᑕᒪᒃᑯᐊ ᐊᑐᖅᑕᐅᖃᑦᑕᖁᑉᓗᑎᒍᑦ ᓲᕐᓗ ᐱᓕᒻᒪᑦᓴᐃᓂᖅ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐱᐅᓯᐅᔭᕆᐊᓖᑦ ᓄᑖᙳᖅᓴᐃᓐᓇᖅᓱᒋᑦ, ᐱᕈᖅᐸᓪᓕᐊᑦᓴᐃᓐᓇᖅᓱᒋᓪᓗ ᐅᖅᓱᐊᓗᖃᐅᑎᐅᔪᑦ, ᑕᑯᓯᒪᔭᕗᑦ 

ᒪᓕᒃᓱᒋᑦ ᐅᑭᐅᑦ ᐊᓂᒍᓵᖅᑐᓂ.  

 

ᑕᒪᒃᑯᐊ ᓄᖑᑉᐹᓪᓕᔪᒪᒐᑦᑎᒍᑦ ᐅᖅᓱᐊᓗᒻᒥᒃ ᑯᕕᔪᖃᖃᑦᑕᓗᐊᖁᓇᒍ, ᐱᕐᕈᓗᐊᕿᖃᑦᑕᖁᓇᒍᓪᓗ, 

ᐅᖅᓱᐊᓗᓕᕆᑦᓯᐊᑦᓴᐃᓐᓇᖁᓪᓗᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔪᓚᐃᖑᓚᐅᖅᑐᒥ ᒥᓂᔅᑕᐅᔪᖅ ᐱᓕᕆᕝᕕᖓ ᓄᑖᒥᒃ 

ᐅᖃᐅᓯᖃᓚᐅᕐᒪᑕ ᐅᖅᓱᐊᓗᒻᒥᒃ ᓯᐊᒻᒪᑎᕆᕙᓐᓂᖅ ᐊᒻᒪᓗ ᓂᐅᕐᕈᑎᖃᖅᐸᓐᓂᖅ ᐱᓪᓗᒍ ᐅᖃᖅᖢᒋᑦ 

ᐋᖅᑭᒋᐊᕐᓗᒋ ᐊᐅᓚᔾᔨᔾᔪᑎᐅᑎᐅᔪᑦ ᐊᒻᒪᓗ ᐅᖅᓱᐊᓗᒻᒧᑦ ᐅᖅᓱᐊᓗᑦᑖᖅᓯᕙᓐᓂᖅ ᑮᓇᐅᔭᑦ ᐊᑭᑎᕆᐊᓄᓪᓗ. 

 

ᒥᓂᔅᑕᐅᔪᖅ ᐃᖅᑲᐅᒪᔪᔅᓴᐅᕗᖅ ᐊᕐᕌᒍᒥ ᐅᖅᓱᐊᓗᓕᕆᓂᕐᒧᑦ ᑖᒃᓰᔭᕈᑎᐅᔪᖅ ᐱᖁᔭᖅ ᑲᔪᓯᓚᐅᕐᒪᑦ. ᑕᐃᒪᓕ 

ᒥᓂᔅᑕ ᐅᖃᕈᓐᓇᖅᐸ ᖃᖓᒃᑯᑦ ᑖᒃᓰᔭᕈᑎᐅᕙᑦᑐᑦ ᐅᖃᐅᓯᐅᓛᕐᒪᖔᑕ ᓄᑖᕐᒥᒃ ᒪᓕᒐᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᒻᒧᑦ ᑖᒃᓰᔭᕈᑏᑦ ᑮᓇᐅᔭᓕᕆᔨᒃᑯᑦ 

ᑲᒪᒋᒻᒪᔾᔪᒃ ᑕᕝᕘᓈᖅᐸᒻᒪᑦ ᐅᖅᓱᐊᓗᒻᒥᒃ ᓂᐅᕕᕆᐊᖃᕌᖓᑦᑕ ᐊᒻᒪᓗ ᐊᐱᖅᑯᑎᐊᓄᑦ 

ᑭᐅᔾᔪᑎᖃᒻᒪᕆᙱᒃᑲᓗᐊᖅᑐᖓ ᐅᓪᓗᒥ ᑭᓯᐊᓂ ᐃᖅᑲᓇᐃᔮᕆᕙᓪᓕᐊᔭᕗᑦ ᑮᓇᐅᔭᓕᕆᔨᒃᑯᑦ ᐃᓚᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᑲᓴᑦᑎᐊᕋᓗᐊᖅᑐᓯ ᑭᓯᐊᓂ ᐊᐱᖅᓱᕐᓇᐅᔪᖅ ᐃᓱᓕᓕᕐᒪᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ ᒪᓕᓪᓗᒍ 39(7) ᐊᖏᖅᑕᐅᔪᒪᕗᖓ ᐅᐃᒍᔭᐅᖁᓪᓗᒍ 

ᐊᐱᖅᓱᕐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐊᐃᒍᔭᐅᖁᓪᓗᒍ ᐊᐱᖅᓱᕐᓇᖅ. ᐋᒡᖔᖅᑐᖃᖅᐸ? 

ᐋᒡᒑᖅᑐᖃᕐᒪᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᕈᒪᕋᓗᐊᖅᖢᖓ ᑲᑎᒪᔾᔪᑎᒃᓴᑎᓂ 5ᒧᑦ ᐅᑎᕈᒪᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᑎᖁᔨᒻᒪᑦ ᑲᑎᒪᔾᔪᑎᒃᓴᖅ 5-ᒧᑦ, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐋᒡᖔᖅᑐᖃᖅᐸ? ᐱᑕᖃᙱᒻᒪᑦ ᑲᔪᓯᒋᑦ, ᒥᔅ ᖁᐊᓴ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᑲᑎᒪᔨᐅᖃᑎᒃᑲ. ᐅᑯᐊ ᐅᕙᓃᑦᑐᑦ ᑐᙵᓱᒃᑎᑕᐅᖁᓪᓗᒋ 

ᑐᕌᓐᑐᒥᙶᓵᕐᒪᑕ ᑕᕐᕆᔭᓕᐊᕆᓯᒪᔭᒥᖕᓂᒃ ᓴᖅᑭᔮᖅᑎᑦᑎᔭᖅᑐᓵᕐᒪᑕ ᐊᒻᒪ ᐅᓐᓄᒃ ᓴᖅᑭᔮᖅᑎᑦᑎᓂᐊᕐᒥᖕᒪᑕ, 

ᐅᓐᓃᑦ ᑕᑦᑐᕿᓕᕋᓗᐊᕐᓗᑕ ᐹᒃᑯᑦ ᐃᓯᖅᑳᕋᓱᖕᓂᐊᖅᐳᒍᑦ. 

 

ᑕᕐᕆᔭᐅᓯᐅᖅᑎ ᓴᖅᑲᓕᐊᓯ ᓵᑯᕋᐃᐊᔅ ᑯᓄᒃ,  

 

>>ᐸᑦᑕᑐᖅᑐᑦ 

 

ᐃᑲᔪᖅᑎᒋᔭᖓ ᓇᑖᖅ ᐅᖔᓛᖅ, ᐱᙳᐊᖅᑎᒐᓚᖏᑦ ᑖᒃᑯᐊ ᓴᐃᓚᔅ ᐊᑕᒍᑦᑎᐊᖅ, ᐱᐊ ᐊᑕᒍᑦᑎᐊᖅ, ᑎᕇᓯᐊ 

ᑲᑉᐱᐊᓇᖅ, ᒫᒃ ᑕᖃᐅᒐᖅ, ᐊᒪ ᖁᐊᓴ, ᐱᐊ ᐸᓂᒥᕋᖅ, ᐊᐃᑕᓐ ᐊᖑᑎᒻᒪᕆᒃ, ᑎᐋᓐ ᐊᒪᕈᐊᓕᒃ. 

ᐃᑲᔪᖅᑎᒋᔭᐅᖕᒥᔪᖅ ᐊᓂᖅᑲᐅᓐᓂᕐᒪᑦ ᓵᒥᐅᓪ, ᐃᑲᔪᖅᑎᒋᔭᐅᓲᖑᒐᓗᐊᖅ ᐊᓂᖅᑲᐅᖕᒥᖕᒪᑦ. ᑖᒃᑯᐊ ᑕᕝᕙ 

ᑕᕐᕈᔭᐅᓯᐊᖑᓚᐅᖅᑐᐃᑦ.  

 

ᐅᓐᓄᒃ ᐊᔪᕈᓐᓃᖅᓯᒪᔭᖏᓐᓂᒃ ᖁᙳᐊᕆᐊᖅᑐᕐᓂᐊᖅᐳᓯ.  

 

ᐊᒻᒪ ᑐᙵᓱᒃᑎᑦᑐᒪᓪᓗᒋᑦ ᓴᐃᒪᓐ ᖁᐊᓴ, ᐱᖃᑎᒐ ᐊᒻᒪ ᐊᖓᔪᐊ ᐹᓪ ᐊᒻᒪ ᐃᕐᓂᖅᐳᑦ ᐅᐃᓐᑐᓪ ᖁᐊᓴ.  

>>ᐸᑦᑕᑐᑦᑐᑦ 

 

ᐅᖄᕐᔪᒍᒪᓪᓗᖓᓗ ᕕᕗᐊᕆᐅᓂᖅᐸᑦ ᑖᓐᓇ ᐊᓈᓇᐅᒐᓗᐊᖅᖢᓂ ᐊᖓᔪᖅᑳᕆᔭᐅᓪᓗᓂ ᐊᓐᓂᕈᓱᖕᓇᕋᓗᐊᖅᖢᓂ 

ᑭᓯᐊᓂ ᕕᕗᐊᕆᒥ ᔭᐹᓐᒧᑦ 1 ᐊᕐᕌᒍᓕᒫᖅ ᑕᐅᕙᓂᕐᒥᐅᑕᐅᔭᖅᑐᕐᓂᐊᕐᒪᑦ ᐅᐱᒋᕙᕋ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖃᐅᔨᒪᔭᐅᙱᑦᑐᑲᓪᓚᐅᒐᓗᐊᖅᑐᓂ ᐃᓚᖏᓐᓄᑦ ᓇᖏᖅᓯᔪᖓ ᖁᔭᓐᓇᒦᒃ, ᐅᖃᖅᑏ.  

 

ᐃᓛᒃ ᕿᑭᖅᑕᕐᔪᐊᒥᐅᑕᐅᔪᖓ, ᒥᐊᓕ ᕿᓕᖅᑎ. ᑭᓯᐊᓂ ᓱᕈᓯᓚᐅᔭᖅᑑᔮᖅᓯᒪᔪᖓ ᖃᐅᔨᓯᒪᓪᓗᖓ 

ᐅᓐᓅᓂᐊᖅᑐᖅ 6:30ᒥ ᐃᓯᖃᑕᐅᔪᒪᓪᓗᖓ ᑕᑉᐱᑯᖓ ᐃᑉᐸᔅᓴᖅ ᐊᐃᑉᐸᕐᓄᑦ ᐅᖃᓚᐅᖅᑐᖓ, ᑳ, 

6ᒨᖅᓰᓛᖅᑐᐊᓘᒻᒥᔪᒍᓪᓕ. ᑕᑯᒋᓪᓕ ᐊᓂᑐᐃᓐᓇᓛᓪᓚᕆᑦᑐᖓ 6ᒨᔅᓰᓐᓂᕈᑦᑕ. 6ᒥ ᑕᑉᐱᑲᓃᒍᒪᒐᒪ, 

ᓯᕗᓪᓕᖅᐹᖑᔪᒪᓪᓗᖓ ᐊᒻᒪᓗ ᐃᒫᓪᓚᕆᒃ ᐊᐃᑉᐸᕋᓗ ᑕᑯᕋᓐᓈᕋᔪᒃᑲᓐᓄᑦ, ᑕᑯᕋᓐᓈᖏᓐᓇᐅᔭᕋᒃᑯᑦ ᖃᐅᑕᒫᑦ 

ᑕᒃᑯᓴᐃᓐᓇᐅᓕᖅᓯᒪᒐᓗᐊᖅᐸᑕ, ᐅᕙᑦᑎᓐᓄᑦ ᐊᑑᑎᖃᖃᑦᑕᕐᒪᑦ ᑖᕙᓂᕐᒥᐅᑕᐅᒐᓗᐊᖅᑎᓪᓗᑕ.  

 

ᐃᓄᐃᑦ ᐃᓕᖅᑯᓯᖏᑦ ᐱᐅᒋᔮᓗᒋᒐᑦᑎᒍᑦᑕᐅᖅ, ᓲᖃᐃᒻᒪ ᐱᕈᕐᒥᒐᑦᑕ ᑕᐃᒫᒃ, ᑭᓯᐊᓂ ᐅᐱᒍᓱᑦᑐᖓ, 

ᐅᐱᒋᓪᓚᕆᒃᑭᔅᓯ ᐃᓪᓗᓕᒻᒥᐅᑦ ᐱᒃᑲᐅᔫᑎᕐᔪᐊᕌᓗᒋᒐᒃᑭᑦ. ᐱᒋᐊᓪᓚᒃᑲᓐᓂᒻᒪᕆᓕᕆᕗᖅ ᐊᕐᕌᒍᓕᒫᑦ 

ᔭᐹᓐᒦᒋᐊᖅᑐᖅᑐᖃᓛᖅᑐᒥᒃ ᒪᓕᒐᓕᐅᖅᑎᐅᖃᑎᒪ ᐃᕐᓂᑯᓗᐊ, ᐅᐃᖓᓗ ᑐᙵᓱᑦᑎᐊᕆᔅᓯ, ᐹᓪ ᖁᐊᓴᓗ, 

ᑕᒪᔅᓯ. ᖁᔭᓐᓇᒦᒃ ᐱᕕᖃᖅᑎᒃᑲᕕᖓ. ᐊᑏ, ᑭᖑᕙᕐᓂᐊᖅᑯᓯ ᐃᓂᑖᕐᓂᐊᕋᓐᓄᒃ ᐅᐃᒐᓗ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᖃᐃᓯᒪᔪᓂᒃ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔪᒪᑦᑎᐊᕋᔅᓯ, ᑐᙵᓱᑦᑎᐊᕆᑦᑎ ᑕᕝᕗᖓ ᐃᒡᓗᓕᖕᒥᐅᓯᒍᑦ 

ᐊᒥᑦᑐᕐᒥᐅᑕᖃᑎᒋᓪᓗᓯ ᐅᐱᒋᑦᑎᐊᖅᐸᔅᓯ, ᑕᒪᔅᓯ ᐃᓕᓴᕆᑦᑎᐊᔅᓯ ᐅᓇᑦᑕᐅᖅ ᐃᓕᓴᕆᔪᒪᒋᓪᓗᒍ, ᐹᓪ ᐊᐃᕈᓛᖅ 

ᖁᐊᓴ. ᐅᖃᖅᑎᐅᓚᐅᖅᑐᖅ ᑕᕝᕙᓂ ᐃᓕᓴᕆᑦᑎᐊᕆᕙᕋ. ᑐᙵᓱᑦᑎᐊᕆᑦᑎ, ᐅᐱᒋᑦᑎᐊᖅᐸᔅᓯ ᑕᒪᔅᓯ ᑕᒫᓂ. 

ᐅᐊᕋᔮᖅ 6ᒧᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᒍᓐᓇᕐᒥᒐᕕᙵ. ᑖᒃᑯᐊᑦᑕᐅᖅ 

ᑐᙵᓱᖁᑦᑎᐊᖅᐸᒃᑲ ᐃᒫᓪᓚᑦᑖᖅ ᐹᓂ ᒪᑉᐱᖅᓯᕙᓪᓕᐊᑐᐃᓐᓇᕐᒪᑕ ᑭᖑᕚᕆᓂᐊᖅᑕᑦᑎᓐᓄᑦ, 

ᑕᕐᕆᔮᕈᓯᓕᐊᑐᐃᓐᓇᐅᙱᖦᖢᑎᒃ ᐅᓂᒃᑳᓂᒃ ᑎᒍᓯᕙᓪᓕᐊᒻᒪᑦ ᑐᙵᕕᒋᓂᐊᖅᑕᑦᑎᓐᓂᒃ, ᐊᔅᓱᐊᓗᒃ 

ᐅᐱᒍᓱᓐᓂᕐᒧᑦᑕᐅᖅ ᑎᑭᑕᐅᒐᒪ ᑖᒃᑯᐊ ᐃᓕᓴᕆᔭᐅᓪᓗᑎᒃ.  

 

ᓂᑯᕕᒍᑎᖃᓪᓗᐊᙳᐊᖅᑐᖓᓕ ᑖᓐᓇ ᑭᒡᒐᖅᑐᖃᑦᑕᕋᒃᑯ ᐅᐱᒋᕐᔪᐊᖅᓯᒪᓪᓗᒍ ᐱᓕᕆᕐᔪᐊᖅᓯᒪᓪᓗᓂ ᓄᓇᕗᒻᒧᑦ, 

ᓄᓇᕗᑦᖃᓚᐅᕐᓇᑕ ᓱᓕ ᑕᐅᑐᒐᕐᒥᒃ ᐱᓕᕆᐊᖃᖅᐸᓪᓕᐊᓕᓚᐅᖅᓯᒪᓂᖓᓂᒃ ᒥᑭᓪᓕᓇᒻᒪᕆᑦᑐᖅ 

ᐱᓕᕆᖃᑦᑕᖅᓯᒪᔭᖏᑦ ᐅᓪᓗᒥᒧᓪᓗ ᐱᓕᕆᔭᖏᑦ ᐃᑉᐱᓐᓇᖅᓯᒪᒻᒪᑦ ᑖᓐᓇ ᐹᓪ ᖁᐊᓴ 

ᐃᔅᓯᕙᐅᑕᑐᐃᓐᓇᐅᖃᑦᑕᖅᓯᒪᒐᓂ ᓯᕗᓕᖅᑎᐅᖃᑦᑕᖅᓯᒪᔪᖅ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ, ᓄᓇᕗᑦ 

ᑐᙵᕕᒃᑯᓐᓄᑦᑕᐅᖅ.  

 

ᐃᓄᓕᒫᓂᒃ ᑭᒡᒐᖅᑐᐃᖃᑦᑕᖅᓯᒪᕗᖅ ᑕᐃᑲᙵᓂᑦ ᐱᒋᐊᖅᓯᒪᓪᓗᓂ ᐃᓕᓴᕆᑦᑎᐊᕈᒪᕋᑖᕐᒥᒐᒃᑯ ᑖᓐᓇ ᐃᖃᓗᐃᑦ 

ᓂᐊᖁᙴᒥᐅᑕᐅᓂᖓ ᖁᕕᐊᒋᑦᑎᐊᖃᑦᑕᖅᓯᒪᕙᕋ ᐅᕙᓐᓂᒃ ᐃᓕᓴᐃᒃᑲᓐᓂᖃᑦᑕᖅᓯᒪᒻᒪᑦ, 

ᐋᖅᑭᒋᐊᕈᑎᔅᓴᓂᑦᑕᐅᖅ ᑖᓐᓇ ᐅᖃᖃᑦᑕᖅᓯᒪᒻᒪᑦ ᐅᕙᓐᓄᑦ ᐊᒻᒪ ᐃᓕᓴᕆᓪᓗᓂ ᐱᐅᔪᑦ ᐱᓕᕆᖃᑦᑕᖅᓯᒪᒻᒥᔭᕗᑦ. 

ᑖᒃᑯᐊ ᓯᕗᒧᑦ ᑲᔪᓯᒋᐊᖃᕐᓂᑦᑎᓐᓄᑦ, ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᒍᓐᓇᕋᑖᕐᒥᒐᕕᙵ. ᖁᔭᓐᓇᒦᒃ, ᐅᖃᖅᑏ, 

ᐃᓕᓴᕆᒐᕕᙵ.  



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐃᓕᓴᖅᓯᓃᑦ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ  ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑐᐃᓐᓇᐅᔪᔅᓴᐅᒻᒪᑦ ᑲᒪᒋᑲᐃᓐᓇᖅᐸᕋ 

ᒪᓕᒐᓕᐅᖃᑎᒐ ᐊᐃᑯᓗᐊᓂ ᐊᑎᖓᓂᒃ ᐅᖃᖅᑐᒻᒪᕆᐊᓘᖕᒪᑦ ᑕᒫᓂ. ᐅᖃᖅᑎᑦᑎᔨ, ᐊᑦᑕᑯᓗᒐ 

ᑕᒫᓃᑦᑐᐊᐃᓐᓅᒻᒥᒻᒪᑦ ᑖᓐᓇ ᓕᐊ ᐊᑕᒍᑦᓯᐊᖅ ᑕᒫᓃᑦᑐᐊᐃᓐᓅᒻᒪᑦ ᑐᙵᓱᑦᐃᑉᐸᕋ, ᓂᖓᐅᕗᓪᓗ ᓴᐃᓚᔅ 

ᓴᖅᑭᐊᓯᓗ, ᓇᑖᕐᓗ, ᐃᓕᔅᓯᓕᒫᖅ ᐊᒻᒪᓗ ᐹᓪ ᖁᐊᓴ, ᑐᙵᓱᑦᑎᐊᕆᑦ, ᐊᒻᒪᓗ ᒪᓕᒐᓕᐅᖅᑎᑦᑕ ᐊᐃᑉᐸᖓ 

ᓴᐃᒪᓐ, ᓱᓕ ᐊᓐᓄᕌᕐᓘᑎᖅᓯᒪᖃᑦᑕᖅᐳᖅ ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐊᕐᕕᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ, ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ, ᔮᑯᕋᐃᐊᔅ ᑯᓄᒃᒥᒃ ᐊᒻᒪ 

ᐅᖃᖅᑎ, ᖁᕕᐊᓱᓪᓚᕆᑦᑐᖓ ᓵᑯᕋᐃᐊᔅ ᐱᓕᕆᐊᕆᕙᑦᑕᖏᓐᓂᒃ ᑏᕖᒃᑯᓐᓄᑦ.  

 

ᒪᓕᒐᓕᐅᖅᑎᕈᓚᐅᕐᓇᖓ ᑕᕐᕆᔭᕐᕕᒃᑯᑦ 51ᒥᒃ ᑲᒪᒋᔨᐅᖃᑦᑕᔪᒐᒪ ᑕᓗᕐᔪᐊᓂ ᐊᒻᒪᓗᑦᑕᐅᖅ ᓯᕗᓕᖅᑎᐅᓪᓗᖓ 

ᕿᑎᕐᒥᐅᓂ ᑕᑯᔅᓴᐅᑎᑦᑎᖃᑦᑕᖅᑐᓄᑦ ᕿᑎᕐᒥᐅᓂ ᐊᒻᒪᑦᑕᐅᖅ ᑕᐃᒫᑐᐊᖑᙱᑦᑐᖅ ᐅᖃᖅᑎ, 

ᖁᕕᐊᓱᓪᓚᕆᒻᒥᔪᖓᑦᑕᐅᖅ ᐱᓕᕆᐊᕆᕙᑦᑕᖏᓐᓄᒃ ᐅᕙᓐᓂᒃ ᐃᑲᔪᖅᓯᒪᒻᒪᑕ ᑕᕐᕆᔮᔅᓴᓕᐅᕆᔨᐅᕈᓐᓇᖅᓯᓪᓗᖓ 

ᐊᒻᒪᓗᑦᑕᐅᖅ ᐃᓕᓴᕆᔭᐅᔾᔪᑎᑖᖅᓯᒪᒻᒪᕆᑦᑐᖓ ᑕᕐᕆᔮᔅᓴᓕᐅᕆᔨᐅᓂᕐᒧᑦ.  

 

ᐊᒻᒪᑦᑕᐅᖅ ᐅᖃᖅᑎ, ᖁᔭᓐᓇᒦᕈᒪᒻᒥᔭᕋ ᔮᓐ ᒪᐃᓐ ᒪᑐᐃᖅᓯᓚᐅᕐᖓᑦ ᐱᕙᓪᓕᐊᔪᓕᕆᓂᕈᓘᔭᕐᒧᑦ 

ᐱᖃᑕᐅᒍᓐᓇᓯᓪᓗᖓ ᐊᒻᒪ ᐃᓱᒪ ᑏᕖᒃᑯᓐᓄᑦᑕᐅᖅ 51ᓂᒃ ᑕᕐᕆᔮᖃᕐᖓᑕ ᐊᒻᒪ ᓴᕐᕆᔮᕐᕕᖓᓂ 51ᒥ 

ᖁᕕᐊᓇᓪᓚᕆᑉᐳᖅ ᐃᓱᒪ ᑎᕖ ᖃᐅᑕᒫᑦ ᐃᓕᑉᐹᓪᓕᕐᓇᖃᑦᑕᕐᖓᑕ ᐃᓄᓕᒫᖑᔪᓄᑦ ᐃᓕᒍᒪᔪᓄᑦ, ᐃᓄᑦᑎᑐᑦ 

ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓗ. ᒪᓕᔅᓴᕈᒪᓯᒻᒪᕆᓯᒪᔪᖓ ᓵᑯᕋᐃᐊᔅ ᐱᓯᓕᐊᕆᓯᒪᔭᖏᓐᓂᒃ 

ᑕᕐᕆᓵᔅᓴᓕᐅᕐᓂᕐᒧᑦ ᐊᒻᒪ ᓇᑲᑎᕆᓂᕐᒧᑦ ᐋᖅᑭᑦᑎᕆᓂᕐᒧᑦ. ᓵᑯᕋᐃᐊᔅ ᑯᓄᒃ ᖁᔭᓐᓇᒦᓪᓚᕆᑉᐸᕋ. 

ᒪᑐᐃᖅᓯᔾᔪᑎᓯᒪᒻᒪᑦ, ᐅᕙᓃᒍᓐᓇᒻᒪᕆᓕᕋᒪ. 

 

ᐊᒻᒪᑦᑕᐅᖅ ᐅᖃᖅᑎ, ᐃᓕᓴᖅᓯᒍᒪᒻᒥᒐᒪ ᐱᖃᑎᐊᓗᓐᓂᒃ ᓄᑖᖅ ᐅᖓᓛᕐᒥᒃ. ᐊᑯᓂᐊᓗᒃ ᐱᖃᑏᒌᓕᕋᓐᓄᒃ.  

 

ᐊᒻᒪᑦᑕᐅᑦ ᐃᓕᓴᕆᒍᒪᒻᒥᒐᒃᑯ ᐹᓪ ᖁᐊᓴ, ᑖᓐᓇᑦᑕᐅᖅ ᓯᕗᓕᖅᑎᑦᑎᐊᕚᓘᕙᓚᐅᕐᖓᑦ ᐊᕐᕌᒍᒐᓛᓗᓐᓂᒃ. 

ᑕᐃᒫᑦᑕᐅᖅ ᐊᒃᑲᒐᑦᑕᐅᖅ ᔭᐃᒻᔅ ᐃᑦᑐᓗᑦᑎᑐᑦ ᑕᐃᒫᔅᓴᐃᓐᓇᖅ.  

 

ᐊᒻᒪᑦᑕᐅᖅ ᓄᑲᖓ ᓴᐃᒪᓐ ᐃᓕᓴᕆᒍᒪᒻᒥᔭᕋ. ᑖᓐᓇ ᐱᖃᑎᐊᓗᒌᓐᓇᕐᒥᒐᒃᑯᑦᑕᐅᖅ ᐅᓪᓗᒥᒧᑦ. ᖁᔭᓐᓇᒦᒃ ᓴᐃᒪᓐ, 

ᐊᒻᒪ ᐃᕐᓂᖓᓗᑦᑕᐅᖅ ᐃᓕᓴᕆᕈᒪᒻᒥᒐᒃᑯ ᑐᙵᓱᑦᑎᓪᓗᒍ ᐃᓪᓗᖓᓄᑦ ᐅᖃᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᑎᓐᓄᑦ 

ᐅᑎᓕᕐᓗᑕ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᖅᑎᒍ ᐊᐱᖅᑯᑎᒥᓂᕐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᐃᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᑲᑎᒪᔾᔪᑎᒃᓴᖅ 12.  ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐱᖁᔭᒃᓴᐃᑦ ᐊᓯᖏᓪᓗ ᐱᓪᓗᒋᑦ. 

ᑲᑎᒪᔾᔪᑎᒃᓴᖅ 13.  ᑎᑎᖅᑲᓂᒃ ᓴᖅᑭᖅᓯᓂᖅ. ᓯᕗᓕᖅᑎᐅᔪᖅ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᑕᓪᓕᒥᖅ, ᓯᑎᐱᕆ 12, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 442 - 6(2): ᓄᓇᕘᑉ ᐅᑭᐅᖅᑕᖅᑐᒥ ᓇᖕᒥᓂᖃᓐᓂᕐᒧᑦ ᐅᓗᕆᐋᓇᔾᔭᐃᒃᑯᑎᓄᓪᓗ 

ᐊᑐᒐᓕᐊᖓᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐊᕐᕕᒻᒨᖅᓯᒍᓐᓇᕋᒪ 

ᑲᓇᑕᐅᑉ ᐅᐊᑦᑎᔭᐅᓂᔅᓴᖓᓄᑦ ᐊᒻᒪ ᓇᒻᒥᓂᖃᕐᓂᕆᔭᖓᓄᑦ ᐅᓂᒃᑳᓕᐊᒥᓂᕐᓂᒃ ᑐᑭᒧᐊᒍᑎᔅᓴᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 443 - 6(2): 2024-2025 ᓄᓇᕘᒥ ᑲᒪᒋᔭᖃᑦᑎᐊᖅᑎᐅᑉ ᐱᓕᕆᔨᐊᑕ ᐊᕐᕌᒍᒧᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 

2024-2025ᒥ ᓄᓇᕗᒻᒥ ᐱᓕᕆᑦᑎᐊᓂᕐᒧᑦ ᑲᒪᔨᐅᔪᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᓯᓂᖅ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖏᓐᓂ ᒪᓕᒐᒃᓴᖅ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18.  ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᑦ  ᐊᓯᖏᓐᓂᓗ, ᒪᓕᒐᒃᓴᖅ 83 ᐊᒻᒪᓗ 85, ᒥᔅᑕ ᕼᐃᒃᔅ ᐃᔅᓯᕙᐅᑕᐅᓪᓗᓂ.  

 

ᑲᔪᓯᓪᓚᐅᙱᓐᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, ᒫᓐᓇ 10 ᒥᓂᑦᓯᒥᒃ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ. ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 11:06 ᐱᒋᐊᒃᑲᓂᖅᑐᑦ 11:24  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒥᓂᔅᑕ ᐊᕿᐊᕈᖅ, ᐱᓕᕆᔨᓂᒃ ᐃᕝᕕᑦ 

ᓴᓂᐊᓃᖁᔨᓂᐊᖅᑭᑦ? 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ ᓵᖏᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ. ᖁᔭᓐᓇᒦᒃ. ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᔭᔅᓴᖃᖅᑐᒍᑦ: ᒪᓕᒐᒃᓴᖅ 83 

ᐊᒻᒪᓗ 85. ᑲᑎᒪᔨᕋᓛᑦ ᓱᖁᔨᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒋᐊᕈᒪᔪᒍᑦ ᒪᓕᒐᒃᓴᖅ 83 ᕿᒥᕐᕈᓗᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑕ ᑲᒪᒋᖅᑳᕐᓂᐊᕐᓗᒍ ᒪᓕᒐᒃᓴᖅ 83?  

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᒪᓕᒐᒃᓴᖅ 83 - ᐊᑯᓐᓂᐊᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑖ 3, 2024-

2025 -ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑭᑦ ᐱᓕᕆᔨᑎᑦ ᑭᒃᑰᒻᒪᖔᑕ ᐊᒻᒪ 

ᒪᑐᐃᖅᓯᒍᑎᓅᕈᓐᓇᖅᓯᔪᑎ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᑖᓂᐅᓪ ᔭᖕ, ᒥᓂᔅᑕᐅᑉ 

ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᓴᐅᒥᓐᓃᑦᑐᖅ ᒪᐃᒐᓐ ᕼᐊᓐᑦ, ᒥᓂᔅᑕᐅᑉ ᑐᖏᓕᕆᔭᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

 

ᐅᓪᓗᒥ ᑕᕝᕙᓃᖅᑐᖓ ᐅᖃᐅᓯᖃᕈᒪᓪᓗᖓ ᐱᖁᔭᒃᓴᒥᑦ 83 − ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ, 2024-25, ᓈᓴᐅᑎᖓ 3.  

 

ᑖᓐᓇ ᒪᓕᒐᒃᓴᖅ ᐅᓄᖅᓯᒋᐊᖁᔨᕗᖅ ᒐᕙᒪᒃᑯᓂᑦ 2024−25 ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᐃᓚᒋᐊᕈᑎᓄᑦ $69.453 ᒥᓕᐊᓂᒃ, ᐊᒃᑐᐃᓂᖃᖅᑐᓄᑦ ᑎᓴᒪᓄᑦ ᐱᓕᕆᕝᕕᖕᓄᑦ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐃᓄᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒥᒐᕐᓂᖏᑦ ᓇᓗᓇᕈᓐᓃᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᐊᕐᕌᒎᑉ ᓄᕐᖑᐊᓂ 

ᒪᑐᑎᓪᓗᒍ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒍ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᑐᑦ $48 ᒥᓕᐊᓂᒃ ᐅᖃᐅᓯᖃᕐᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᒥᒐᖅᓯᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕋᕐᕕᖓᓂ. 

 

ᐃᓄᓕᕆᔨᒃᑯᑦ ᕿᓂᕐᒪᑕ $12.353 ᒥᓕᐊᓐ ᐅᖃᐅᓯᖃᕐᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᒥᒐᖅᓯᔪᑦ ᐊᔾᔨᒌᙱᑦᑐᓂᒃ 

ᐱᓕᕆᐊᒃᓴᓂᒃ ᐃᓚᓕᐅᔾᔭᐅᓪᓗᑎᒃ ᐃᑲᔫᓯᐊᖅᑐᓕᕆᔨᒃᑯᑦ, ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᔨᒃᑯᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᔨᒃᑯᓪᓗ.  

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔭᕆᐊᖃᕐᒪᑕ $7.3 ᒥᓕᐊᓐ ᓄᑖᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐅᖃᐅᓯᖃᕐᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒥᒐᖅᓯᓂᖏᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔭᕆᐊᖃᕐᒪᑕ $1.8 ᒥᓕᐊᓐ ᐅᖃᐅᓯᖃᕐᓂᕐᒧᑦ ᑮᓇᐅᔭᐃᑦ 

ᐊᑐᖅᑐᒃᓴᓂᑦ ᐊᒥᒐᖅᓯᓂᖏᑦ ᐊᐅᓚᑦᑎᕕᖓᓐᓂᑦ ᐃᖏᕐᕋᔪᓕᕆᔨᒃᑯᖏᓐᓄᓪᓗ.   

 

ᐊᐅᓚᔾᔪᑎᓄᑦ ᐊᑭᖏᑦ ᐊᑭᑦᑐᕆᐊᖅᐸᓪᓕᐊᖏᓐᓇᖅᑎᓪᓗᒋᑦ ᑲᓇᑕᓕᒫᒥ, ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᖏᑦ 

ᐱᓕᕆᑦᑎᐊᖏᓐᓇᖅᐳᑦ ᐋᖅᑭᒋᐊᖅᓯᓇᓱᐊᖅᖢᑎᒃ ᑮᓇᐅᔭᓂᒃ ᐱᔭᐅᒋᐊᓕᖕᓂᒃ ᓈᒻᒪᒃᓯᓕᕈᑎᒃᓴᓂᒃ. 

 

ᑖᓐᓇ ᐱᖓᔪᒋᓕᖅᑕᖓ 2024-25 ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᐃᓚᒋᐊᕈᑎᑦ ᑮᓇᐅᔭᐃᑦ 

ᐊᖏᖅᑕᐅᓯᒪᔪᓄᑦ ᑐᒃᓯᕋᖅᑕᐅᔪᑦ ᓴᖅᑭᓚᐅᖅᑕᕗᑦ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ ᐃᓱᓕᓪᓗᒍ ᒫᑦᓯ 31, 2025.  

ᑕᕝᕙ ᐃᓱᓕᔾᔪᑎᒋᕙᒃᑲ ᒪᑐᐃᖅᓯᔾᔪᑎᒋᖅᑲᐅᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᒪᑐᐃᖅᓯᔾᔪᑎᓄᑦ ᐅᖃᐅᓯᔅᓴᖃᖅᑲᑦ? ᐱᑕᖃᙱᒻᒪᑦ, ᒪᓕᒐᒃᓴᖅ 

83 ᓵᑦᑎᓐᓃᑦᐳᖅ, ᐃᓚᒋᐊᕈᑏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᖅ, 

ᓈᓴᐅᑎᓕᒃ 3, 2024-2025. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᒪᑉᐳᖅᑐᖓᓄᑦ 2-ᖓᓅᕆᔅᓯ ᐅᐃᒍᓐᓂ. ᓈᓴᐅᑎᓕᒃ 8 

ᒪᑉᐱᖅᑐᒐᖓᓂ 4.  ᑲᑎᓪᓗᒋᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ $48,000,000.  ᐊᐱᖅᑯᑎᔅᓴᓖᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᖃᕈᒪᒐᒪ ᐅᓪᓗᒥ. ᓯᕗᓪᓕᖅᐹᒥᖃᐃ 

ᐊᐱᕆᓗᖓ, ᐊᐱᖅᑯᑎᖃᕐᓗᖓ ᓄᓇᕗᑦ ᓯᓚᑖᓂ ᐃᓱᒪᓕᕆᓂᕐᒧᑦ ᐊᒻᒪᓗᑦᑕᐅᖅ ᐸᓂᖅᓴᐃᓂᕐᒧᑦ 

ᑮᓇᐅᔭᕆᕙᑦᑕᖏᓐᓂ.  

 

ᐱᖓᔪᐊᓐᓂ ᐅᖃᖅᓯᒪᒻᒪᑦ ᓄᓇᕗᒡᒎᖅ ᐱᓕᕆᔨᖃᙱᒻᒪᑦ ᐃᖅᑲᓇᐃᔭᖅᑎᖃᕋᓂᓗ ᐃᑲᔪᕈᓐᓇᖅᑐᓂᒃ 

ᐱᔭᕆᐊᑐᔪᓂᒃ ᐃᓱᒪᒃᑯᑦ ᐋᓐᓂᐊᒍᑎᖃᖅᑐᓂ.  

 

ᐊᒻᒪ ᐅᖃᖅᓯᒪᒋᓪᓗᓂᑦᑕᐅᖅ ᓄᓇᕗᑦ ᓯᓚᑖᓂ ᑲᒪᔨᐅᔪᑦ ᐃᓱᒪᓕᕆᓂᕐᒧᑦ ᐃᑲᔪᑐᐃᓐᓇᖃᑦᑕᕐᖓᑕ ᐊᑯᓂ 

ᐸᖅᑭᔭᐅᒋᐊᓕᓐᓄᑦ ᐊᒻᒪᓗᑦᑕᐅᖅ ᐊᔪᓕᕈᑎᖃᖅᓯᒪᔪᓄᑦ ᐊᒻᒪ ᐃᓱᒪᓕᕆᔭᐅᔭᕆᐊᓕᓐᓄᑦ.  

 

ᐊᖅᑯᓴᕆᐊᖅ ᐊᔪᓕᕈᑎᖅᓯᒪᔪᓄᑦ ᐃᓪᓗᖓ ᒪᑐᐃᓛᓕᖅᑎᓪᓗᒍ ᓯᕗᓂᑦᑎᓐᓂ, ᓇᓕᐊᒃ ᐅᑯᐊ ᑕᓪᓕᒪᐅᔪᓂ 

ᐸᓂᖅᓴᐃᔾᔪᑕᐅᔪᓐᓇᖅᑐᐃᑦ ᓴᓗᒻᒪᖅᓴᐃᒍᑕᐅᒍᓐᓇᖅᑐᐃᑦ ᐊᔪᓕᕈᑎᖃᖅᓯᒪᔪᓂ, ᓄᓇᕗᑦ 

ᓯᓚᑖᓅᖅᑕᐅᔪᖃᕆᐊᖃᙱᓐᓂᖅᓴᐅᖃᑦᑕᓛᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒪᐃᒐᓐ 

ᕼᐊᓐᑦᒧᑦ ᑭᐅᔭᐅᖁᔭᕋ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᒪᒥᓴᕐᕕᐅᒐᔭᖅᑐᖅ ᓄᑖᖅ ᖃᐅᔨᒪᑦᑎᐊᓪᓚᕆᒐᓱᑦᑐᑎᒃ ᐱᒋᐊᖅᑎᑕᐅᕙᓪᓕᐊᓂᐊᕐᖓᑦ ᐊᑐᓕᖅᑎᑕᐅᕙᓪᓕᐊᓗᓂ. 

ᐱᒋᐊᖅᑳᕐᓗᑎᒃ ᐊᑐᐃᓐᓇᕈᖅᓴᐃᓂᕐᒥᒃ ᐃᖅᑲᓇᐃᔭᖅᑎᖏᓐᓄᑦ ᐱᓕᒻᒪᖅᓴᖅᑕᐅᓯᒪᒐᓗᐊᕐᒪᖔᑕᓗ 

ᐃᖅᑲᓇᐃᔭᖅᑎᖃᑦᑎᐊᕐᒪᖔᑕᓗ ᖃᐅᔨᒪᒐᓱᓪᓗᑕ. ᐊᒻᒪᓗᑦᑕᐅᖅ ᐃᓯᑲᓐᓇᖃᑦᑕᕋᔭᖅᑐᓄᑦ ᐅᓂᒋᐊᖅᑐᙱᑦᑐᓄᑦ 

ᐃᑲᔪᖅᑳᖃᑦᑕᕋᔭᖅᑐᐃᑦ.  

 

ᑕᐃᒪ ᐊᐅᓚᑕᐅᓂᖓᓄᑦ ᐸᕐᓇᑕᐅᖃᑕᐅᒍᓐᓇᓛᕐᖓᑕ ᐅᓂᒃᓯᒪᔪᓄᑦ ᐱᔨᑦᑎᕋᖃᑦᑕᕈᓐᓇᓛᕐᒐᑦ 

ᐊᔪᕈᑎᖃᖅᓯᒪᔪᓪᓗ ᒪᒥᓴᖅᑕᐅᒐᓐᓇᖅᓯᓗᑎᒃ, ᖁᐊᖅᓵᖅᓯᒪᓂᖏᓪᓗ ᒪᒥᓴᖅᑕᐅᒍᓐᓇᕐᓗᑎᒃ ᖄᖓᒍᒃᑲᓐᓂᕐᓗ 

ᐱᔨᑦᑎᕋᐅᑎᖃᒃᑲᓐᓂᕐᒥᓗᑎᒃ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐱᒃᑲᓐᓂᕆᐊᖃᓛᕋᑦᑕ, ᐃᑲᔪᖅᑎᔅᓴᐅᔪᓂᒃ ᐊᒃᓲᓂᖅᓴᖅ ᐃᑲᔪᖅᑕᐅᒋᐊᓕᓐᓄᑦ. ᓄᓇᕗᑦ 

ᓯᓚᑖᓅᖅᓯᖃᑦᑕᐃᓐᓇᕆᐊᖃᑐᐃᓐᓇᕆᐊᖃᓛᖅᑐᐃᑦ ᐱᔭᕆᐊᑐᓂᖅᓴᐅᔪᓂᒃ. ᓄᓇᕗᑦ ᐱᔨᑦᑎᕋᐅᑏᑦ ᐊᒥᒐᕐᖓᑕ 

ᐊᔾᔨᒌᙱᑦᑐᓂᒃ ᓇᓖᕌᕐᕕᔅᓴᐅᑦᑎᐊᙱᒻᒪᑦ. ᑲᑐᔾᔨᖃᑎᑦᑎᓐᓂ ᓄᓇᕗᑦ ᓯᓚᑖᓂ ᐊᑐᐃᓐᓇᐅᑎᑦᑏᓐᓇᕐᓂᐊᖅᑐᒍᑦ 

ᐱᒋᐊᓕᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᖓ, ᒥᔅ ᕼᐊᓐᑦ. ᑭᐅᔾᔪᑏᑦ ᐃᓱᒪᒋᓪᓗᒍ, ᑖᓐᓇ ᓄᑖᖅ ᒪᒥᓴᕐᕕᒃ 

ᐃᓯᑲᐃᓐᓇᖅᑐᓄᑦ ᐋᓐᓂᐊᕕᓕᐊᖅᑐᑎᑐᑦ ᐃᑲᔪᖅᑳᕋᔭᕐᖓᑕ. ᐱᐅᓪᓗᓂᓗ ᑖᓐᓇ ᐅᓂᔅᓯᒪᙱᑦᑐᓂᒃ 

ᐃᑲᔪᖅᑳᕐᓗᑎᒃ, ᐃᑲᔪᖅᑕᐅᒋᐊᖃᓪᓚᕆᒻᒪᑕ ᐊᒥᓱᐃᑦ ᐃᖃᓗᓐᓂ. ᓯᕗᓪᓕᖅᐹᖓᓂ ᐊᕐᕌᒍᖓᓂ 

ᐊᑦᑐᐃᓗᐊᔾᔮᙱᑦᑐᖅ ᐊᐅᓪᓚᖅᑎᑕᐅᖃᑦᑕᕆᐊᖃᓲᓂᒃ. ᑖᓐᓇ ᑕᐃᒪᐃᓕᖓᔪᖅ ᐃᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦᒨᑦᑕᐅᑎᒋᓂᐊᕋᒪ ᑭᐅᕋᑖᕐᒥᒻᒪᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ ᐊᐱᕆᒃᑲᓐᓂᕐᖓᑦ. 

ᐊᖏᑐᐃᓐᓇᕋᔅᓴᐅᙱ, ᐋᒡᒐᑐᐃᓐᓇᕋᔅᓴᐅᓇᓂᓗ ᑭᐅᓗᒍ. ᐃᒪᐃᒃᑲᔭᖅᑐᖅ, ᐃᓪᓛᒃ, ᐱᖃᐃᓐᓇᕆᐊᖃᕐᓂᐊᖅᑐᒍᑦ 

ᐱᔨᑦᑎᕋᐅᑎᖏᓐᓂᒃ ᓄᓇᕗᑦ ᓯᓚᑖᓃᑦᑐᑦ. ᑕᐃᒪᓕ ᓄᓇᕗᑦ ᐃᓗᐊᓂ ᓄᓇᕗᒻᒥᐅᑕᐃᑦ ᐊᐅᓪᓚᖅᑎᑕᐅᒋᐊᓕᖏᑦ 

ᐃᓚᙵᖅᑕᐅᒐᔭᖅᑐᑎᒃ ᐊᒻᒪ ᐃᒥᓱᕈᒃᑲᓐᓂᕈᓐᓇᕐᖓᑕ, ᖃᑦᑏᓐᓇᕈᒃᑲᓐᓂᕈᓐᓇᖅᑐᑎᓪᓗ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑭᓯᐊᓂ ᖃᓄᑎᒋ ᐃᑲᔪᖅᑕᐅᒋᐊᖃᕐᒪᖔᑕ ᖃᐅᔨᒪᓛᕐᖓᑕ. ᓄᓇᕗᑦ ᐃᓗᐊᓂ 

ᐃᓕᖅᑯᓯᕐᓂᒃ, ᐱᖅᑯᓯᕐᓂᒃ ᒪᓕᓐᓂᖅᓴᐅᒐᔭᖅᑐᐃᑦ. ᑕᐃᒪ ᐃᓚᖓᓪᓗ ᓄᓇᕗᑦ ᓯᓚᑖᓂᙶᖅᑐᓂ 

ᑎᑭᑎᑦᑎᔪᖃᖃᑦᑕᕆᐊᖃᓛᖅᑐᔅᓴᐅᒋᕗᖅ ᐊᒻᒪ ᖃᑦᑏᓐᓇᕈᖅᐸᓪᓕᐊᓛᖅᑐᔅᓴᐅᓪᓗᑎᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᓂᐅᕕᖅᑕᑦ ᐱᔨᑦᑎᕈᑏᑦ ᒪᑯᐊ 

ᐊᖅᑯᓵᑲᐃᓐᓇᖅᓯᒪᑐᐃᓐᓇᕐᓂᐊᖅᑐᑦ ᐃᒡᓗᒃᓴᖏᑦ. ᑮᓇᐅᔭᒃᑲᓐᓂᕐᓂᒡᓗ ᑖᓐᓇ ᑐᒃᓯᕋᕐᕕᐅᓪᓗᓂ. 

ᐋᓐᓂᐊᖃᕐᓇᙱᒃᑐᓕᕆᔨᒃᑯᑦ ᐊᐱᕆᖃᑦᑕᖅᓯᒪᒐᒃᑭᑦ ᒪᑯᐊ ᐊᖅᑯᓵᑐᐃᓐᓇᖅᑐᑦ ᐃᒡᓗᖏᓪᓗ ᐊᒻᒪᓗ 

ᑮᓇᐅᔭᖅᑐᕈᑎᖏᑦ ᓂᐅᕕᖅᑕᑦ ᐱᔨᑦᑎᕈᑏᑦ ᒪᓕᒡᓗᒋᑦ. 

 

$2,000,000ᐃᓐᓇᕐᓂᒃ ᑐᒃᓯᕌᖃᕐᒪᑕ ᐊᒻᒪᓗ ᑕᐃᒃᑯᐊ ᐊᖅᑯᓵᖅᑐᑦ ᒫᓃᑲᐃᓐᓇᑐᐃᓐᓇᕐᓂᐊᖅᑐᑦ ᐃᒡᓗᒃᓴᖏᑦ 

ᖃᓄᐃᓕᖓᓕᕐᒪᖔᑦ, ᖃᔅᓯᓂᒡᓗ ᐃᒡᓗᓂᒃ ᐊᑐᖃᑦᑕᕐᒪᖔᔅᓯ ᒪᐅᓈᑐᐃᓐᓇᖅᑐᓂᒃ ᐊᒻᒪᓗ ᑮᓇᐅᔭᖅᑐᕈᑎᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑭᒡᒍᑎᒃᓴᖏᑦ ᒫᓐᓇ 

ᕿᓂᕋᑦᑎᒃᑯᑦ. ᐊᑐᐃᓐᓇᕈᖅᐸᑦ ᐊᐱᕆᔪᒪᔭᕋ ᑖᓐᓇ ᒥᔅ ᕼᐊᓐᑦ ᑖᔅᓱᒧᖓ ᐊᐱᖅᑯᒻᒧᑦ ᑭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑲᔪᓯᔪᒪᒍᔅᓯ ᑖᓐᓇ ᐅᑎᕐᕕᒋᓂᐊᖅᐸᕋ ᓇᓂᒍᒃᑯ 

ᐅᑎᕐᕕᒋᓂᐊᕐᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐊᑐᐃᓐᓇᐅᓕᖅᐸᑕ. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᒐᖅ 1ᒥ ᐋᓐᓂᐊᕕᓕᐊᖅᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ $32-ᒥᓕᐊᓐᖑᓚᐅᕐᒪᑕ ᑮᓇᐅᔭᖅᑐᓂᓪᓚᕆᖏᑦ $50.1−ᒥᓕᐊᓐᓗᑎᒃ. 

$18.1−ᒥᓕᐊᓐᓂᒃ ᐅᖓᑕᐅᔾᔨᓯᒪᓪᓗᑎᒃ. ᐄ’, ᖃᐅᔨᒪᓪᓗᖓ ᑕᒪᒃᑯᐊ ᖃᖓᑦᑕᐅᓯᖅᑕᐅᔭᕆᐊᖃᕐᓂᕐᒧᑦ 

ᑮᓇᐅᔭᖅᑐᕈᑏᑦ ᓇᓗᓇᖃᑦᑕᕐᒪᑕ ᖃᔅᓯ ᑖᓚᑐᕐᓂᐊᕐᒪᖔᑦ, ᑭᓯᐊᓂ ᐊᐅᓚᓂᖅᓴᐅᔪᓐᓇᖅᑰᕋᑦᑎᒃᑯᑦ ᑕᐃᒃᑯᐊ 

ᒪᓕᒃᑎᒋᖃᑦᑕᖅᑕᖏᑦ. ᒪᓕᒃᑎᖃᕈᒪᒍᑎᒃ ᐊᐱᕆᔭᕆᐊᓖᑦ, ᐊᖏᖅᑕᐅᓗᑎᒃ ᐅᕝᕙᓘᓐᓃᑦ ᐋᒃᑳᖅᑕᐅᓗᑎᒃ. ᑖᒃᑯᐊ 

$50-ᒥᓕᐊᖑᓚᐅᕐᒪᑕ ᖃᑦᑎᑦ ᑮᓇᐅᔭᑦ ᐊᑐᖅᑕᐅᓚᐅᖅᐸᑦ ᒪᓕᒃᑎᖏᓐᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2024-2025 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ,  ᑲᑎᓕᒫᕐᓗᒋᑦ $33,684,000. ᑖᒃᑯᐊ 45%-ᑎᓪᓗᐊᑦ ᒪᓕᒃᑎᖏᓐᓄᑦ ᐊᑐᓚᐅᖅᑐᑦ, $15,267,000. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᒃᑲᓐᓂᕈᒪᖅᑲᐅᕕᑦ, ᒥᔅᑕ ᐊᕿᐊᕈᖅ? 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 15,276-ᖑᓚᐅᖅᑐᑦ 

ᒪᓕᒃᑎᒋᔭᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓱᓕ 45%ᖏᓐᓃᑉᐸ ᐅᑯᐊ ᐊᑐᕈᒫᕐᓂᐊᖅᑐᐃᑦ 45% 

ᒪᓕᒃᑎᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕ 

ᑕᐃᒪᐃᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓯᓚᑖᓃᖅᑰᖅᑑᒐᓗᐊᑦ ᑭᓯᐊᓂ ᑕᐃᒃᑯᐊ ᒪᓕᒃᑎᖏᑦ 

ᐅᓄᖅᓯᕙᓪᓕᐊᕙᑦ, ᐅᓄᕈᓐᓃᖅᐸᓪᓕᐊᕙᑦ, ᖃᓄᐃᑉᐸᓪᓕᐊᕙᑦ ᑐᑭᓯᐅᒪᓂᐊᕋᑦᑕ. ᐅᓄᖅᓯᕙᓪᓕᐊᒃᐸᑕ 

ᓇᑉᐸᓪᓗᐊᖏᑦᑕ ᐅᖓᑖᓃᒐᔭᖅᑐᖅ. ᑕᐃᒪ ᐋᓐᓂᐊᕕᓕᐊᖅᑐᑦ ᒪᓕᒃᑎᖃᖅᑐᐃᓐᓇᐅᕗᑦ. ᐱᕙᓪᓕᐊᓂᖏᑦ 

ᐅᔾᔨᕐᓇᖅᐸᑦ, ᐅᓄᕈᓐᓃᖅᐸᓪᓕᐊᖕᒪᖔᑦ ᐅᕝᕙᓘᓐᓃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒪ ᒥᔅ ᕼᐊᓐᑦ ᓂᐊᖁᐊᑕ ᐃᓗᐊᓃᒻᒪᑦ 

ᑖᓐᓇ ᑭᐅᔪᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᐃᓚᖏᑦ ᐃᒃᑯᐊ 

ᐋᓐᓂᐊᕕᓕᐊᖅᑐᑦ ᐊᒻᒪᓗ ᒪᓕᒃᑎᖏᑦ, ᒪᓕᒃᑎᖃᕈᒪᒡᒍᔪᑦ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐱᔾᔪᑎᒃᓴᖃᖅᖢᑎᒃ, 

ᐋᓐᓂᐊᕐᓂᖓᑕ ᒥᒃᓵᓄᑦ, ᓇᐅᒃᑯᓪᓗ ᐃᑲᔪᖅᑕᐅᔭᕆᐊᖃᕐᒪᖔᑦ, ᐃᓐᓇᐅᖕᒪᖔᖏᑦ, ᐊᔪᕈᑎᖃᖅᐸᑕᓘᓐᓃᑦ. ᐄ, 

ᐱᕙᓪᓪᐊᓂᖓ ᐅᔾᔨᕐᓇᖅᑐᖅ ᒪᓕᒃᑎᒋᔭᐅᖃᑦᑕᖅᑐᑦ ᐱᓪᓗᒋᑦ. ᐅᓄᖅᓯᕙᓪᓕᐊᔪᑦ. ᐅᓄᖅᑐᑦ ᐃᒃᑯᐊ ᐊᒻᒪᓗ 

ᐊᙳᑎᓇᓱᕋᔮᖅᑐᑦ ᑕᐃᒪᙵᓂᑦ ᓄᕙᖕᓇᕐᔪᐊᕐᓂᖅᑕᖃᓚᐅᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅᑕᖃᖅᐸ ᑭᒃᑯᑦ ᒪᓕᒃᑎᒋᔭᐅᔪᓐᓇᕐᒪᖔᖏᑦ. ᓲᕐᓗ 

ᒪᓕᒃᑎᖃᕆᐊᖃᕈᕕᑦ, ᒪᓕᒃᑏᑦᑕᐅᖅ ᑕᐃᒪ ᖃᓄᖅ ᒪᓕᒐᖃᕆᕙ ᖃᓄᐃᑦᑑᔭᕆᐊᖃᕐᒪᖔᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐋᓐᓂᐊᕕᓕᐊᖅᑐᑦ 

ᐊᑐᐊᒐᖏᑦᑎᒎᖅᑎᑕᐅᓯᒪᔪᑦ ᑕᐃᒃᑯᐊ ᓇᓗᓇᐃᔭᖅᓯᒪᔪᑦ ᖃᓄᐃᑦᑕᕆᐊᖃᕐᒪᖔᑦ ᒪᓕᒃᑎᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒐ ᐅᓇ ᐅᑎᕐᕕᒋᑐᐃᓐᓇᖅᐸᕋ. ᒪᓕᒃᑎᖃᕆᐊᖃᕈᕕᑦ, 

ᒪᓕᒃᑐᖃᕈᓐᓇᕈᕕᓪᓗ ᐃᓄᑑᓗᑎᑦ ᑲᒪᒋᔪᓐᓇᙱᒃᑯᕕᑦ, ᒪᓕᒃᑎᐅᔪᓐᓇᖅᐱᑦ ᑕᐃᒃᑯᐊ ᒪᓕᒃᑎᖏᑦ ᖃᓄᑦᑕᐅᖅ 

ᐊᔪᙱᑎᒋᓂᖅᑕᖃᕆᐊᖃᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᑦᑎᐊᕈᒪ, ᐋᓐᓂᐊᕕᓕᐊᕈᕕᑦ ᐃᖕᒥᓂᒃ ᐸᖅᑭᔪᓐᓇᕐᓗᑎᑦ ᐃᓚᐃᑦ ᐅᕝᕙᓘᓐᓃᑦ 

ᐊᓯᐊ ᒪᓕᒃᑎᒋᔪᒪᔭᐃᑦ, ᖃᓄᖅ ᐅᓇ ᐊᔪᙱᓐᓂᖅᑕᖃᕆᐊᖃᖅᐸ? ᑕᐃᒪᓐᓇ ᐊᐱᕆᕖᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐆᒃᑑᑎᒋᓗᖓᖃᐃ ᐅᕙᓐᓂᒃ ᐋᓐᓂᐊᕕᓕᐊᕈᒪ ᑐᓯᐊᓐᓇᒪ ᒪᑯᐊ ᕿᔪᖁᑎᒃᑲ 

ᐅᕙᓐᓂᒃ ᑲᒪᒋᔪᓐᓇᙱᒃᑯᒃᑭᑦ ᒪᓕᒃᑎᖃᕆᐊᖃᕋᒪ, ᖃᓄᖅ ᒪᓕᒃᑎᙳᕈᓐᓇᖅᐳᖓ ᐸᖅᑭᓂᐊᕐᓗᒍ ᑖᓐᓇ 

ᐋᓐᓂᐊᕕᓕᐊᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᓇᖅᓯᑎᒋᐊᑲᐃᓐᓇᕋᖕᓂ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃᒐᓐ ᕼᐊᓐᑦ ᑖᔅᓱᒧᖓ ᑭᐅᖁᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᖃᐃᓐᓃᑦ ᒪᓕᑐᐃᓐᓇᕋᔭᖅᑐᖅ, 

ᒪᓕᒃᑎᖃᕆᐊᖃᖅᐸᑦ ᐱᔭᕇᖅᑕᐅᒃᐸᓪᓗ ᓄᓇᒥᓄᑦ ᐅᑎᕈᓂ ᐃᒻᒪᖄ ᐊᔾᔨᒌᙱᑕᒥᓃᓕᑐᐃᓐᓇᕆᐊᖃᕐᒪᑦ ᑕᐃᓐᓇ 

ᒪᓕᒃᑎ, ᒪᓕᒃᑎᖃᓚᐅᖅᑐᖅ ᒪᓕᒃᑎᙳᖔᕈᓐᓇᖅᑐᖅ. 

 

ᐄᓘᓐᓃᑦ ᐋᒃᑲᓘᓐᓃᓚᒍᓐᓇᙱᑦᑐᒍᑦ ᒪᓕᒃᑎᖃᕆᐊᖃᖅᑐᑦ ᖃᓄᐃᑉᐸᓪᓕᐊᖕᒪᑦ, 

ᐱᔪᓐᓃᖅᐸᓪᓕᐊᖕᒪᖔᖏᓪᓘᓐᓃᑦ ᑕᒪᒃᑯᓄᖓ ᒪᓕᑐᐃᓐᓇᕐᒪᑦ. ᐊᒻᒪᓘᓐᓃᑦ ᓘᒃᑖᑉ ᐃᒪᐃᓕᐅᖁᓂᖏᑦ 

ᒪᓕᒃᑕᐅᓗᑎᒃ. ᑭᓇ ᑕᐃᓐᓇ ᒪᓕᒃᑎᐅᔪᓐᓇᓚᐅᙱᑦᑐᖅ ᖃᓄᐃᑦᑐᓐᓃᖅᐸᑦ ᒪᓕᒃᑎᒋᔭᐅᓕᕈᓐᓇᖅᑐᖅ. 

ᐃᓚᖏᓪᓗᐃᒃᑯᐊ ᐋᓐᓂᐊᕕᖕᓂ, ᐃᓛᒃ ᓯᓂᒃᑕᕐᕕᖕᓂ ᖃᖓᑕᓲᖅᑎᐅᓂᕐᓂᒃ ᑖᔅᓱᒥᖓ ᐃᑲᔪᕈᓐᓇᕆᐊᓖᑦ 

ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒪᑲᐃᓐᓇᕐᓗᒍ, ᓲᕐᓗ ᑐᓯᐊᖏᓐᓇᕈᒪ 

ᑕᐃᒪᐃᖏᓐᓇᕐᓂᐊᕐᓗᖓ ᑕᐃᒪᓐᓇ ᑐᑭᓕᐅᕆᓇᓱᖅᑲᐅᒐᓗᐊᖅᑐᖓ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᓱᖅᑎᓪᓗᒍ ᑕᐃᒃᑯᐊ ᓴᖅᑭᙱᑦᑐᑦ ᖃᖓᑕᓲᒥᓂᒡᓘᓐᓃᑦ ᐊᙳᑎᙱᑦᑐᑦ ᑕᒪᒃᑯᐊ ᐅᑎᖅᑎᑕᐅᕙᙱᒻᒪᑕ.  

 

ᐊᒻᒪᓗ 45%ᖏᓐᓃᑦᑐᑦ ᐊᑐᕈᒫᕐᓂᐊᖅᑐᓂᒃ $50-ᒥᓕᐊᖑᖕᒪᑦ ᒪᓕᒃᑎᖏᓐᓄᑦ ᐊᑐᖅᑐᑦ. ᖃᔅᓯᑦ ᓴᖅᑭᓚᐅᙱᑉᐸᑦ 

ᐊᒻᒪᓗ ᑕᐃᒃᑯᐊ ᐊᑭᓕᐅᑎᒋᔭᐅᓚᐅᖅᑐᑦ ᖃᖓᑕᓲᕐᒧᑦ ᔭᒐᐃᔭᐅᓪᓗᑎᒃ ᖃᔅᓯᐅᓚᐅᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖔᖅᑐᓂᒃ ᓵᑦᑎᓐᓃᙱᒻᒪᑦ 

ᑭᓯᐊᓂ ᐊᑐᐃᓐᓇᕈᖅᑎᑦᑐᓐᓇᖅᑕᕗᑦ. ᓈᓴᖅᑕᐅᕙᓪᓕᐊᖃᑦᑕᕐᒪᑕ ᐊᑐᐃᓐᓇᕈᖅᑎᑦᑐᓐᓇᖅᑕᕗᑦ ᐱᓯᒪᓕᕈᑦᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓅᓚᐅᙱᓐᓂᓐᓂ ᐃᒃᓯᕙᐅᑕᐅᓗᖓ ᒫᓐᓇ ᓯᕿᕐᖑᔭᖅ ᓇᓗᓇᐃᑲᐃᓐᓇᕋᒃᑯ 

ᓄᖅᑲᕈᒪᓕᕋᒪ ᐅᖃᖅᑎᒧᑦ ᑐᓐᓂᖅᑯᑕᐅᓂᐊᖅᐳᖅ.  

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑦ ᐃᓚᒋᐊᕈᒪᕕᐊᒃ? 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔭᐅᓚᐅᖅᑐᖅ 

ᑕᐃᒃᑯᓄᖓ ᐊᖅᑯᓵᑐᐃᓐᓇᖅᑐᓄᑦ ᐊᑐᖅᑕᐅᖃᑦᑕᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᑦᑐᖅ 140 ᐃᒡᓗᑦ 285-

ᓂᒃ ᐃᒡᓗᕈᓰᑦ ᐊᑐᖅᑕᐅᖃᑦᑕᖅᖢᑎᒃ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᖏᖅᓯᓂᐊᓕᕋᒪ. ᐅᓂᒃᑳᕐᓂᐊᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᖃᖅᑎᒧᑦ.   

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 11:46 ᐱᒋᐊᒃᑲᓂᖅᑐᑦ 11:48 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᖅ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒃᓴᖅᓯᐅᕈᑕᐅᖅᑲᐅᔪᖅ ᒪᓕᒐᒃᓴᖅ 83 ᐅᓂᒃᑳᖁᔨᓕᖅᑐᑎᑦ 

ᐱᕙᓪᓕᐊᓂᕆᓯᒪᔭᑦᑎᓐᓂ.  

 

ᐅᖃᖅᑏ, ᑲᑎᒪᔨᕋᓛᑦ ᑲᑎᒪᔾᔪᑎᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎᐅᑉ ᑐᖏᓕᐊ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᑐᖏᓕᐊ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ, ᓇᒡᒐᔾᔭ, ᓯᑎᐱᕆ 15:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᓚᐅᑲᒃᐳᒍᑦ ᐱᒋᐊᒃᑲᓂᕐᓗᑕ ᓇᒡᒐᔾᔭᒥ, ᓯᑎᐱᕆ 15, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:50ᒧᐊᖅᑎᓪᓗᒍ



 

 

 

 


